
आधुनिक केसरी न्यूज 

नवी दिल्ली : गजुरात दंगलीवर आधारित 
‘बीबीसी’चा माहितीपट म्हणजे पतंप्रधान 
नरेंद्र मोदी यांच्याविरोधातील ‘प्रोपगडंा’ 
असल्याचा आरोप कें द्र सरकारने केला आह.े 
तसेच यूट्यूबवरील व्हिडीओसंह कें द्र सरकारने 
ट्विटरला संबंधित यूट्यूब व्हिडीओच्या लिकं 
असलेले ५० हून अधिक ट्वीट ब्लॉक करण्याचे 
निर्देश दिले आहते. 

बीबीसीचा माहितीपट पंतप्रधानांविरोधातील ‘प्रोपगंडा’
माहिती आणि प्रसारण मतं्रालयाच्या आदशेानुसार माहितीपट यटू्यूब-ट्विटरवर ब्लॉक 

‘समाधान यात्रे’वर 
किशोर यांची टीका

चर्चेतली बातमी

आधुनिक केसरी न्यूज 

पाटना : बिहारचे मुख्यमंत्री नितीश कुमार यांच्या 
‘समाधान यात्रे’वरून राजकीय रणनीतीकार आणि 
राजकारणी प्रशांत किशोर यांनी टीकास्त्र सोडले आहे. 
नितीश कुमार यांची ‘समाधन यात्रा’ म्हणजे लोकांना 
मूर्ख बनवण्याचा प्रकार आहे, अशी टीका प्रशांत किशोर 
यांनी केली. समाधान यात्रेसारख्या कार्यक्रमांमध्ये 
आवडते मंत्री आणि अधिकाऱ्यांच्या बैठका आयोजित 
केल्याने लोकांच्या समस्या सुटणार नाहीत, असा टोलाही 
प्रशांत किशोर यांनी लगावला. गोपालगंज जिल्ह्यातील 
बरौली येथे प्रसारमाध्यमांशी संवाद साधताना प्रशांत 
किशोर म्हणाले, जेडीयू नेते नितीश कुमार यांनी यापूर्वी 
अशा अनेक यात्रा काढल्या आहेत. परंतु त्यामुळे राज्यात 
कोणतेही चांगले बदल झाले नाहीत. ‘समाधान यात्रा’ 
ही त्यांची १४वी यात्रा आहे. पण राज्यात काहीही बदल 
झालेला नाही. ही यात्रा म्हणजे केवळ लोकांना मूर्ख 
बनवण्याचा प्रयत्न आहे. यात्रेदरम्यान आपले आवडते 
मंत्री आणि अधिकाऱ्यांच्या बैठका घेऊन लोकांचे 
प्रश्न सुटणार नाहीत, असेही प्रशांत किशोर म्हणाले. 
राज्यात सुरू असलेल्या कल्याणकारी योजना आणि 
प्रलंबित कामांचे मूल्यांकन करणे, संबंधित विकास 
कामाची माहिती लोकांपर्यंत पोहोचवणे, हे या समाधान 
यात्रेचं उद्दिष्ठ्ये आहे. बिहारमध्ये नितीश कुमार यांना 
काँग्रेसचा पाठिंबा आहे, असे असूनही त्यांनी काँग्रेसच्या 
‘भारत जोडो यात्रे’ला हजेरी लावली नाही, अशी टीका 
प्रशांत किशोर यांनी केली. देशाच्या विविध भागांतून 
विविध राजकीय पक्षांचे नेते काँग्रेसच्या ‘भारत जोडो 
यात्रे’त सहभागी होत आहेत. परंतु नितीश कुमार यांनी 
काँग्रेसच्या यात्रेत सहभाग घेण्यास नकार दिला, असेही 
किशोर पुढे म्हणाले.

पक्षविरोधी कारवाया; 
३८ नेत्यांची हकालपट्टी!

महत्त्वाची बातमी

आधुनिक केसरी न्यूज 

अहमदाबाद : गेल्या वर्षी झालेल्या गुजरात विधानसभा 
निवडणुकीत काँग्रेस पक्षाला मोठ्या पराभवाचा सामना 
करावा लागला. या निवडणुकीत काँग्रेसला १८२ 
जागांपैकी केवळ १७ जागांवर विजय मिळवता आला. 
दरम्यान, या लाजीरवाण्या पराभवानंतर काँग्रेस पक्ष आता 
अ‍ॅक्शन मोडमध्ये आला असून काँग्रेसने पक्षाविरोधात 
काम करणाऱ्या ३८ नेते आणि कार्यकर्त्यांविरोधात कारवाई 
करत त्यांना पक्षातून निलंबित केले आहे.

यासंदर्भात बोलताना काँग्रेस नेते बाळूभाई पटेल 
म्हणाले, गुजरात विधानसभा निवडणुकीतील पक्षाच्या 
प्रदर्शनाबाबत आमचे मंथन सुरू आहे. या दरम्यान, 
आम्हाला ९५ जणांविरोधात पक्षविरोधी कारवाया 
केल्याच्या तक्रारी प्राप्त झालेल्या होत्या. यासंदर्भात 
या महिन्याच्या सुरुवातीला दोन वेळा शिस्तपालन 
समितीची बैठक पार पडली. या बैठकीनंतर आम्ही ३८ 
नेते आमि कार्यकत्यांविरोधात कारवाई करत त्यांना 
निलंबित केले आहे. काँग्रेसने निलंबित केलेल्या ३८ नेते 
आणि कार्यकर्त्यांमध्ये मोठ्या नेत्यांचाही समावेश आहे. 
सुरेंद्रनगरचे जिल्हाध्यक्ष हरेंद्र वालंद आणि नांदोडचे माजी 
आमदार पीडी वसावा यांनाही पक्षातून निलंबित करण्यात 
आले आहे. तसेच पक्षातील आठ नेत्यांना कारण दाखवा 
नोटी बजावली असल्याची माहितीही बाळूभाई पटेल यांनी 
दिली आहे.

दरम्यान, गेल्या वर्षी डिसेंबर महिन्यात झालेल्या 
गुजरात विधानसभा निवडणुकीत १८२ जागापैकी १५६ 
जागा जिंकत भाजपाने दणदणीत विजय मिळवला होता. 
तर काँग्रेसला १७ जागा आणि पहिल्यांदाच गुजरातमध्ये 
निवडणूक लढवणाऱ्या आम आदमी पक्षाला पाच जागावर 
समाधान मानावे लागले होते.

आंतरराष्ट्रीय वृत्तवाहिनी ‘बीबीसी’ने अलीकडेच 
भारताचे पंतप्रधान नरेंद्र मोदी आणि गुजरात 
दंगलीबाबत एक माहितीपट प्रदर्शित केला आहे. 
बीबीसीने ‘इंडिया: द मोदी क्वेशन’ नावाच्या 

माहितीपटातून गुजरात दंगलींमध्ये तत्कालीन 
गुजरातचे मुख्यमंत्री नरेंद्र मोदी यांच्या भूमिकेवर 
प्रश्नचिन्ह उपस्थित केले आहे. यामध्ये गोधरा 
हत्याकांड आणि त्यानंतर उसळलेल्या दंगली या 
घटनांशी संबंधित राजकीय नेते, पत्रकार आणि 
पीडित लोकांच्या प्रतिक्रिया दाखवल्या आहेत. 
नरेंद्र मोदी यांच्यामुळेच गुजरात दंगलीमध्ये अनेक 
निष्पाप लोकांचे प्राण गेले, अशाप्रकारचे चित्रण या 
माहितीपटातून करण्यात आले आहे.
‘बीबीसी’ने हा माहितीपट प्रदर्शित करताच याचे 
भारतात पडसाद उमटले आहेत. केंद्र सरकार आणि 

भारतीय जनता पार्टीच्या नेत्यांनी यावर आक्षेप 
घेतला. यानंतर माहिती आणि प्रसारण मंत्रालयाच्या 
आदेशानुसार, बीबीसीचा संबंधित माहितीपट 
यूट्यूब आणि ट्विटरवर ब्लॉक करण्यात आला 
आहे. ‘एएनआय’ने सूत्रांच्या हवाल्याने याबाबतचे 
वृत्त दिले आहे. यूट्यूबवरील व्हिडीओंसह केंद्र 
सरकारने ट्विटरला संबंधित यूट्यूब व्हिडीओच्या 
लिंक असलेले ५० हून अधिक ट्वीट ब्लॉक 
करण्याचे निर्देश दिले आहेत. माहिती आणि 
प्रसारण मंत्रालयाचे सचिव यांनी आयटी नियम, 
२०२१ अंतर्गत आणीबाणीच्या अधिकारांचा वापर 

निर्देश जारी केले. यानंतर यूट्यूब आणि ट्विटरने 
सरकारच्या आदेशाचे पालन केले. बीबीसीने 
२००२ च्या गुजरात दंगली आणि पंतप्रधान मोदी 
यांच्या गुजरात दंगलीच्या कार्यकाळावर प्रश्नचिन्ह 
उपस्थित करणारी दोन भागांमध्ये माहितीपट 
(डॉक्युमेंट्री) प्रसारित केली. हा माहितीपट प्रदर्शित 
झाल्यानंतर यावर आक्षेप घेण्यात आला असून हा 
व्हिडीओ निवडक प्लॅटफॉर्मवरून काढून टाकण्यात 
आला. हा माहितीपट म्हणजे पंतप्रधान नरेंद्र मोदी 
यांच्याविरोधातील ‘प्रोपगंडा’ असल्याचा आरोप 
केंद्र सरकारने केला.

आधुनिक केसरी न्यूज 

पुणे : भविष्यात साखर कारखान्यांना 
सक्षम होण्यासाठी साखरे व्यतिरिक्त इतर 
उपपदार्थावर लक्ष केंद्रीत करावे लागणार 
आहे. सध्या देशात साखरेचे मोठ्या प्रमाणावर 
उत्पादन होत आहे. मागणीपेक्षा जास्त साखर 
उत्पादित केली जात आहे. त्यामुळे साखरेला 
किफायतीशर दर मिळत नाही, याचा आर्थिक 
ताण साखर कारखान्यांना सहन करावा लागतो. 
कारखान्यांनी सीएनजी आणि हायड्रोजन 
उत्पादनाचा विचार करावा, असा सल्ला शरद 
पवारांनी साखर कारखानदारांना दिला.
शरद पवार पुण्यातील मांजरी येथील वसंतदादा 
शुगर इन्स्टिट्यूट इथे बोलत होते. शनिवारी 
वसंतदादा शुगर इन्स्टिट्यूट 46 वी सर्वसाधारण 
सभा पार पडली. यावेळी राज्याचे मुख्यमंत्री 
एकनाथ शिंदे उपस्थित होते. ऊसाचे उत्पादन 

वाढवायचे असेल तर चांगल्या जातीच्या 
बेण्याचा वापर करणे गरजेचे आहे. यासाठी 
साखर कारखान्यांनी लक्ष देण्याची गरज 
असल्याचे पवार म्हणाले. 
यंदाचा ऊस गाळप हंगाम विक्रमी होणार 
साखर कारखान्यांनी इथेनॉल प्रमाणेच सीएनजी 
आणि हायड्रोजन वापराकडे लक्ष द्यायला हवे. 
डिझेल आणि पेट्रोलवर चालणाऱ्या वाहनांपेक्षा 
सीएनजीची वाहने अधिक मायलेज देतात. 
त्यामुळे सीएनजी हे प्रभावी इंधन ठरत आहे. 
म्हणून साखर कारखान्यांनी याचा विचार 
करायला हवा, असे शरद पवार म्हणाले. 
यंदाचा गळीत हंगाम 191 दश लक्ष टन होईल 
असा अंदाज असल्याचे पवार म्हणाले. हा 
जागतिक उच्चांक होणार आहे. मागील वर्षी 
185 दशलक्ष टन ऊसाचं गाळप झाल्याचे 
शरद पवार म्हणाले. मागील वर्षी महाराष्ट्राने 
उत्तर प्रदेशपेक्षा जास्त साखरचे उत्पादन केले 

आहे. महाराष्ट्रने साखर उत्पादनात देशात प्रथम 
क्रमांक पटकावल्याचे शरद पवार म्हणाले. 
राज्यातील सगळ्या भागात ऊसासंदर्भात 
मार्गदर्शन करण्यासाठी व्हीएसआयची केंद्र 
उभारणार

राज्यातील सगळ्या भागात ऊसाचे उत्पादन 
घेण्यासंदर्भात मार्गदर्शन करण्यासाठी 
वसंतदादा शुगर इन्स्टिट्यूटची केंद्र उभे 
करण्यात येणार असल्याचे शरद पवार म्हणाले. 
सध्या जालना जिल्ह्यात एक केंद्र झाले आहे. 

लवकरच नागपूर आणि अमरावतीत देखील 
व्हीएसआय केंद्र उभारणार असल्याचे पवार 
म्हणाले. तसेच पुढच्या काळात खानदेशात 
देखील व्हीएसआयचे केंद्र उभारण्याचा उद्देश 
असल्याचे शरद पवारांनी सांगितले. 

साखर कारखान्यांनी इथेनॉलसह सीएनजी, हायड्रोजन उत्पादन करावे
शरद पवारांचा कारखानदारांना सल्ला

आधुनिक केसरी न्यूज 

बीड : भाजपच्याच नेत्यांकडून पकंजा मुंडेंना बदनाम करण्याचा 
कट रचला जात असल्याचा गौप्यस्फोट प्रदेशाध्यक्ष चंद्रशेखर 
बावनकुळे यांनी केला. त्यामुळे राजकीय वर्तुळात एकच खळबळ 
उडाली आह.े गले्या काही दिवसांपासून भाजप नेत्या पकंजा मुंडे 
आपल्या पक्षात नाराज असल्याच्या बातम्या सतत येत आहते. 
तर उपमुख्यमंत्री देवेंद्र फडणवीस  यांच्याकडून पकंजा यांना 
डावलण्यात येत असल्याची देखील अनेकदा चर्चा झाली. 

बावनकुळे यांच्या या वक्तव्यावरुन राजकीय वातावरण 
तापण्याची शक्यता आहे. मराठवाडा शिक्षक मतदारसंघाचे 
उमेदवार किरण पाटील यांच्या प्रचारासाठी प्रदेशाध्यक्ष 
बावनकुळे स्वतः मराठवाड्यात वेगवेगळ्या जिल्ह्यात प्रचारसभा 
घेत आहेत. दरम्यान त्यांनी जालना येथे देखील प्रचार सभा 
घेतली. याचवेळी 'एबीपी माझा'ला प्रतिक्रिया देताना बावनकुळे 
यांनी मोठं वक्तव्य केले आहे. भाजपमधीलच एक युनिट 
पंकजा मुंडे आणि पक्षाची बदनामी करत आहेत. कोणीतरी 
हे जाणीवपूर्वक करण्याचा प्रयत्न करत आहे. तर बीडमधील 
स्टेजवरील व्हायरल व्हिडीओवर बोलताना बावनकुळे 
म्हणाले की, पंकजाताईंना सन्मानार्थ माझ्यानंतर बोलण्याचा 
मीच त्यांना आग्रह केला. पंकजा मुंडे या आमच्या राष्ट्रीय 
नेत्या असून, त्यावर अपमान समजणे हास्यास्पद आहे. तर 
पक्षातीलच काही लोक पंकजा मुंडेंना आणि पक्षाला बदनाम 
करत असल्याचा आरोपच बावनकुळे यांनी केला आहे. पंकजा 
मुंडे यांना पक्षात डावलण्यात येत असल्याचा आरोप अनेकदा 
झाला. तर खुद्द पंकजा मुंडे यांनी देखील आपल्या मनातील 

खदखद जाहीरपणे कोणाचेही नाव न घेता मांडली होती. याच 
काळात त्यांना उद्धव ठाकरेंच्या शिवसेनेकडून आपल्या पक्षात 
येण्याची ऑफर देखील देण्यात आली. त्यामुळे पंकजा मुंडे 
भाजप सोडतील असे चित्र निर्माण झाले होते. मात्र आता खुद्द 
भाजपचे प्रदेशाध्यक्ष बावनकुळे यांनी केलेल्या वक्तव्यामुळे 
खळबळ उडाली आहे. खुद्द भाजपमधूनच पंकजा मुंडे यांना 
बदनाम करण्याचा प्रयत्न सुरु असल्याचा आरोप बावनकुळे 
यांनी केल्याने खळबळ उडाली आहे. तर पंकजा मुंडेंची 
बदनामी कोण करतंय? असा प्रश्न यानिमित्ताने उपस्थित केला 
जात आहे. शिक्षक मतदारसंघाच्या निवडणुकीत बीड येथे 
झालेल्या प्रचारसभेत पंकजा मुंडे भाषण करण्यासाठी उठल्या 
असता त्यांना थांबवून बावनकुळे यांनी भाषण केले. यावेळी 
पंकजा मुंडे यांनी आपल्याला आधी भाषण करण्याची विनंती 
केली. पण आपण आधी करणार असे म्हणत बावनकुळे यांनी 
भाषण केले. या सर्व घटनेचा व्हिडीओ व्हायरल झाला आहे. 
तर यावरच बोलताना बावनकुळे म्हणाले की, पंकजाताईंना 
सन्मानार्थ माझ्यानंतर बोलण्याचा मीच त्यांना आग्रह केला. 

भाजपच्याच नेत्यांकडून पंकजा 
मुंडेंना बदनाम करण्याचा कट

प्रदेशाध्यक्ष बावनकुळेंचा गौप्यस्फोट



आधुनिक केसरी 

आपल्याला दैनंदिन जीवनात निरनिराळे अनुभव येत असतात. 
ज्यामुळे आपली मानसिकता बदलत राहते. या बदलत जाणाऱ्या 
मानसिकतेच्या अनुशंगाने जरा हटके विचार करण्याची जरुरी असते. 
नंतरच कार्यकृती करणे योग्य ठरत असते. आपल्या अंतर्मनांत 

जीवनासाठी अभ्यासपूर्वक 
विचार होणे आवश्यक असते. 
ह्यात सकारात्मक आणि विवेकी 
विचारांना अधिक महत्व असते. 
आपल्या जीवनाच्या समृद्धीसाठी 
आयुष्याची सुरुवातच घरामध्ये 
सकारात्मक विचारांनी करायची 
असते. कारण ह्या सर्वच बाबींचा 
संबंध आपल्या व्यक्त होण्यासठी 
असतो. मनाला रमवण्यासाठी 
आणि नवं आजमावण्यासाठी 

आपल्या अंतर्मनाचा मानसशास्त्रीय दृष्टीकोनातून अभ्यासपूर्वक 
विचार करावा लागतो. आपल्या मनाला नीट समजून घ्यावं 
लागतं. आपल्याच मनाचा अनेकदा आपल्याला अंदाज येत नाही. 
आपलं मन वर वर कितीही शांत वाटत असलं तरीही, काही वादळे 
आतल्याआत चालूच असतात, काहीवेळा अंतर्मनाला उध्वस्त 
करत असतात. विचारांचं थैमान सदोदित चालूच असतं, परंतू त्या 
विचारांना किनारा सापडत नसतो, वाट सापडत नसते. हे आपल्याला 
अनेकदा कळत असतं; पण वळत नसतं, हीच तर उणिव असते. 
मनांत येणारी प्रत्येक बाब नवीन एक प्रश्न घेऊन येत असते. त्या 
प्रश्नामुळे आपलं मस्तक गरम होत असतं; पण काहीवेळा शोधूनही 
उत्तर सापडत नाही. कधी कधी उत्तर सोप्प असूनही, माहिती 
असूनही वेळेला सुचत नाही, कारण ते आठवत नाही. आपल्या 
अंतर्मनाला पडलेल्या प्रश्नाचं उत्तर सापडलं, असं ठरवणेच 
कठीण होतं. निर्माण झालेल्या संभ्रमामुळे थोडं जे काही मिळालंय 
ते सगळ्यांना दिसत असतं, त्यामुळे हरलोय हे मान्य करायला जग 
तयार नसतं आणि जे मिळालंय ते असं काही मिळालेलं असतं कि, 
आपण जिंकलोय हे मान्य करायला आपलं मन तयार नसतं.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

निरूपण 

डॉ. चन्द्रहासशास्त्री 
सोनपठेकर

आधुनिक केसरी 

अरे, तुझा खरा स्पर्धक तूच आहेस. कालचा 
तू अन् आजचा तू यांत नित्य स्पर्धा असलीच 

पाहिजे. तू कालच्यापेक्षा आज अधिक 
परिपक्व असायला हवे. 

बघ, प्रत्येकाचे व्यक्तिमत्व, जीवन वेगळे 
आहे. तू एकमेव आहेस. उगाच कोणासोबत 

तुझी तुलना करू नकोस. 

नामाचा अनुभव 
आधुनिक केसरी 

नामाचा अनुभव कोणता ? नामाचा अनुभव नामाव्यतिरिक्त 
दुसऱ्या कशात पाहू नये; म्हणजे, नामापासून दुसरे काही 
मिळवायचे आहे ही कल्पनाच नसावी. नाम मुखी येते हाच 
नामाचा अनुभव. ज्या प्रमाणात आपल्या हातून नामस्मरण 
घडले त्या प्रमाणात आपल्याला नामाचा अनुभव आला 
असे समजावे. अखंड नामस्मरण टिकले, की पुरा अनुभव 
आला. नामस्मरण करता करता चित्त एकाग्र होते. देहबुद्धी 
विसरून नाम घेणे हेच निर्गुण होणे आहे. मी कोण आहे हे 
कसे ओळखावे ? ‘ मी कोण आहे ’ हे ओळखायला, जडाने 
म्हणजे वाचेनेच नाम घेण्यास सुरुवात करावी, आणि ते नाम 
अखंड घेण्याचा प्रयत्न करावा. मग ते मनाने आतल्याआत 
होऊ लागते. पहिल्यानेच आपल्या प्रयत्नाने मनाला नामाचे 
वळण लावण्याच्या नादी लागू नये, कारण ते फारच अवघड 
आहे. नाम घेता घेता देहाचा विसर पडल्यावर मी कोण आणि 
देव कोण हे आपोआप कळेल. भगवंताच्या नामाचा नाद 
लागला तर दु:खाची जाणीव कमी होते. दु:खाची जाणीव 
नसल्यावर दु:ख असले म्हणून बिघडले कुठे ? काळोख्या 
रात्री जशी काठी आधार असते, तसे संसारात नाम आहे. 
खाचखळगे काठीच्या योगाने टाळता येतात, तसे मोह, लोभ 
इत्यादि संसारातल्या अडचणी नामाने समजतात आणि दूर 
करता येतात. विस्तवाजवळ तूप ठेवले की ते वितळते, तसे 

नामाची शेगडी ठेवली की अभिमान वितळलाच पाहिजे. 
हाच नामाचा अनुभव. पण लोक नामाबद्दल ऐकूनच घेत 
नाहीत; जर कोणी ऐकून घेतले तर ते बिंबवून घेत नाहीत, 

त्याचे मनन करीत नाहीत; आणि मनन करून ज्यांना 
ते पटले, ते पटले असूनही नाम घेत नाहीत. अडचणी 
असल्या तरी नाम घेता येते. म्हणून नामस्मरण न 
करण्याबद्दल  सबबी सांगू नका. सबब सांगितली की 
त्यापासून लबाडी उत्पन्न होते, लबाडीतून आळस 
उत्पन्न होतो, आणि आळसाने सर्वनाश होतो. आपण 
रोज उठल्यावर भगवंताचे स्मरण करण्याचा नियम 
ठेवावा. स्नान वगैरे गोष्टी झाल्या तर कराव्याच, पण 
त्यांच्यावाचून अडून बसू नये. भगवंताचे स्मरण हे मुख्य 
आहे. अखंड नामस्मरण ठेवायला सोवळ्याओवळ्याचे 
बंधन नाही. अखंड स्मरणच सोवळे आहे. उपासना 
कोणतीही असली तरी नामाशिवाय ती पचनी पडत 
नाही. महत्त्व नामाला आहे. निरनिराळ्या देशांतले 
अन्न निरनिराळे असू शकते, पण ते पचविण्याकरिता 
लागणारे पाणी इथून तिथून सर्व  सारखेच. पाण्याशिवाय 
कोणतेही अन्न पचणार नाही. त्याप्रमाणे उपासनारूपी 
अन्नाला पचविण्यासाठी नामरूपी पाण्याची जरुरी आहे. 
म्हणून नामाला महत्त्व देऊन ते सतत घेण्याचा अभ्यास 
करावा. कसाही प्रसंग आला तरी नामस्मरण सोडू नका. 
त्यातून परमात्मा हात देईल.  
आजचे बोधवचन आहे -  नाम घ्यायला 

स्वतःचीच आडकाठी असते. ती दूर केली तर नामाचा 
अनुभव आल्यावाचून राहणार नाही. 

हरणे-जिंकणे 
हे कालचक्र

 आधुनिक केसरी 

आपण देवाच्या मूर्तीला पूजा करताना पाण्याचा 
अभिषेक करतो. ते पाणी असते साधेच. पण जेव्हा तेच पाणी 
मंत्रोच्चाराने संस्कारित होते, तेव्हा त्या पाण्याला तीर्थाचे 
स्वरूप प्राप्त होते.  मंदिरात गेल्यावर परमेश्वराचे दर्शन घेतले 
की  तेथील पुजाऱ्याकडून आपण हातावर तीर्थ घेतो. ते खरे 
तर असते साधे पाणीच. पण पूजा करताना त्यात कपूर, चंदन, 
अष्टगंध, पंचामृत आदी द्रव्ये मिसळून भगवंतावर अभिषेक 
केला जातो. त्याच्या जोडीला विशिष्ट असे मंत्र म्हटले जातात. 
त्यामुळे आधी साधेच असलेले हे पाणी आता अभिमंत्रित 
होऊन त्याला तीर्थाचे रूप प्राप्त होते. असे तीर्थ मग अत्यंत 
पवित्र, जणू परमेश्वराचा प्रसाद असे समजून आपण ग्रहण 
करतो. वडिलांना सुद्धा आपण तीर्थरूप म्हणतो. आईवडील 
हे तीर्थरूप असतात. आपल्या भारतीय संस्कृतीत जन्माला 
आल्यानंतर जी तीन ऋण आपल्याला फेडायची असतात, 

त्यामध्ये मातृऋण , पितृऋण आणि आचार्यऋण यांचा 
समावेश असतो. आईवडील हे तीर्थाइतकेच पवित्र असतात. 
म्हणून आपण त्यांना तीर्थरूप म्हणतो. पत्र लिहिण्याची 
प्रथा आता मोडली आहे. पूर्वी आईवडिलांना पत्र लिहिताना 
' तीर्थरूप ' म्हणूनच सुरुवात करावी लागे . तीर्थरूप या 
शब्दात प्रेम तर होतेच पण आदराचीही भावना होती. आता 
आम्ही यासारखे शब्द हद्दपार करून इंग्रजाळलेले ' डिअर ' 
सारखे शब्द वापरतो. डिअर शब्दात प्रेम नाही असे नाही पण 
' तीर्थरूप ' या शब्दातून मात्यापित्यांबद्दल जो आदर व्यक्त 
होत होता तो मात्र त्यात नाही. आपल्या संस्कृतीत आईवडील, 
गुरुजन हे कायमच आदरणीय होते आणि आहेत. 

त्यासाठी खरे तर मदर्स डे, फादर्स डे यासारखे दिवस 
साजरे करण्याची आपल्याला आवश्यकता नाही. पण आपण 
असे समजू या की निदान या निमित्ताने तरी मुलांना आपल्या 
आईवडिलांची आठवण येते, त्यांच्याबद्दल कृतज्ञता व्यक्त 
करावीशी वाटते, हेही नसे थोडके.. !                 क्रमश:

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग

घराघरात स्वर्वेद, मनामनांत 
स्वर्वेद, जनमनांत स्वर्वेद !

संदर्भ : हा ग्रंथ तुम्हाला हवा असल्यास वाॅट्स‌ॲप करा 
८५५४८८३१६६.

आधुनिक केसरी 

निज अनुभव वरणन करुॅं, दिया ज्ञान प्रभु 
सोय ।  तेरा है तुझमें रहे, करत समर्पण 

सोय ।।०६।।  (स्वर्वेद प्रथम मण्डल प्रथम 
अध्याय)  ०१/०१/०६ 

मूळ भाष्याचा मराठी अनुवाद :
विहंगम योग-समाधीत जे ज्ञान प्राप्त झाले, त्या 
अनुभूत ज्ञानाचे वर्णन करीत आहे. हे ज्ञान तू 

दिलेलं आहेस आणि याचे रक्षणही तूच करणार 
आहेस. म्हणून या ज्ञानाला मी तूलाच समर्पण 

करीत आहे.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

तुकाराम गाथा
आधुनिक केसरी 

ठेविले चरण दोन्ही विटेवरी । ऐसें रूप हरी दावीं डोळां ॥ध्रु.॥
कटीं पीतांबर कास मिरवली । दाखवीं वहिली ऐसी मूर्ती ॥२॥
गरुडपारावरी उभा राहिलासी । आठवें मानसीं तें चि रूप ॥३॥
झुरोनी पांजरा होऊं पाहें आतां । येईं पंढरीनाथा भेटावया ॥४॥
तुका म्हणे माझी पुरवावी आस । विनंती उदास करूं नये ॥५॥
गरुडाचें वारिकें कासे पीतांबर । सांवळें मनोहर कैं देखेन ॥१॥

बरवया बरवंटा घनमेघ सांवळा । वैजयंतीमाळा गळां शोभे ॥ध्रु.॥

सुप्रभात
रविवार, २२ जानेवारी २०२३ २

उंदीर, कोंबडा आणि मांजर

तीर्थ, तीर्थरूप आणि तीर्थक्षेत्र...तीर्थ, तीर्थरूप आणि तीर्थक्षेत्र...

बध्दमुक्तनिरूपण

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

परमार्थामध्ये स्वस्वरूपाच्या अनुभवाला परमोच्च स्थान आहे. 
बाकी गोष्टी गौण आहेत. म्हणून आपण स्वस्वरूप जाणावे व सतत 
समाधानी असावे. समजा मी पोटभर जेवण केले आहे आणि कुणीतरी 
येऊन तु खुपचं भुकेली आहेस असे म्हणते तर मी ऊद्विग्न किंवा अस्वस्थ 

होणार नाही कारणं मला माहिती आहे 
की मी भुकेली नाहीये. त्याचप्रमाणे एक 
माणूस स्वस्वरूपाचा अनुभव आल्याने 
संपूर्ण समाधानी झाला आहे मुक्त झाला 
आहे. त्याला कोणी बध्द,अज्ञानी म्हणले 
तरी त्याचे समाधान भंग पावणार नाही. 
स्वस्वरूपाच्या साक्षात्कारात देहभाव 
मुळीचं नसतो. तेथे "मी बध्द का 
मुक्त"?असे वाटत नाही. तिथे देहाचें भान 
असते तेथे बध्दपणा व मुक्तपणा असा भेद 
दिसतो. 50व्या ओवीत समर्थ म्हणतात 

की"जोपर्यंत अंत:करणात देहबुद्धी असते तोपर्यंत ब्रम्हादिक देव देखील 
मुक्त होऊ शकत नाहीत. मग देहबुद्धी असेव तर शुक सुध्दा मुक्त 
होणार नाही. मी मुक्त आहे असे समजणे म्हणजे बध्दपणाचेच लक्षण 
मानले जाते. आत्मस्वरूपाच्या बाजूने विचार केला तर मुक्त आणि बध्द 
ही भाषा वापरणे योग्य होणार नाही.स्वस्वरूप स्वतः सिध्द आहे म्हणून 
ते बध्दही नाही व मुक्तही नाही. मी मुक्त आहे क्षहा अहंकार कधीही 
असु नये.  

काय हरवलं....
आधुनिक केसरी 

अगदी आत्ता अलीकडच्या काळातील पालकाचं,े मलुाचें, जषे्ठांचे काय हरवल ेकाही कळत नाही .पण प्रत्येक जण 
त्या हरवलले्यांच्या शोधात आह े.त्यासाठी सगळेजण बमेालूम धावत आहे.  माग ेपाहत पढेु धावत आहे. त्यामळेु 
धडपडतो आह.े चमचमणाऱ्या, भरुळ घालणाऱ्या जगात काहीजण फसत आह.े गुरफटत  आह.े पण वास्तव्याचा 
कोणी शोध घते नाही. 'मी"चा शोध घेण ेमहत्त्वाचा आह.े कशाचा तरी शोध घणे्यापके्षा "मी" चा शोध घ्या. स्वला 

ओळखा .प्रत्येक क्षणाचा विनीयोग करा. सधंीच ंसोन ंकरा. उचित ध्येय गाठण्यासाठी 
जरूर धावा.त्याचा ध्यास धरा. मग कसलाच त्रास होणार नाही. एकलव्यासारखं 
ध्येय ठेवयूा. प्रामाणिक कष्ट,महेनत, प्रयत्न करू या.  आपलं आपल्या जवळ असतं 
पण सापडत नाही. जसा बडूेक कमळाजवळ राहून चिखलात ऋतनू बसतो. पण 
भुगंा यतेो आणि कमळाचा सगुधं घतेो. मग आपण भुगंा की बडूेक??  ससा की 
कासव??  माशी की मधमाशी ?? घोडा की गाढव?? कावळा की चिमणी ?? 
बलै की गाय??  अस ेकितीतरी उदाहरणे दतेा यतेील. पालकांनी आपल्या मलुानंा 
स्व: ची जाणीव करून द्यायची आह.े बदकात राजहंस आह ेह ेदाखवायचं आहे 
.सखुाचा सदरा विकत घतेा येत नाही. तो स्वतःच स्वतः तयार करावा लागतो. मलुानंा 
लोण्याचा गोळा की कापसाचा बोळा यातला फरक सांगायचा आह.े "चकाकत ेत ेसर्व 
सोन ेनव्हे" ह ेसगळं आपल्याला मलुानंा आपल्या कृतीतनू दाखवायचं आह.े मतै्री 
करताना ती पारदर्शी असावी. पण समोरचा सदु्धा पारदर्शी असावा. नसता वळेीच 

बाजूला व्हाव े.आपल्या ध्येयात कोणी अडचण असले तर त्यांच्यापासनू वळेीच दरू व्हायला शिकवा.  मलुांचे 
आत्मबल परिपक्व झाल ंपाहिज.े  जीवन खरच खपू सुदंर आह.े त्याला   फुलासारख ंफुलवाव.ं  हा ससं्कार मुलावंर 
झाला पाहिज.े परिस्थितीचा, मनस्थितीचा दोष मलुावंर होता कामा नय े.एवढं त्यांना परिपक्व करा. खोटी आश्वासनं 
दऊेन लोकानंा फसवण्यापेक्षा इमानदार दगड फोडणारा माणसू घडला तरी चालले. "तुम्हीच तमुच्या जीवनाचे 
शिल्पकार आहते" हा विचार रुजला पाहिज े.त्याचा वकृ्ष झाला पाहिज.े हरवलेल ेनक्की सापडेल...

संस्कारधन

सौ.मंगला चौरे 
संपर्क  क्र. 9422711515

भाग-58

आधुनिक केसरी 

एक उंदराचे पिटुकले पिल्लु पाहिल्यांदा आपल्या 
बिळातून बाहेर पडले होते, ते थोडा वेळ 
इकडेतिकडे फिरून पुनः बिळात गेल्यावर आपल्या 
आईस म्हणते, ‘आई, ज्या या लहानशा जागेत तू 
मला लहानाचे मोठे केलेस, ती जागा सोडून आज 
मी अंमळ बाहेर जाऊन आले; तेथे मी जी मौज 
पाहिली, ती काही विलक्षणच.
रस्त्याच्या बाजूने फिरत असता, मी दोन प्राणी 
पाहिले; त्यापैकी एक प्राणी फार गडबडया 
स्वरूपाचा असून त्याच्या डोक्यावर तांबडया रंगाचा 
तुरा होता.
तो प्राणी जेव्हा जेव्हा आपली मान हलवी, तेव्हा 
तेव्हा तो तुराही हालत असे. मी त्याची ही मौज 
पहात होतो, इतक्यात त्याने आपले दोन्ही हात 
हलविले आणि असा काही कर्कश शब्द केला की, 
त्याने माझ्या कानठळ्याच बसून गेल्या.

आता दुसऱ्या प्राण्याची गोष्ट ऐक. तो प्राणी 
फार सभ्य आणि शांत असून, त्याच्या अंगावर 
रेशमासारखी मऊ लोकर होती. तो चांगला देखणा 
असून, त्याचे एकंदर वर्तन असे होते की त्याच्याशी 
आपली मैत्री व्हावी असे मला वाटल्याशिवाय राहिले 
नाही.
 हे भाषण ऐकून उंदरी त्यास म्हणाली, ‘वेडया 
पोरा ! तुला काडीचीही अक्कल नाही. नुसत्या 
दिखाऊपणावर जाशील तर फसशील, हे लक्षात 
ठेव. तू जो प्राणी पाहिल्याने पाहिलास व ज्याचा 
शब्द ऐकून तुला इतके भय वाटले, तो विचारा 
कोंबडा अगदी निरुद्रची असून, एखादे वेळी त्याच्या 
मांसाचा थोड तरी भाग आपणास मिळण्याचा संभव 
आहे; पण रेशमासारख्या मऊ अंगाचा जो दुसरा 
प्राणी तू पाहिलास ते दुष्ट लबाड आणि क्रूर मांजर 
असून, उंदराच्या मांसाशिवाय दुसरा कोणताही 
पदार्थ त्याला फारसा आवडत नाही, हे लक्षात ठेव.’



हिवरी येथे वादळाने मका पिकाचे नुकसान
तत्काळ पंचनामा करून नुकसान भरपाई द्यावी; सभापती धरमसिंग चव्हाण 

रविवार, २२ जानेवारी २०२३ ३बीबीसीचे धार म्िक भावना 
भडकविण्याचे कारस्थान ? 

हेमूंच्या देशभक्तीस 
मानाचा मुजरा !

पान ९

पान ७

आधुनिक केसरी न्यूज 

किरणकुमार आवारे 
निफाड : निमगाव वाकडा ता.निफाड येथील सरकारी जमिनीतनु रस्ता 
कामासाठी ठेकेदाराकडून राजरोस, बेकायदेशीरपणे गौण खनिज वाहतकू 
प्रकरणी एक जेसीबी व दोन ट्रॅक्टर ट्रॉली मंडळ अधिकाऱ्यांनी जप्त केली 
होती, मात्र आज निफडच्या तहसीलदारांनी ती वाहने मुक्त करण्याचे आदेश 
आगार प्रमुखांना देण्यात आले आहते.

गौण खनिजाची अवैध वाहतूक करणारी वाहने मंडळ 
अधिकाऱ्यांकडून जप्त मात्र तहसीलदारांकडून मुक्त

◆तहसीलदारांकडून वाहने मुक्त करण्याचे आदेश
जप्त वाहने मौजे धुळगाव, शिरसगाव लौकी, पाचोरे बु.लासलगाव प्रजिमा ६९ किमी 
२०/४०० ते २३/४०० ची सुधारणा करणेस वापरात येत असून संबंधितांनी कागदपत्रासह 
खुलासा केला असल्याने सदरची वाहने वैध असल्याचे निदर्शनास आले आहे. त्यामुळे 
सदर वाहनांचा महाराष्ट्र जमीन महसूल अधिनियम १९६६ चे कलम ४८(७/८) तसेच 
प्रचलित शासन तरतुदीनुसार कार्यवाही करता येणार नसल्याने आगार व्यवस्थापकांना 
वाहने मुक्त करण्याचे आदेश दिले आहेत.

शरद घोरपडे, तहसीलदार, निफाड

'आम्ही शिल्पकार उद्याच्या भारताचे' परभणी येथे 
सहावे पुष्प गुंफणार प्रा. डॉ. विठ्ठल जायभाये

 आधुनिक केसरी न्यूज  

परभणी : दैनिक मराठवाडा साथीचे संस्थापक संपादक 
स्व. मोहनलालजी बियाणी यांच्या 
स्मृतिप्रीत्यर्थ सुरू असलेल्या 
व्याख्यानमालेचे सहावे पुष्प लेखक, 
व्याख्याते तथा प्रवचनकार प्रा. डॉ. 
विठ्ठल जायभाये हे 'आम्ही शिल्पकार 
उद्याच्या भारताचे' या विषयावर गुंफणार 
आहेत. सोमवार, दि. 23 जानेवारी रोजी 

दुपारी 12 वाजता बाल विद्यामंदिर हायस्कूल, परभणी येथे 
होणाऱ्या या कार्यक्रमाच्या अध्यक्षस्थानी मुख्याध्यापक अरुण 
बोराडे तर मराठवाडा साथी परभणी आवृत्तीचे मानद संपादक 

नितीन धूत यांची विशेष उपस्थिती  
असेल. 

महाराष्ट्र राज्य मराठी पत्रकार संघाचे 
प्रदेशाध्यक्ष वसंत मुंडे व मराठवाडा 
साथीचे मुख्य संपादक चंदुलाल बियाणी 
यांच्या संकल्पनेनुसार या वर्षीपासून स्व. 

मोहनलालजी बियाणी (काकाजी) यांच्या स्मृत्यर्थ मासिक 
व्याख्यानमाला आरंभ करण्यात आली आहे. महाराष्ट्र राज्य 
मराठी पत्रकार संघ व बाल विद्यामंदिर हायस्कूल, परभणी 
यांच्या संयुक्त विद्यमाने आयोजित या व्याख्यानास उपस्थितीचे 
आवाहन महाराष्ट्र राज्य मराठी पत्रकार संघाचे औरंगाबाद 
जिल्हाध्यक्ष डाॅ. प्रभू गोरे यांच्यासह कार्यकारिणीने केले आहे. 
प्रवेश सर्वांसाठी खुला आहे.

स्व. मोहनलालजी बियाणी 
स्मृती व्याख्यानमाला

याबाबत सविस्तर वृत्त असे की, निमगाव वाकडा येथील 
सरकारी मालकीचे भूमापन क्रमांक १७०/१ या गटातून 
एक जेसीबी व दोन ट्रॅक्टर ट्रॉलीच्या सहाय्याने रस्ता 
कामासाठी ठेकेदाराकडून दिवसाढवळ्या राजरोसपणे 
अवैध गौण खनिज वाहतूक सुरू होती. याबाबत गावातील 
काही जागरूक नागरिकांनी ही वाहने पकडून मंडळ 
अधिकारी यांना कळवले. मंडळ अधिकारी भाऊसाहेब 
देवकाते  निमगाव वाकडाचे तलाठी प्रकाश वैराळ, 
लासलगावचे तलाठी नितीन केदार, कोतवाल भाऊसाहेब 
नागरे या पथकाने घटनास्थळी धाव घेतली. गौण खनिज 
लासलगाव ते निमगाव वाकडा रस्त्याकामासाठी वापरण्यात 

येत असून याबाबत त्यांचेकडे गौण खनिज वाहतूकीचा 
परवाना किंवा स्वामित्व भरल्याचे चलन आढळून आले 
नाही. त्यामुळे गौण खनिज चोरीबाबत या वाहनांचा रोहित 
उद्धव होळकर यांच्या नावाने पंचांसमक्ष पंचनामा करण्यात 
येऊन सदर वाहने जप्त करून लासलगाव राज्य परिवहन 
महामंडळाच्या आगारामध्ये जमा करण्यात आली आहेत. 
वाहनांचा पंचनामा व ताबा पावती करून तहसीलदार 
निफाड यांना पुढील कार्यवाही साठी रिपोर्ट सादर करण्यात 
आला आहे.  अवैध वाहतुकीसंदर्भात जागरूक नागरिकांनी 
वाहने पकडून महसूल अधिकाऱ्यांच्या ताब्यात दिल्यानंतर 
महसूल प्रशासनाकडून कार्यवाही करण्यात आली आहे. 

दिवसाढवळ्या राजरोसपणे अवैधपणे गौण खनिज वाहतूक 
होत असतांना ही बाब महसूल खात्याच्या निदर्शनास 
कशी आली नाही? असा प्रश्न नागरिकांनी विचारला 
आहे. काही दिवसांपूर्वी धारणगाव ता.निफाड येथे सर्वच 
नियम धाब्यावर बसवून राजरोसपणे अवैध स्टोन क्रशर 
सुरू होते. एवढी वर्दळ असतांनाही याबाबत स्थानिक 
महसूल प्रशासन अनभिज्ञ होते. जिल्हाधिकारी नाशिक यांचे 
आदेशानुसार जिल्हा खनिकर्म अधिकाऱ्यांनी धाड टाकून 
साहित्य जप्त करत संबंधितांना १८ लाख रुपये दंड केला 
गेला. त्यामुळे स्थानिक महसूल प्रशासन अर्थपूर्ण दुर्लक्ष तर 
करीत नाही ना असा नागरिकांना प्रश्न पडला आहे. 

 आधुनिक केसरी न्यूज  

गोकुळसिंग राजपूत
सोयगाव : तालुक्यातील मोलखेडा, हिवरी व सावळदबारा 
परिसरात डाभा, नादातांडा, देव्हारी, टिटवी व सावळदबारा 
येथे  दि.१९/१/२०२३ रोजी रात्री अचानक वादळाने धुमाकूळ 
घातल्याने शेतकरी विक्रम जयपाल पाटील व गजानन प्रकाश 
निकुंभ यांच्या गट नंबर ७५ हिवरी शिवरात दोन एकर तर दुसरा 
शेतकऱ्यांची एक हेक्टर शेतजमिनीतील मका ही पुर्णपणे जमीन 
दोस्त झाली असून या शेतकऱ्यांच्या मका रब्बीच्या  या पिकांचे 
मोठ्या प्रमाणात नुकसान झाले आहे. गेल्या तीन दिवसापासून 
रिमझिम पाऊस, वादळ सुरू असल्याने मका, कपाशी ,ज्वारी 
पिकाचे मोठे नुकसान झाले आहे. यामुळे शेतकरी हवालदिल 
झाला असल्याचे दिसून येत आहे. सोयगाव तालुक्यातील हिवरी 
येथे परतीच्या पावसामुळे व वादळामुळे मका हे पिक पुर्णपणे 
कणसात आलेली असताना ते पीक या वादळाने जमीनदोस्त 
झाल्यामुळे या आमचे मोठे नुकसान झाले असल्याचे हिवरी 
येथील शेतकरी गजानन निकुंभ व विक्रम पाटील यांनी 

औरंगाबाद प्रतिनिधी गोकुळसिंग राजपूत यांच्याशी बोलताना 
सांगितले. शेतकऱ्याने मरावे की जगावे असा प्रश्न शेतकऱ्यांपुढे 
निर्माण झाला आहे, असे ते म्हणाले. त्यांनी पुढे असेही म्हटले 
आहे की, शासनाने त्वरित पंचनामा करून आम्हा नुकसान ग्रस्त 
शेतकऱ्यांना नुकसान भरपाई द्यावी अशी मागणी सुध्दा त्यांनी 
केली. सोयगाव पंचायत समितीचे माजी सभापती धरमसिंग 
चव्हाण यांनी सुध्दा आपली प्रतिक्रिया देतांना म्हटले आहे की, 
या वादळामुळे हे शेतकरी त्रस्त झाले असून त्या शेतकऱ्यांना 
त्वरित शासकीय मदत द्यावी परंतु तलाठी, तहसीलदार हे 
त्यांच्या शासकीय कामात व्यस्त असल्याने पंचनामा कधी 
होईल व शेतकऱ्यांना कधी नुकसान भरपाई मिळेल असा प्रश्न 
देखील शेतकऱ्या बरोबर त्यांनी उपस्थित केला आहे. आधीच 
बी बियाणेचे भाव गगनाला भिडल्याने शेतकरी वर्ग कोलमडला 
असून. निसर्गाच्या लहरीपणामुळे शेतकरी हवालदिल झाल्याचे 
चित्र पाहावयास मिळत आहे. याप्रसंगी सरपंच मनीषाताई 
ज्ञानेश्वर वारांगणे, उपसरपंच गुलाबसिंग राणा, एकनाथ पवार, 
दीपक इंगळे, भास्कर देशमुख शेतात उपस्थित होत, अशी 
माहिती भूषण राणा हिवरी यांनी दिली.

नव्या रथातून कोल्हापुरात महालक्ष्मीची 
नगरप्रदक्षिणा; चैत्रपौर्णिमेला प्रारंभ

 आधुनिक केसरी न्यूज  

कोल्हापूर : करवीर निवासिनी महालक्ष्मीच्या सेवेमध्ये नवा 
रथ लवकरच दाखल होत आहे. देवीच्या नगर प्रदक्षिणेसाठी 
रथ वापरात येणार आहे. चैत्र पौर्णिमेला देवीची नगर प्रदक्षिणा 
होत असताना भक्तांना या रथातून देवीचे दर्शन घेता येणार 
आहे. महालक्ष्मीसाठी नवा रथ तयार केला जात आहे. याकरिता 
देवस्थान सेवा योजनेअंतर्गत मदतीचे आवाहन करण्यात आले 
होते. त्यास भक्तांनी चांगला प्रतिसाद दिला. चेन्नई येथील 
बस्तीमल पटवा यांनी १२ लाख रुपयांचे सागवान प्रकारचे 
लाकूड रथ तसेच मंदिराचे प्रवेशद्वार बनवण्यासाठी दिले होते. 
या मदतीतून रथ बनवण्याचे काम दोन महिन्यांपूर्वी सुरू झाले 
होते. याकरिता कुडाळ जवळील नेरूळ येथील भैरू शामसुंदर 
यांच्यासह सहा कारागीर पश्चिम महाराष्ट्र देवस्थान समितीच्या 
टेंबलाई येथील सभागृहामध्ये रथाला आकार देण्याचे काम 
करीत आहेत. त्यांनी सुबक नक्षीकाम केले असल्याने रथ 
उठावशीर दिसू लागला आहे. त्यावर पॉलिश आणि चांदीचा 
मुलामा दिल्यानंतर नव्याने आकाराला आलेल्या रथाचे काम 
पूर्ण होईल.  चैत्र पौर्णिमेला दख्खनचा राजा जोतिबा देवाची 
यात्रा असते. यानंतर भाविक महालक्ष्मीच्या दर्शनासाठी येतात. 

तेव्हा नगरप्रदक्षिणेसाठी आकर्षक रुपातील नवा रथ देवीच्या 
प्रदक्षिणेसाठी प्रथमतः वापरात येणार आहे, असे देवस्थान 
समितीचे सचिव शिवराज नायकवडी यांनी सांगितले. हा रथ 
सुमारे पंधरा फूट उंचीचा आहे. नगरप्रदक्षिणेवेळी भाविकांची 
होणारी गर्दी व सुरक्षा याचा विचार करून रथाची उंची 
आकारमान निश्चित केले आहे.

सामंती राजकारण
प्रा. डॉ. परुुषोत्तम जुन्ने
संपर्क  क्र. ७५८८४२४२५४

क्षितिजापल्याडक्षितिजापल्याड

आपल्या धनसंचयासाठी दुसऱ्याला राबवून घेणे हे सामंती 
वैशिष्ट्य तर सर्व काही माझ्यासाठी आणि मी म्हणेन ती
पूर्व दिशा ही वृत्ती. आज भारतात असे स्वयंघोषित परपोषी सामंत 
सर्वत्र दिसतील. गाव पातळीपासून ते राष्ट्रीय राजकारणात केवळ 
आपलाच टक्का चालला पाहिजे आणि सर्व माया आपल्याकडेच 
वर्ग झाली पाहिजे असे वाटणारे कित्येक महाभाग सापडतील. 
म्हणून तर आपल्या राजकीय कार्यक्षेत्रात दुसरे राजकीय नेतृत्व 
उदयास येणार नाही याची ते पुरेपूर काळजी घेत असतात. 
पारंपरिक मक्तेदारीयुक्त राजकीय नेतृत्वाला शह देतानाच आपण 
प्रस्थापित कसे होऊ हे सामंती राजकारण नेहमी काळजी घेत 
असते. आज जागतिकीकरणाच्या प्रक्रियेत भांडवलदार आणि
सामंती राजकारण हातात हात घालून मार्गक्रमण करताना 
दिसतात. खरेतर तत्कालीन नवभांडवलदारांनी सामंतशाही मोडीत 
काढण्यासाठी मोठा पुढाकार घेतला होता व फ्रेंच राज्यक्रांती 
घडवून आणली होती. ही क्रांती घडवून आणण्यात प्रत्येकाचे 
हितसंबंध वेगळे होते. म्हणूनच या क्रांतीने सर्वश्रेष्ठ मानवी मूल्ये 
प्रदान करून सुद्धा नेपोलियन सारखे नेतृत्व यानंतर उदयास आले. 
आज रूढार्थाने सामंतशाही अस्तित्वात नसली तरी स्वातंत्र्योत्तर
काळात निर्माण झालेली राजकीय घराणी हे नवसामंतशाहीचे 
उदाहरण म्हणूनच आपल्यासमोर येते. हीच मंडळी कंपनी अथवा 
कार्पोरेटला हाताशी धरून राजकीय सत्तेत तर असतातच त्यापेक्षा 
प्रचंड पैसा कमवतात. ज्याच्याकडे सुरवातीच्या काळात साधा 
प्रचार करायला निधी नव्हता अशांचे आज आर्थिक साम्राज्ये उभी 
राहिलेली आपण पाहतो. हा पैसा येतो कोठून? आजमितीला 
देशातील एकूण संपत्तीच्या ७३ टक्के संपत्ती ०१ टक्के लोकांकडे 

एकवटली आहे. उर्वरीत ९९ टक्के लोकांकडे २७ टक्के संपत्ती 
असल्याचे अर्थतज्ज्ञ सांगतात. त्यातही ८४ घराण्याकडे २४८ 
कोटी डॉलर एवढ्या संपत्तीचा संचय असणे काय संगतो? 
आम्ही फक्त राजकीय स्वातंत्र्य कमावले. पण या स्वातंत्र्यासोबत 
येणारी अनेक प्रकारची स्वातंत्र्ये कधी मिळणार याचा विचार 
करणे आपण नक्कीच सोडून दिलेले आहे. कोरोना काळात 
येथील कष्टकरी भाकरीच्या शोधात देशोधडीला लागत असताना 
देशातील भांडवलदारांच्या संपत्तीत ६०० टक्क्यांनी वाढ झाल्याचे 
वर्तमानपत्रातून वाचनात येत होते. ही प्रचंड तफावत आदर्श 
लोकशाहीचे लक्षण कसे मानता येईल. 
आज जागतिकीकरणाच्या प्रक्रियेची मुळे आपणांस आजकालची 
भासत असली तरी ती फार जुनी आहेत. भांडवलाचे आणि 
भांडवलदारांचे हित हा धागा दुसऱ्या महायुद्धानंतर किंवा 
वसाहतींना स्वातंत्र्य बहाल केल्यानंतर
बराचसा बदलला. कारण ईस्ट इंडिया कंपनीला किंवा इतरांना 
पुढे करून साम्राज्यवाद वाढवणे आधुनिक काळात जमणार 
नाही, हे जागतिक भांडवलदारांनी ताडले आणि स्थानिक 
पातळीवर आपल्या हितार्थ काम करणाऱ्यास प्रलोभन देऊन 
राजकीय स्वातंत्र्याच्या आवरणाखाली अर्थव्यवस्था कशी 
आपल्या हाती राहील, याची तजवीज केली. जागतिकीकरण 
म्हणजे नवसामंतशाहीने जागतिक कार्पोरेटच्या साह्याने देशांतर्गत 
अर्थव्यवस्था आपणांस हवी तशी राबवून सामान्यांच्या पैशावर 
मारलेला डल्ला होय, असे म्हटल्यास वावगे ठरू नये. आपणास 
सामंतशाही म्हणजे अगदी इतिहासात त्याची जी वैशिष्ट्ये शिकलो 
त्याबरहुकूम असली पाहिजे असे वाटते. परंतु सामंतशाही ही

काळानुसार आपले अंगवस्त्र बदलून नव्या रूपाने सार्वकालिक 
होणारी मानसिक प्रक्रिया असते, हे आपण विसरून जातो. 
राजकीय पारतंत्र्याच्या वातावरणात थेटपणे सामंतशाही दर्शविता 
येते तसे स्वातंत्र्याच्या कथित मुक्त वातावरणात आपणास 

ती दाखविता येत नाही. कारण ही सामंतशाही आता खाजगी 
भांडवलदार आणि राजकीय घराणी या रूपाने राजकारणात सक्रीय 
झालेली असते. त्यामुळे सामंती राजकारण ओळखणे कठीण 
होऊन जाते. या सामंती राजकारणाचा बळी म्हणून आपणांस ग्रीस 
या देशाकडे पाहता येईल. देशांतर्गत राजकीय धोरणे ठरविणे हे
देशाच्या हाती असले तरी आर्थिक धोरणे मात्र जागतिक 
धनको ठरविणार. कारण सरकार कोणत्याही पक्षाचे आले तरी 
आंतरराष्ट्रीय करारावर एकदा सही झाल्यानंतर तो बदलण्याचा 

अधिकार आपण गमावून बसतो. यात जागतिक स्तरावर कुठेही 
संदिग्धता नाही. ग्रीसमधील राजकीय असंतोषाला एकत्र करून 
डाव्या विचाराच्या सिरिझाच्या सरकारला जागतिक धनकोनी 
हाच संदेश दिला की आम्ही आमचा करार तुमच्या देशासोबत 
केला आहे. आज सत्तेत कोण आहे याच्याशी आम्हांस काही 
कर्तव्य नाही. जगातील अनेक अविकसित, अर्धविकसित देशांना 
यातून धडा घेण्यासारखे बरेच आहे. परंतु आपल्या सामंती 
राजकारण केंद्री मानसिकतेतून आम्ही बाहेर येऊ तेव्हाच हे शक्य 
आहे. आधुनिक सामंतशाहीचे आणखी एक वैशिष्ट्य म्हणजे 
त्यांनी आता केवळ भांडवलदारांशीच जुळवून घेतले असे नाही 
तर आपले कार्यक्षेत्र या माध्यमातून आंतरराष्ट्रीय पातळीवर 
पोहचविण्यासाठी त्याचा उपयोग करून घेतला आहे. म्हणूनच 
आंतरराष्ट्रीय पातळीवर ज्या अनेक पत नामांकन संस्था असतात, 
त्यांच्याशी सलगीचा व्यवहार करून विदेशी कंपन्या देशात कशा 
येतील याची सतत तजबीज करत असतात. कारण विदेशी वित्त 
भांडवलाशिवाय आपण प्रगत होऊ शकणार नाही, ही आधुनिक 
अर्थशास्त्रीय अंधश्रद्धा पसरविण्यास ते वाकबगार असतात. या 
सर्व व्यवहारातच त्यांचे सौख्य सामावलेले असते. राजकारण 
म्हणजे आपण फक्त निवडून देणे आणि काही विकासकामे
त्या माध्यमातून करणे हा जो आपला भाबडा आशावाद असतो, 
त्यापेक्षा बरेच काही या सामंती राजकारणात येत असते. देशातील 
सजग नागरिकांनी हे समजून घेऊन कृती केली पाहिजे, अन्यतः 
भविष्य अवघड आहे. 
(लेखक गोदावरी कला महाविद्यालय, अंबड जि. जालना 
येथे मराठीचे प्राध्यापक आहेत)

आधुनिक केसरी 

आजकाल सर्वत्र भांडवलशाहीचा बोलबाला असताना आणि प्रत्यक्षपणे सामंतशाहीच्या खुणा कुठेही दिसत नसतानालोकशाहीमध्ये सामंती राजकारण कसे असू शकेल? 
असा प्रश्न पडणे साहजिक आह.े परंत ुही सामंतशाही प्रत्यक्षरित्या दृश्यमान होत नसली तरी वृत्ती-प्रवृत्तीतून गोचर होतच असत.े अगदी भारतीय स्वाततं्र्यापासून त ेआजपर्यंत 
आपण ह्या प्रवृत्तीला दूर करू शकलो नाहीत, ही लोकशाहीसाठी निश्चितच हितावह गोष्ट नव्हे. फ्रें च राज्यक्रांतीमध्ये सामंतशाही बुडविण्यासाठी स्वतः भांडवलदार वर्गाने 
मोठ्या हिरीरीने भाग घेतला होता. आज तचे भांडवलदार सामंती धोरण पढु ेचालवत आहते. राजकारण त्यांच्याच इशाऱ्यावर चालत ेआह.े

आधुनिक केसरी 

भारतीय समाजामध्ये अर्ध्या हळकंुडाने पिवळे होणाऱ्या लोकांची संख्या कमी नाही. तर्क , बुद्धी चा अभ्यास न करता फक्त गोंधळ करण्यात अग्रेसर भारतीय लोक आहते. आपले वर्तन योग्य कि 
अयोग्य ह ेतपासणे किवा सत्य असत्या मधला फरक करून सत्याचा स्विकार करण्याची क्षमता आज भारतीय लोकांमध्ये दिसून येत नाही. काही काही लोक तर कोणत्याही गोष्टींचा कोणत्याही 
प्रकारचा विचार न करता फक्त जोरजोराने घोषणा बाजी, द्वेषात्मक नारे, धार्मिक कट्टरता दाखवून सामाजिक वातावरण दषुित करण्याचा प्रयत्न करतात. आणि ही बाब महापरुुषांबद्दल सुध्दा लाग ु
होत.े महापरुुषांची जयंती किवा एखादा उत्सव जवळ आला की दोन चार दिवस तर मेंद ुगहाण ठेवल्या सारखेच वागतात. 

आपल्या वागण्यातून महापुरुषांचा अलमान होतो का सन्मान होतो 
हे ही त्यांना कळत नाही. ही सवय संपूर्ण भारतीय समाजालाच 
आहे.  आता जानेवारी महिन्यातील २६ जानेवारी हा प्रजासत्ताक 
दिन जवळ येत आहे आणि वर्षभर झोपी गेलेले देशप्रेमी जागे 
होऊन आक्रमक पणे सोशल मिडिया, समाज आणि इतर ठिकाणी 
व्यक्त होऊन डॉ बाबासाहेब आंबेडकर व भारतीय संविधाना 
विषयी दाटून आलेले बेगडी प्रेम व्यक्त करताना दिसत आहेत. 
सर्वात अगोदर हे लक्षात घेणे आवश्यक आहे भारतीय संविधान 
आणि डॉ बाबासाहेब आंबेडकर हे कोणत्याही धर्माची, जातीची 
खाजगी संपत्ती नाही. भारतीय संविधान हे सर्वोच्च आहे आणि त्या 
नुसार प्रत्येक भारतीय नागरिकांना आपले वर्तन ठेवणे आवश्यक 
आहे. दुसरी गोष्ट म्हणजे डॉक्टर बाबासाहेब आंबेडकर हे महापुरुष 
आहेत त्यांचे कार्य, विचार व योगदान जागतिक पातळीवरचे आहे 
म्हणून डॉक्टर बाबासाहेब आंबेडकर यांचे विचार न वाचता केवळ 
बाबासाहेब आंबेडकर यांचा स्विकार केवळ जाती धर्मावरुन करणे 
हे चुकिचे आहे. डॉ बाबासाहेब आंबेडकर यांचा जयजयकार 
करताना किंवा डॉ बाबासाहेब आंबेडकर यांच्या बद्दल नातं 
सांगताना वैचारिक व देशप्रेम या दोन गोष्टी समोर ठेऊनच सांगावे. 
ज्यांचा मेंदु गहाण आहे. किंवा ज्यांना फक्त ठराविक दिवशीच 
डॉक्टर बाबासाहेब आंबेडकर यांची आठवण येते ते ढोंगी लोक 
आहेत. डॉक्टर बाबासाहेब आंबेडकर व भारतीय संविधान हे दोनही 
विषय दररोज जगण्या साठी आहेत ना की ठराविक दिवशी ओरडून 
दाखवण्यासाठी. आता सोशल मिडीयावर एक वाक्य जरा जास्तच 
शेअर होत आहे ते म्हणजे संविधान माझ्याच/ आमच्या च बापाने 
लिहले. तर अशा लोकांना एक सांगणे आहे की डॉक्टर बाबासाहेब 
आंबेडकर यांना बाप जर जात, आणि धर्म म्हणून मानत असाल तर 
हा मुर्खपणा सोडून द्या आणि डॉक्टर बाबासाहेब आंबेडकर यांना 
वैचारिक बाप मानत असाल आणि बापाने देशाला दिलेले संविधान 
या बद्दल जर अभिमान असेल तर संविधानाची जनजागृती करून 
भारतीय लोकांच्या घराघरात भारतीय संविधान कोणत्याही मान 
सन्मानाची अपेक्षा न करता पोहचवा तरच त्या वैचारिक बापाचे 
स्वप्न साकार होईल. परंतु कोणी फक्त जात आणि धर्म बघुन 
डॉक्टर बाबासाहेब आंबेडकर यांना बाप म्हणून घेत असतील तर 

त्यांनी अगोदर बाबासाहेब आंबेडकर व भारतीय संविधान वाचावे, 
म्हणजे आपल्याला डॉक्टर बाबासाहेब आंबेडकर आणि भारतीय 
संविधान यांची महती कळेल. डॉक्टर बाबासाहेब आंबेडकर 
यांनी अहोरात्र, मेहनत करून, स्वतः च्या आरोग्याकडे लक्ष न 
देता देशाचे कल्याण होण्यासाठी कल्याणकारी संविधान देशाला 
दिले आणि भारतामध्ये सामाजिक, शैक्षणिक, राजकीय क्रांती 
करून इतिहास बदलून टाकला. डॉक्टर बाबासाहेब आंबेडकर हे 
समतावादी, न्यायवादी होते परंतु डॉक्टर बाबासाहेब आंबेडकर 
हे धार्मिक नव्हते म्हणून त्यांना धर्मात बांधणे हे मुर्खपणाचे आहे. 
त्यांनी हिंदू धर्मातील विषमता, जातीभेद, कर्मकांड, अंधविश्वास 
या थोतांडाला कंटाळून समतावादी व न्यायवादी धम्माचा स्विकार 
केला. धर्म परिवर्तन करताना डॉक्टर बाबासाहेब आंबेडकर यांनी 
धार्मिक नव्हे वैचारिक मंथन करून समता, न्यायवादी धम्माची 
दिक्षा घेतली. जर बाबासाहेब आंबेडकर यांना धम्माच्या माध्यमातून 
बाप मानायचे असेल तर अगोदर वरिल गोष्टी आपल्याला पुन्हा 
बघाव्या लागतील त्या म्हणजे मी बाबासाहेब आंबेडकर यांना 
बाप मानताना समता, न्याय, यावर चालतो का ? विषमता, 
अंधविश्वास, कर्मकांड मी सोडून दिले की स्वरूप बदलून तेच 
सुरू ठेवले आहे याचा विचार करून आत्मपरिक्षण करणे आवश्यक 
आहे. मुळ मुद्दा हा आहे की डॉक्टर बाबासाहेब आंबेडकर यांची 
घटना समितीवर निवड होताना त्यांची बुद्धीमत्ता, आणि ते 
भारतीय आहेत हेच बघितल्या गेले. तेव्हा विषमता एवढी होती 
की वरच्या जातीतील लोकांच्या लाथा खाण्यात धन्यता होती परंतु 
खालच्या जातीतील लोकांकडून ज्ञान पाप मानले जायचे म्हणून 
काही कर्मठ लोकांनी विरोध केला परंपरा शेवटी विजय झाला तो 
डॉक्टर बाबासाहेब आंबेडकर यांच्या विद्वतेचा. म्हणून बाबासाहेब 
आंबेडकर यांचे नाव घेण्याअगोदर आपली वैचारिक पातळी व 
संविधानीक ज्ञान वाढवणे आवश्यक आहे. जेव्हा वैचारिक पातळी 
वाढेल तेव्हा लक्षात येईल संविधान लिहणारा माझा बाप नव्हता 
तर देशातील सर्वोत्तम विद्वान, आणि सर्वश्रेष्ठ राष्ट्रप्रेमी डॉक्टर 
बाबासाहेब आंबेडकर होते. म्हणून जातीय भावनेतून त्यांना बाप 
म्हणने म्हणजेच डॉक्टर बाबासाहेब आंबेडकर व त्यांचे कार्य 
संकुचित केल्या सारखे आहे.

        डॉक्टर बाबासाहेब आंबेडकर नेहमी म्हणायचे मी प्रथम 
भारतीय आणि अंतीमत: भारतीय. या वाक्याचा अर्थ खुप गहन 
आहे. समाजात, देशात वावरताना माझी ओळख फक्त एक भारतीय 
म्हणून आहे. जात धर्म पंथ वर्ण या सर्व गोष्टी गौन असून मी 
जात धर्म पंथ वर्ण याही अगोदर एक भारतीय आहे. थोडक्यात 
काय तर स्वतः, जात , धर्म, वर्ण, पंथ या पेक्षा महत्त्वाचा आहे 
तो देश आणि हि शिकवण डॉक्टर बाबासाहेब आंबेडकर यांनी 
दिली. म्हणून जातीच्या चष्म्यातून किंवा धर्माच्या चष्म्यातून 
डॉक्टर बाबासाहेब आंबेडकर सांगणे हे चुकीचे व अपरिपक्व 
मानसिकतेचे लक्षण आहे. डॉक्टर बाबासाहेब आंबेडकर हे एक 
सच्चे भारतीय होते आणि म्हणुनच एवढे प्रभावशाली संविधान 
त्यांनी धर्मनिरपेक्ष व कोणताही पुर्वग्रह न ठेवता लिहले आणि 
देशाला अर्पण केले. आमच्या च बापाने आमच्याच साठी लिहले 
असे ओरड काढणाऱ्यांनी कधी संविधान वाचले नाही. आणि हे 
जोरजोरात ओरडत असताना दुसऱ्याला वाटतलं संविधान त्यांच्या 
बापाने त्यांच्या साठी लिहले म्हणून त्यांनी ही वाचले याचा परिणाम 
संविधान अजूनही लोकांपर्यंत पोहचले नाही. सुशिक्षित प्राध्यापक 
लोक अक्कल गहाण ठेवल्यासारखे बोलतात की आम्हीही संविधान 
व डॉक्टर बाबासाहेब यांना मानतो. अरे भाऊ मानतो म्हणजे 
काय कोणावर उपकार करत नाही. घरातील महिला तुझा पगार 
सुरक्षित डॉक्टर बाबासाहेब आंबेडकर आणि संविधानाने केला. 
त्यांना मानतो म्हणजे नेमके कोणावर उपकार करतो. संविधान 
सर्वोच्च आहे त्याला जर नाही मानले देशद्रोहाचा खटला बसतो. 
परंतु संविधान डोक्यावर घेणाऱ्यांनी वाचले नाही आणि इतरांनी 
डॉक्टर बाबासाहेब आंबेडकर यांनी त्यांच्या जाती साठी लिहले या 
द्वेष भावनेतून वाचले नाही. काही लोकांसाठी तर संविधान वाचने 
म्हणजे धर्म संकट आहे कारण खालच्या जातीतील महापुरुषाने 
लिहले आहे. भारत हा एकमेव देश असेल जेथे बहुसंख्य 
नागरिकांना संविधानाची जाणीवच नाही. संविधाना कधी बघितले 
नाही असे धर्मांध लोक केवळ बाबासाहेब आंबेडकर यांनी संविधान 
लिहले म्हणून ते बदलायला पाहिजे अशी अक्कल पाझरतात पण 
त्यांना याची जाणीव नसते जे तो बोलत आहे तो अधिकारही डॉक्टर 
बाबासाहेब आंबेडकर यांनीच दिला. बर आजही जातीवाद मनामध्ये 

एवढा भंयकर रुजलेला आहे. डॉक्टर बाबासाहेब आंबेडकर लिखित 
भारतीय संविधान हे बदलायला पाहिजे असे बोलणारे काय लिहले 
ते न कळणारे तर आहेतच परंतु एका बाबासाहेब आंबेडकर यांना 
विरोध करताना आपल्याच दोनशे अठ्ठ्यान्नव लोकांना विरोध 
करतात याचे भानही राहत नाही एवढी हे स्वयंघोषित विद्वान लोक. 
घटना समतीमध्ये २९९ सदस्य होते डॉ बाबासाहेब आंबेडकर 
हे जरी संविधाना चे एक एक कलम लिहत होते परंतु दुसऱ्या 
दिवशी २९८ सदस्य त्यावर प्रश्न विचारत, त्यांच्या प्रश्नांना उत्तरे 
देऊन समाधान करण्याचे काम डॉक्टर बाबासाहेब आंबेडकर 
यांनी केले. जेव्हा २९८ सदस्यांना ते मान्य होईल तेव्हाच त्याला 
संविधानामध्ये मान्यता मिळत असे. आज जातिय द्वेषातुन संविधान 
न वाचने म्हणजे डॉक्टर बाबासाहेब आंबेडकर वगळता महार 
किंवा अस्पृश्य वर्गातील दुसरे कोणीच नव्हते. मग प्रश्न विचारून 
मान्य केलेल्या कलमाला आज आपण बदलायचे म्हणतोतर तर 
डॉक्टर बाबासाहेब आंबेडकर सोडून २९८ त्यावेळच्या विद्वान आणि 
आपल्याच पूर्वजांच्या बुद्धीमत्तेवर संशय घेतल्या सारखे आहे. याची 
जाणीव लोकांना नाही. २९८ लोकांच्या प्रश्नांचे समर्पक उत्तरे देऊन 
आपण मांडलेली बाजू योग्य कशी हे डॉ बाबासाहेब आंबेडकर 
यांनी पटवून देऊन कल्याणकारी कारी संविधान निर्माण केले ते 
एकमेव विद्वान ठरतात. संविधान पूर्वीच्या कायद्यांनी येथील स्त्रिया, 
माणसे यावर खुप अन्याय अत्याचार केले परंतु डॉक्टर बाबासाहेब 
आंबेडकर यांना संधी मिळाली आणि डॉक्टर बाबासाहेब आंबेडकर 
यांनी सर्वांना माणुस बनवुन समान केले हा उदारमतवाद जातीतुन, 
धर्मातून किंवा द्वेष भावनेतून येत नाही तर तो येतो देशाप्रती 
असलेल्या प्रेमातून. म्हणून संविधान कोणाच्या बापाने लिहले असे 
बोलण्यापेक्षा देशावर खरे प्रेम असणाऱ्या आणि सतत देशाचा 
सर्वांगीण विकास व्हावा यासाठी अग्रेसर असलेल्या जागतिक 
पातळीवरील अर्थतज्ञ, विधीतज्ञ, क्रांतीकारक म्हणून ज्यांची ओळख 
आहे ते डॉक्टर बाबासाहेब आंबेडकर भारताचे आहेत हाच देशाचा 
जगातील सन्मान आहे. म्हणून भारतीय संविधाना आणि डॉक्टर 
बाबासाहेब आंबेडकर यांचा संबंध जातीधर्माशी न जोडता दोन्ही 
ही देशाचे अनमोल रत्न आहेत त्याचा मानसन्मान करणे प्रत्येक 
भारतीयांचे कर्तव्य आहे. 

संविधान ह ेसर्वश्रेष्ठ विद्वान महापरुुषान ेलिहिले

विनोद सदावर्ते
संपर्क  क्र. 9130979300

आधुनिक केसरी 

"झेंडा भल्या कामाचा  जो घेउनी निघाला... काट ंकुट ंवाट ंमंदी बोचती त्येला... रगत निगल तरी बी हसलं, शाबासकी त्येची... त ूचाल पढु ंतलुा रं गड्या... भीती कशाची पर्वा बी कुनाची" पहिल्या मृदगधं साहित्य संमेलनाचे 
अध्यक्ष, किसानपतु्र आंदोलन प्रणेत,े प्रगल्भ अभिनेत,े आमचे मार्गदर्शक मा.अमर (काका) हबीब म्हणजे एक सर्वगणुसंपन्न व्यक्तिमत्त्व!अमर काकांची जीवनशैली त्यांच्या मुल्यांवर आधारित आह.े त्यांची मूल्ये सत्य-
सचोटीच्या प्रयोगातून जन्माला आली आहते. विकसित झाली आहते. एका अभ्यासकाच्या भूमिकेतून शेतीनिष्ठ विचारधारा किसानपतु्र आंदोलनाच्या माध्यमातून काकांनी उलगडून दाखविली आह.े 

एका शिक्षकाने विषय समजावून द्यावा, तशी आत्मीय तटस्थता  
त्यांनी स्वीकारली आहे. व्यक्ती स्वातंत्र्याला ते सर्वोच्च प्राधान्य 
देतात. अंबाजोगाई मध्ये शिक्षण घेत असतांना विविध शैक्षणिक- 
सामाजिक-सांस्कृतिक-साहित्यिक चळवळीच्या माध्यमातून 
आमचा परिचय झाला. आमच्या सामाजिक-सांस्कृतिक जाणिवा 
विकसित करण्यात काकांचे बहुमोल योगदान आहे. 
शालेय शिक्षण घेत असताना ते राष्ट्र सेवा दलाकडे खेचले गेले. 
१९७४ ला मराठवाडय़ात विद्यार्थ्यांचे आंदोलन झाले. या आंदोलनात 
त्यांनी सहभाग घेतला. आणीबाणीचाही त्यांनी निषेध केला. 
मिसाखाली अटक होऊन त्यांनी १९ महिने तुरुंगवास भोगला. ‘छात्र-
युवा संघर्ष वाहिनी’ या संघटनेतही अमर हबीब यांनी सहभाग घेतला. 
१९८० पासून त्यांनी शेतकरी आंदोलनात सहभाग घेतला. त्यांनी 
ग्रामीण समुदायाच्या समस्या समजून घेतल्या. गावोगावी भटकंती 
करून शेतकरी चळवळीचा विचार शेतकऱ्यांपर्यंत पोहचविला. 
अंबाजोगाईला ज्वारी परिषद घेतली. ‘भूमिसेवक’ हे साप्ताहिक 
चालवले. आंबेठाण येथे राहून संघटनेच्या कार्यकर्त्यांना प्रशिक्षणही 
दिले. त्यांनी शेतकरी प्रश्नांवर विपुल लेखन केले आहे. अलीकडे 
त्यांनी शेतकरीविरोधी कायदे रद्द व्हावेत म्हणून किसानपुत्रांचे 
आंदोलन सुरू केले आहे. त्यांनी अनेक लेख, कविता व ग्रंथ लिहिले. 
'खरी कमाई', 'नाते' व 'कलमा' ही पुस्तके वाचकप्रिय आहेत. अनेक 
ग्रंथ त्यांनी संपादित केले आहेत. तसेच ‘शेतकरीविरोधी कायदे’ ही 
पुस्तिका लिहिली आहे. या छोट्या पुस्तिकेने शेतकरी आंदोलनाला 
दिशा दिली आहे.

अमर हबीब यांना अनेक पुरस्काराने गौरविण्यात आले. २०१३ 
साली अमरावती येथील 'आम्ही सारे' फाऊंडेशनने सामाजिक 
कामाबद्दल अत्यंत प्रतिष्ठेचा एक लाख रुपयांचा पुरस्कार दिला. 
मराठवाडा साहित्य परिषद शाखा अंबाजोगाईने २०२२ मध्ये 'मंदाताई 
देशमुख कथा लेखक पुरस्कार' देऊन गौरविले. लातूर येथील 'संत 
तुकाराम साहित्य पुरस्कार' ही त्यांना मिळालेला आहे. अशा अनेक 
पुरस्कारांनी त्यांना गौरविण्यात आले आहे. अमर काका जयपकाश 
नारायण यांची  छात्र-युवा संघर्ष वाहिनी, साने गुरुजीचे राष्ट्रसेवा 
दल व आंतरभारती, ते  समाजवादी परिवारात वावरत असत. त्यांचा 
दिल्ली ते अंबाजोगाई प्रवास असे. जयपकाश नारायण यांनी आंदोलन 
सुरु केले. त्या आंदोलनात त्यांचा सक्रिय पाठिंबा व सहभाग होता. 
त्यांच्याबरोबर त्यांनी काम केले.  अंबाजोगाई मध्ये विविध सामाजिक 
मागण्यासाठी नेहमी संघर्ष होत असे. त्या संघर्षात ते नेहमी अग्रेसर 

असत. सोबत डॉ. द्वारकासजी लोहिया (बाबुजी), नरहरी कचरे, 
कॉ. गंगाधरअप्पा बुरांडे, अशोकराव देशमुख (माकेगावकर), 
अरुण पुजारी, कमलाकरराव देशमुख, राम मुकद्दम, संभाजीराव 
जोगदंड अशोक गुंजाळ, डॉ. व्यंकटराव डावळे, जगन्नाथ जोगी, डॉ. 
शैलाताई लोहिया अशा अंबाजोगाईतील मान्यवर व्यक्तीबरोबर ते 
विविध सामाजिक प्रश्नावर संघर्ष करीत. ही सर्व मंडळी समाजवादी 
व डाव्या विचारसरणीची होती. डॉ. बापुसाहेब काळदाते, नारायण 
(दादा) काळदाते, 
अंकुशराव काळदाते, 
अण्णासाहेब 
खंदारे, जयसिंगराव 
गायकवाड, 
गोपीनाथराव मुंडे, 
प्रमोद महाजन 
अशी मंडळी सोबत 
असायची. आणखी 
अंबाजोगाईतील सर्व 
क्षेत्रातील मंडळी 
सोबत होती.  १९७५ 
ला माजी पंतपधान 
स्व. इंदिरा गांधी यांनी 
देशात आणीबाणी 
लागू केली. वरील 
सर्व मंडळी काँग्रेसच्या विरोधातील होती व त्यांना हे पसंत नव्हते. 
जयपकाश नारायण यांचे आंदोलन चालू होते. इंदिरा गांधींनी अटकेचे 
सत्र सुरु केले. त्याचे लोन बीड जिल्ह्यात आले. अंबाजोगाई शहरात 
डॉ. लोहिया, अमर हबीब व वरील अनेक लोकांना राजकीय गुन्हेगार 
म्हणून अटक केली. त्यांचा दोष काय तर काँग्रेस विरोधात बोलणे, 
मोर्चे काढणे, संघर्ष करणे हा होता. ज्यावेळेस अमर काकांना अटक 
झाली त्यावेळेस त्यांचे वय फक्त २१ वर्षाचे होते. त्यांना पोलीसांनी 
सांगितले, 'तुम्हास बीडला जावयाचे आहे. सोबत एक कपड्याची बॅग 
घ्या.' त्यांनाही माहित नव्हते कशासाठी जायचे व १८ महिने त्यांना 
नाशिक येथील जेल मध्ये रहावे लागले. सोबत वरील सर्व मंडळी 
होती. नंतर लोकसभा निवडणूका झाल्या. काँग्रेसचा दारुण पराभव 
झाला व सर्वांनी एकत्र येऊन स्थापन केलेल्या जनता पक्षाचा विजय 
झाला व त्यांची सुटका झाली. जनता पक्षाचे सरकार आले परंतू त्यांनी 

स्वत:साठी काही मागितले नाही. जी फाटकी माणसे आहेत, गरीब 
आहेत अशा लोकांसाठी त्यांनी काम केले. त्यांना सन्मान दिला.  
 आणीबाणीतून सुटका झाल्यानंतर अमर काका यांचे लग्न झाले. 
आशा वाघमारे यांच्या सोबत. आशाताई या अमर काकाच्या 
बहिणीच्या वर्ग मैत्रिण होत्या. त्या दोघींनी औरंगाबाद येथे नर्सिंग 
शिक्षण पूर्ण केले होते. हा विवाह अगदी साधेपणाने बीड येथे विवाह 
नोंदणी कार्यालयात डॉ. बापुसाहेब काळदाते, डॉ. द्वारकादासजी  

लोहिया (बाबुजी) 
व सुधाकर जाधव 
यांच्या साक्षीने 
झाला. विवाह 
होण्या अगोदर 
ते बिहार येथे 
आंदोलनातच होते. 
विवाह झाल्यानंतर 
ते अंबाजोगाईला 
आले. बसचा 
प्रवास  होता. हा 
आंतरजातीय व 
आंतरधर्मीय विवाह 
होता. या विवाहास 
त्यांच्या घरुन विरोध 
होता व सहानुभूतीही 

होती.  आशाताई ह्या अंबाजोगाई येथे स्वामी रामानंद तीर्थ ग्रामीण 
वैद्यकीय महाविद्यालय व रुग्णालय, अंबाजोगाई येथे स्टाफ नर्स 
म्हणून सर्व्हिसला होत्या. दोघांपैकी एकजण नोकरीला असल्यामुळे 
एक जणाने सामाजिक काम, संघटनेत काम करावे, असे कदाचित 
त्यांचे ठरले असावे. त्यांच्या मनात आले असते व ते राजकीय 
पक्षांच्या नेत्या सारखे वागले असते तर ते केंद्रात किंवा राज्यात मंत्री 
झाले असते. परंतू हे त्यांना मान्य नव्हते. ते स्वाभिमानी कार्यकर्ते, 
नेते आहेत. त्यांनी खूप माणसे जोडली. ती सांभाळली, त्यांना सतत 
मार्गदर्शन केले. सतत नवीन नवीन कल्पना त्यांच्या डोक्यात 
असतात. त्या कल्पना मांडून प्रत्यक्षात आणतात. अंबाजोगाई साहित्य 
हे एक त्याचे आदर्श उदाहरण आहे. शेतकऱ्यांच्या आत्महत्यांचे 
आकडे रोज येत आहेत. याही वर्षी कमी झालेल्या नाहीत. जे 
आत्महत्या करतात त्यांचे आकडे येतात पण जे रोजच 'मरण' जगतात 

त्यांचे काय..? विधानसभा आणि लोकसभेची अधिवेशने झाली. 
त्यात कोणी साधे दुःख व्यक्त केले नाही. राजकीय स्तरावर क्रूर 
कोडगेपणा पसरला आहे. मीडिया, नको त्या गोष्टीवर चर्चा करून 
शेतकऱ्यांचा आक्रोश दाबून टाकण्यात हातभार लावत आहे. अशा 
परिस्थितीतून देश जात आहे. आपण काही करू शकतो का..? 
याचा विचार करून किसानपुत्रांनी ठरवले आहे की, १९ मार्च रोजी 
आपण सगळे शेतकरी सहवेदनेसाठी एक दिवसाचा उपवास करू. 
१९मार्च १९८६ रोजी चिलगव्हाण (ता.महागाव, जि.यवतमाळ) 
येथील शेतकरी साहेबराव करपे पाटील यांनी, पत्नी व चार मुलांसह 
आत्महत्या केली होती. ही शेतकर्याची पहिली सामूहिक आत्महत्या 
मानली जाते. २०१७ पासून महाराष्ट्रातीलच नव्हे, देशातील व 
विदेशातील लाखो सुहृदयी लोक दरवर्षी १९ मार्चला उपवास 
करतात. यावर्षी आपण त्यात सहभागी होऊया. अशी संवेदना 
प्रकट करणारे अमर काका खऱ्या अर्थाने शेतकऱ्यांना दिलासा 
देण्यासाठी प्रयत्नशील आहेत. एकेकाळी मुंबईत ‘दलित पँथर’नं 
ज्याप्रमाणे शिक्षित व नागरी भागातील दलित तरुणांना दलितांच्या 
प्रश्नांशी जोडलं होतं, त्याचप्रमाणे आज शेतकरी-कुटुंबांतील तरुण 
‘किसानपुत्र-आंदोलना’शी जोडले जात आहेत. नितीन राठोड, मयूर 
बागूल, डॉक्टर आशिष लोहे, संगीता देशमुख, मकरंद डोईजड, 
संदीप धावडे, विश्वास सूर्यवंशी, असलम सय्यद हे आणि इतर 
तरुण-तरुणी चर्चा, कविता, चित्रं, उपोषण अशा वेगवेगळ्या 
माध्यमांतून हा विचार समाजापर्यंत पोहोचवत आहेत. 
अमर हबीब हे प्रसिद्ध सामाजिक कार्यकर्ते, साहित्यिक-संपादक 
पत्रकार व लेखकही आहेत. अंबाजोगाई शहरात होणाऱ्या 
साहित्यिविषयक सर्व उपक्रमांत ते उपक्रमांच्या नियोजनासह 
सहभागी असतात. घाटनांदूर येथे होत असलेल्या पहिल्या मृदगंध 
साहित्य संमेलनाचे अध्यक्ष म्हणून त्यांच्या साहित्य-चळवळीतील 
योगदानाचा बहुमान होत आहे. जीवनात रंग भरणारी माणसे 
प्रत्येकाला भेटतात, त्यामुळे आयुष्याचे चित्र समृद्ध होतं. जीवनाचा 
नकाशा  सुटसूटीत  होतो, पण आयुष्याच्या नकाशाला यशापयशाच्या 
पलिकडचा उठाव देणारी माणसे भेटणे भाग्याचे. उठाव पूसता येत 
नाहीत. आदरणीय अमर काका, आपण अनेकांच्या आयुष्यात असा 
समाजभिमुख उठाव निर्माण केला आहे, करीत आहात..  
त्यातला 
एक मीही 
भाग्यवान.

अमर हबीब: उठाव निर्माण करणारे आंदोलक-साहित्यिक

प्रा.डॉ.सिद्धार्थ आबाजी तायडे 
घनसावंगी, जालना

फास्टफूड घातकच  संताची लक्षणं 
आधुनिक केसरी 

डोई वाढवूनि केश l भुत ेआणती अंगास ।।१।। तरी त ेनव्हती संतजन l तथेे 
नाही आत्मखुण ।।२।।   मेळवूनि नर नारी l शकून  सांगती नानापरी ।।३।। तकुा 
म्हणे मैंद l नाही त्यापासी गोविदं ।।४।। डोक्याचे केस वाढवून जे अंगात भूत ं
अंत असतील तर त ेसंत नसतात, त्यांच्यात संतत्वाची कोणतीही खुण नसत.े 

स्त्री-पुरुषांना जमा करू जे शकून, 
अपशकून वगैरे सांगत असतात, त्या मठ्ठ 
लोकांजवळ देव नसतो असं तुकाराम 
महाराज सांगतात. तुकाराम महाराजांच्या 
मनात खऱ्या संतांविषयी जितका कमालीचा 
आदर आहे, तितकाच साधुसंताचं ढोंग 
करणाऱ्यांविषयीचा तिटकारासुद्धा आहे. 
संत त्याच्या बाह्य वेषावरून नाही तर 
आचरणावरून ओळखावा असं तुकाराम 
महाराजांनी अनेक अभंगातून वारंवार 
सांगितलं आहे. खऱ्या संताची लक्षणं जसे 
तुकाराम महाराज सांगतात, तसेच ते संत 
म्हणून मिरवणाऱ्या ढोंगी, दांभिकांना कसं 
ओळखायचं तेही सांगतात. आपल्याकडे 
साधू म्हटला म्हणजे तो भगवं नेसनारा 
असला पाहिजे. त्याच्या डोक्याच्या 
केसाच्या जटा झाल्या असल्या पाहिजेत. 
त्याने सर्वांगाला भस्म फासलेलं असलं, 
गळ्यात नाना माळा, कपाळी टिळा असला 
म्हणजे लोकांना वाटतं कि तो साधु आहे. 
साधुंबद्दल समाजात अतिव आदर आहे. 
त्यामुळेच लबाड, ढोंगी लोक साधूचा वेश 
घेऊन सामान्य लोकांच्या डोळ्यात धूळ 
फेकून त्यांचं शोषण करत असतात, त्यांना 
फसवत असतात. लुटत असतात. नुकताच 
जलेबी बाबा उघडकीस आला. त्याने 
आजवर एकशे वीस महिलांवर बलात्कार 
केल्याचं उघड झालं आहे. दुसरा चुम्मा 
बाबा ! बाबाचा आव आणून दर्शनाला 
येणाऱ्या तरुणींची सर्वादेखत तो चुंबनं 
घेतो, त्यांना मिठ्या मारतो हेसुद्धा कॅमेरात 
कैद झालं आहे. आपल्या भक्त असलेल्या 
स्त्रियांवर बलात्कार करणारे आसाराम, 
साईराम, रामरहीम हे सर्व हरामी आज 
तुरुंगात शिक्षा भोगत आहेत. असल्या नीच 

लोकांच्या मागे समाज लाखोंच्या संख्येने 
जातो कसा? कारण तुकाराम महाराजांनी 
आपल्याला संतांची जी लक्षणं सांगितली 
ती आपण समजून घेतली नाहीत. तुकाराम 
महाराजांनी ढोंगी साधु कसे ओळखायचे 
याविषयी आपल्याला वारंवार सावध केलं 
आहे त्याकडे आपण दुर्लक्ष करतो. त्यामुळे 
ढोंग्यांच्या ढोंगीपणाला आपण बळी पडतो. 

समाजाला फसवण्यासाठी 
धर्मठगांनी शकून, अपशकून, सुदैव, 
दुर्दैव, कर्मविपाकाचा सिद्धांत, 
पूर्वजन्म-पुनर्जन्म, संचित, प्रारब्ध अशा 
अनेकानेक कल्पना प्रसवल्या आणि 
अज्ञानी समाजाच्या गळी मारल्या. पण 
जर ईश्वर सर्वत्र भरलेला असेल तर मग 
एक दिशा शुभ आणि दुसरी अशुभ कशी 
काय असेल? जर काळही त्यानेच निर्माण 
केला असेल तर मग अमुक काळ शुभ 
आणि तमुक काळ अशुभ कसा असेल? 
आपण पाहिलं कि करोना काळात ज्यांनी 
ज्यांनी भटजीकडे जाऊन, पैसे देऊन शुभ 

मुहूर्त काढले होते ते सर्व अशुभ ठरले. 
लग्नं रद्द करावी लागली वा थोडक्यात 
उरकून घ्यावी लागली. तरीही मूर्ख लोक 
पुन्हा भटजीकडे जाऊन, पुन्हा पैसे देऊन, 
दुसरा शुभ मुहूर्त काढतातच याच्याइतका 
मुर्खपणा दुसरा नाही. खरं तर या लोकांनी 
त्या भटजींवर फसवणुकीच्या केसेस 
दाखल केल्या पाहिजेत. त्यांच्याकडून 
नुकसान भरपाई वसूल करायला पाहिजे. 
अंगात भूतं आणणाऱ्या ढोंगी बाबांकडे 
लोक आपल्या समस्या घेऊन जातात. 
ते हा विचार करत नाहीत की याला 
खरंच अक्कल असेल, तर हा बाबा 
कशाला झाला असता? आणि भूत वा 
देव जर अंगातच यायचा असेल तर तो 
एखादी चांगली व्यक्ती न निवडता या 
घाणेरड्या लोकांच्या अंगात कसा येतो? 
तुकाराम महाराज म्हणतात की या बथ्थड 
लोकापाशी देव असूच शकत नाही, 
यांच्यापासून आपण जितकं दूर राहू तितकं 
चांगलं !  

उल्हास पाटील            
संपर्क  क्र. ९९७५६४१६७७

झटपट तयार होणारे आणि जिभेला हवेहवेसे हे पदार्थ सध्या 
भरपूर खपतात. हे पदार्थ जरी जिभेला हवेसे वाटत असेल तरी ते 
प्रकृतीला चांगले नसतात. त्यात खूप मीठ व साखर असते शिवाय 
ते भरपूर तळलेले देखील असतात. अतिप्रक्रिया केलेल्या या 
पदार्थात कोणतेही पौष्टिक घटक नसतात त्यामुळे या पदार्थांपासून 
दूर राहावे असा सल्ला डॉक्टर देत असतात तरी लोक त्यांचे 
ऐकत नाही. मागील वर्षी  एका फास्टफूड तयात करणाऱ्या 
कंपनीने हे मान्य केले होते की ही कंपनी तयार करत असलेल्या 
६० टक्के खाद्यपदार्थात  आणि शितपेयांमध्ये शरीराला पौष्टिक 
असे काही नाही. या कंपनीचे नूडल्स, कॉफी  हे दोन पदार्थ 
जगप्रसिद्ध आहेत. शिवाय  चॉकलेट, केक, पास्ता, केचप, सूप, 
वेफर्स, कुरकुरे यासाखरे विविध पदार्थ ही कंपनी बनवते.  विशेष 
म्हणजे हे सर्व पदार्थ लहान मुलांमध्ये प्रचंड लोकप्रिय आहेत. 
पालकही मुलांच्या हट्टापायी हे पदार्थ मुलांना देतात. मुले हे पदार्थ 
मिटक्या मारत खातात. कंपनीने या पदार्थात कोणतेही पौष्टिक 
घटक नसल्याचे मान्य करूनही पालक फास्टफूडचा हट्ट सोडत 
नाही. काही फास्टफूड पदार्थात तर शरीरास हानिकारक असे 

घटक असतात. तज्ज्ञांनी ते संशोधनाअंती सिद्ध करून दाखवले 
आहे. ज्या फास्टफूड पदार्थात शरीरास हानिकारक असलेले 
पदार्थ असल्याचे सिद्ध झाले ते पदार्थ बनवणाऱ्या कंपनीने नंतर 
ते हानिकारक घटक काढून टाकल्याचे सांगितले मात्र अजूनही 
काही  फास्टफूड पदार्थात शरीरास घातक असलेले अपायकारक 
घटक आहेत हे कोणीही नाकारू शकणार नाही. पेप्सीको आणि 
मॅकडोनाल्ड यासारख्या जगप्रसिद्ध कंपन्यांवर   असे आरोप 
अनेकदा झाले आहेत. तरीही या कंपन्यांच्या फास्टफूड पदार्थांची 
लोकप्रियता कमी झालेली नाही उलट वाढतच चालली आहे. 
फास्टफूडमुळे मुलांना  अनेक आजारांना सामोरे जावे लागत आहे. 
अतिप्रमाणात फास्टफूड खाण्यात आल्यास हृदयरोग, टाईप २ 
प्रकारचा मधुमेह आणि स्थौल्याचा धोका आहे त्यामुळे पालकांनी 
मुलांना फास्टफूड पासून दूर ठेवायला हवे. फास्टफूड ऐवजी दूध, 
पोळी, पराठे, चटणी, कडधान्याच्या उसळी, पोहे, उपमा यासारखे 
पौष्टिक पदार्थ पालकांनी मुलांना खायला  द्यावे. मुलांना चविष्ट 
पदार्थ देण्याऐवजी पौष्टिक पदार्थ खायला देणे ही पालकांची 
जबाबदारी आहे.  

आधुनिक केसरी 

 आहारातील घटकांवर आरोग्य अवलंबून असत.े रोजचा आहार चौरस असावा 
म्हणजे त्यात शरीराला आवश्यक असणाऱ्या सर्व पदार्थांचा समावेश असावा 
असे आहार शास्त्र सांगत.े पण धावपळीच्या काळात लोकांना स्वयंपाकासाठी 
आणि जेवणासाठी वेळ नाही मग आधार घेतला जातो तो फास्टफूडचा. 

श्याम बसप्पा ठाणेदार  
संपर्क  क्र. :  ९९२२५४६२९५

आधुनिक केसरी 

 जाण्यापासून रोखतो आणि डोळ्यांचे रक्षण करतो.सापांच्या डोळ्यावर पापण्या 
नसल्यामुळे साप डोळे उघडे ठेवूनच झोपतात.  त्यामुळेच साप झोपलेला 
आहे कि जागा आहे हे कळणे अवघड असते. झाडावर राहणाऱ्या सापांचे 
डोळे तीक्ष्ण असतात तर बिळात राहणाऱ्यांचे डोळे कमजोर असतात. सापांच्या 
डोळ्यांची बाहुली गोल, आडवी किंवा उभी असते. गोल बाहुलीचे साप शक्यतो 
दिनचर असतात तर उभ्या किंवा आडव्या बाहुलीचे साप निशाचर असतात.
जीभ : साप आपल्या जिभेने वास घेतो. सापाच्या तोंडासमोर एक छिद्र 
असते ज्यामुळे साप आपले तोंड बंद ठेवून सुद्धा जीभ आत बाहेर करू 
शकतो. सापाची जीभ दुभाजलेली असते त्यामुळे सापाला दिशाज्ञान प्राप्त 
होते. जिभेच्या साह्याने वातावरणातील धुलीकणांना गोळा करून गंधग्राह्य ग्रंथी 
मध्ये (JACOBSON'S ORGAN) सोडतो.तेथून गंधाचे पृथक्करण 

करून मेंदू कडे पाठवला जातो.तेथे परत 
मेंदू गंधाचा प्रकार ठरवतो.गंधग्राह्य ग्रंथीचा 
(JACOBSON'S ORGAN) 
शोध १८०९ मध्ये लुडविग जेकबसन या 
शास्त्रज्ञाने ला त्यामुळे या ग्रंथीला जेकबसन 
ग्रंथी (JACOBSON'S ORGAN) 
असे पाचे गंध ज्ञान माणसापेक्षा दहा हजार 
पटीने जास्त असते. डोके : साप जेथे राहतो 
त्यावर सापाच्या डोक्याचा आकार अवलंबून 
असतो.झाडावर राहणाऱ्या सापांचे डोके 
निमुळते व लांब असते. त्यामुळे या सापांना 
झाडी झुडपातून मार्ग काढणे सोपे होते. 
जमिनीखाली राहणाऱ्या सापांच्या डोक्याचा 

आकार अर्ध गोलाकार असतो. यामुळे सापांना मातीमध्ये मार्ग काढणे सोपे 
होते. त्रिकोणी डोके असणाऱ्या सापांना पालापाचोळयात लपणे सोपे होते. 
सापाच्या डोक्याचा आकारावरून साप विषारी कि बिनविषारी ओळखू येतो. 
चुकीचे आहे. नाक : साप नाकाचा उपयोग फक्त श्वास घेण्यासाठीच करतात 
वास घेण्यासाठी तो जिभेचा वापर करतो. सापाला 2 नाकपुड्या असतात. 
समुद्रातील सापांना दर 20 ते 30 मिनिटांनी पाण्या बाहेर येऊन श्वास 
घ्यावा लागतो. जास्त ऑक्सिजन घेता यावा यासाठी त्यांच्या नाकपुड्या इतर 
सापांचा तुलनेत मोठ्या असतात. कान : सापाला बाह्य कान नसतात,त्यामुळे 
सभोवतालच्या हालचालींचा आवाज त्याला ऐकू येत नाही आणि म्हणूनच 
पुंगीच काय तर ढोल ताशे जरी वाजवले तरी सापाला ऐकू येत नाही. तो फक्त 
पुंगीच्या हालचालीवर डोलतो आवाजावर नाही. पण सापाला आतील बाजूस 
कान असतात जे त्याच्या जबड्याला जोडलेल असतात. याच्या साह्याने साप 
आपला जबडा जमिनीवर ठेवून जमिनीवर होणारे कंपन ग्रहण करतो.   दात 
: सापाला सरासरी ६० ते ८० दात असतात. सापाचे सर्व दात आतील बाजूस 
वळलेले असतात.दातांच्या या बनावटी मुळेच सापाला त्याचे भक्ष चावून न 
खाता अख्खे गिळावे लागते, विषारी व निमविषारी सापांना दोन मोठे विषदंत 
असतात, निमविषारी सापांचे विषदंत आतील बाजूस जबड्याच्या मध्य भागी 
असतात तर विषारी सापांचे विषदंत जबड्याच्या वरील बाजूस असतात. या 
दातांना विषदंत म्हणतात. हे दात पोकळ असतात आणि यातून विष भक्षाच्या 
शरीरात टोचवले जाते. काही विषारी सापांचे विषदंत आतील बाजूस दुमडलेले 
असतात आणि दंश करतेवेळी उघडतात. उदा:- घोणस, फुरसे चापडा. शेपूट 
व सापाची हाडे :साप आपल्या शेपटीचा उपयोग त्यांच्या जीवन शैलीत वेग 
वेगळ्या प्रकारे करतात. वेग वेगळ्या जातीच्या सापांच्या शेपटीचा आकार 
वेगवेगळा असतो. 1) गोल व आखूड शेपूट : या प्रकार चे साप आपल्या 
शेपटीचा उपयोग भाक्षाला व शत्रूला चकवा देण्यासाठी करतात. डोके शरीर 
खाली लपवून शेपटी शरीराच्या वरील बाजूस ठेवतात. यामुळे भाक्ष व शत्रू 
शेपटीलाच डोके समजतात. उदा मांडूळ, वाळा, डुरक्या घोणस.  2) लांब 
व सडपातळ शेपूट:  या प्रकारचे साप आपल्या शेपटीचा उपयोग झाडांवर 
शरीराचा समतोल राखण्यासाठी करतात तर काही साप आपली टोकदार 
सडपातळ शेपूट अळी प्रमाणे हलवून भाक्षाला आकर्षित करतात. उदा-
मांजऱ्या, रुका सर्प, तस्कर, हरणटोळ इत्यादी तिरकस चपटी शेपूट :  अश्या 
शेपटीचे साप मुख्यतः खापरखवल्या साप असून आपल्या शेपटीने जमिनीत 
खड्डा करून बीळ करतात व बिळातून बाहेर निघाल्यावर आपल्या शेपटीने 
बिळाचे द्वार बंद करतात असे आढळून आले आहे. चपटी वल्ह्यासारखी 
शेपूट : अश्या प्रकारचे साप आपल्या शेपटीचा उपयोग पाण्यात पोहण्यासाठी 
करतात. उदा:-समुद्रसर्प                         क्रमश :

साप हा 
शेतकऱ्यांचा मित्र 

बांधावरून... बांधावरून... 

सागर सोनवणे
संपर्क  7757847104

आज देशातील गोदामे गहू, तांदूळ, बाजरी इत्यादींनी 
भरलेली आहेत, पण  या दशकात आपल्या पिकांचे 
उत्पादन तर वाढलेच, पण त्याबरोबरच नवीन कीटक 
आणि रोगही पिकांवर आले. आज जमिनीचे आरोग्य 
आणि सुपीकता ढासळत चालली आहे. शेतात रोगांचे 
प्रमाण वाढत आहे.जमिनीची सुपीकता कमी होत आहे.
विविध प्रकारच्या कीटकनाशकांमुळे मानवामध्ये कॅन्सर, 
त्वचारोग यांसारखे भयंकर आजार वाढू लागले आहेत. 
तसेच तृणधान्याची चवही पूर्वीसारखी राहिली नाही. 
विचार न करता आणि अनुभव न घेता 
रासायनिकखतेआणिकीटकनाशकांच्या अतिवापरामुळे हे 
सर्व घडले. आपण आपल्या स्वदेशी पद्धती विसरत 
चाललो आहोत. सध्याची परिस्थिती पाहता शेतकरी 
बांधवांना शेणखत, हिरवळीचे खत, कंपोस्ट, गांडूळ 
खत, कडुनिंब यांची आठवण करून देण्याची गरज आहे. 
देशी पद्धतींचा वैज्ञानिक पद्धतींशी समन्वय साधावा 
लागेल. हे फक्त सेंद्रिय शेतीतच शक्य आहे. यातून 
जमिनीचे आरोग्य, धान्याची चव आणि जमिनीची 
सुपीकता टिकवून ठेवता येते, जेणेकरून शेतकरी 
बांधवांना पिकांचे चांगले व उच्च भाव व सेंद्रिय शेतीमाल 
बाजारात मिळू शकेल. 
सेंद्रिय शेती ही देशी शेतीची प्रगत पद्धत आहे. यामध्ये 
रासायनिक खते, कीटकनाशके, वाढ नियंत्रक न वापरता 
शेणखत, कंपोस्ट, गांडूळखत, जिवाणू खत, पीक 
फेरपालट आणि नैसर्गिकरीत्या उपलब्ध खनिजे रॉक 
फॉस्फेट, जिप्सम इत्यादींद्वारे शेणखत झाडांना पोषक 
तत्वे दिली जातात. निसर्गात उपलब्ध कीटक, जीवाणू 
आणि सेंद्रिय कीटकनाशके वापरून पिकाला हानिकारक 
कीटक आणि रोगांपासून वाचवता येते. 
सेंद्रिय शेती का आवश्यक 
आहे
कृषी उत्पादनात शाश्वतता 
आणणे. मातीची सेंद्रिय गुणवत्ता 
वाढविणे, नैसर्गिक संसाधने 
वाचवण्यासाठी, 
पर्यावरण प्रदूषण रोखण्यासाठी, 
मानवी आरोग्याचे रक्षण 
करण्यासाठी, उत्पादन खर्च 
कमी करण्यासाठी. 
अशा प्रकारे सेंद्रिय शेतीचा 
अवलंब करता येईल. सेंद्रिय 
शेती समजून घेण्यासाठी आणि 
पीक उत्पादकता टिकवून 
ठेवण्यासाठी, त्याची प्रामुख्याने दोन घटकांमध्ये विभागणी 
करता येईल. प्रथम, वनस्पतींसाठी डोस म्हणजे 
एकात्मिक पोषक व्यवस्थापन आणि दुसरे, कीटकांपासून 
संरक्षण म्हणजेच एकात्मिक कीटक व्यवस्थापन. यशस्वी 
सेंद्रिय शेतीसाठी या दोघांची तपशीलवार माहिती घेणे 
अत्यंत आवश्यक आहे. 
सेंद्रिय पोषक व्यवस्थापन : वनस्पतींना त्यांचे जीवन 
चक्र पूर्ण करण्यासाठी १६० प्रकारच्या पोषक तत्वांची 
आवश्यकता असते. यामध्ये कार्बन, हायड्रोजन आणि 
ऑक्सिजन हे पाणी व हवेपासून मुक्तपणे झाडांना 
उपलब्ध होतात. जस्त, मॅंगनीज, लोह, तांबे, बोरॉन, 
मॉलिब्डेनम आणि कॅल्शियम (७ घटक) अत्यंत कमी 
प्रमाणात आवश्यक आहेत. जमिनीत कॅल्शियम आणि 
मॅग्नेशियमची कमतरता नसते. या घटकांचा एक अतिशय 
लहान भाग दोन्हीमध्ये साठवला जातो. त्यामुळे पिकांचे 
अवशेष, कंपोस्ट, शेणखत यांचा नियमित वापर केल्यास 
वनस्पतींसाठी या घटकांसह पोटॅशची कमतरता भासत 
नाही, कारण पोटॅश मानवासाठी उपयुक्त अशा दोन्ही 
घटकांमध्ये फार कमी प्रमाणात आढळते. 
वनस्पतींसाठी उरलेल्या तीन महत्त्वाच्या पोषक 
घटकांपैकी, जिप्सम वापरून सल्फरचा पुरवठा केला 
जाऊ शकतो. त्याचप्रमाणे निसर्गात उपलब्ध रॉक 
फॉस्फेट खनिज व पीसीबी. आणि P.S.M. फॉस्फरस 
खतांद्वारे प्रदान केले जाऊ शकते. यासाठी शेतात रॉक 
फॉस्फेट टाकावे. बियाणे पेरण्यापूर्वी PSB/PSM. 
जिवाणू खतांनी उपचार करा. सेंद्रिय शेतीचे सर्वात कठीण 

काम म्हणजे सर्वात महत्वाच्या घटक नायट्रोजनची 
उपलब्धता रोपांसाठी पुरेशा प्रमाणात आहे. कारण हा 
घटक जमिनीत साठवता येत नाही. शास्त्रज्ञांच्या मते, 
नायट्रोजनचे प्रमाण जमिनीतील सेंद्रिय कार्बनवर 
अवलंबून असते. जमिनीतील सेंद्रिय कार्बनचे प्रमाण 
तापमानावर अवलंबून असते. ज्या भागात सरासरी 
तापमान जास्त असते, तेथे जमिनीतील कार्बन जळून 
कार्बन डायऑक्साइड वायूच्या रूपात हवेत जातो आणि 
कार्बनची कमतरता जमिनीत राहते. 
झाडांची नायट्रोजनची गरज खालील प्रकारे 
भागवली पाहिजे : शेतकरी बांधवांनी दरवर्षी शेतात 
एकाच प्रकारचे पीक घेऊ नये. कडधान्यांची पेरणी 
वर्षातून एकदा करावी. बाजरी, मका, ज्वारी, तीळ 
यानंतर हिवाळ्यात हरभरा पेरावा. कडधान्य पिकाच्या 
मुळांमध्ये असलेल्या रायझोबियमच्या गाठी युरियाच्या 
छोट्या कारखान्यांचे काम करतात. पिकांच्या 
अवशेषांमध्ये अर्धा टक्के नायट्रोजन असते, म्हणून त्याचा 
वापर कंपोस्ट खत करून करा. यामुळे पोषक तत्वांसह 
जमिनीतील कार्बनचे प्रमाण वाढते, जे जमिनीतील 
नायट्रोजन रोखण्यास उपयुक्त ठरते. जनावरांच्या मूत्रात 
शेणाच्या तुलनेत जास्त नायट्रोजन असते. त्याचा योग्य 
वापर करण्यासाठी प्राणी ज्या ठिकाणी बसतो त्या ठिकाणी 
थोड्या प्रमाणात रॉक फॉस्फेट टाकावे. सुपर कंपोस्ट 
तयार करण्यासाठी प्राण्यांच्या मूत्रात रॉक फॉस्फेट 
मिसळून वापरावे, त्यामुळे कंपोस्टमध्ये नायट्रोजनचे 
प्रमाण लक्षणीय वाढते. उपलब्ध शेण व कचऱ्यापासून 
गांडूळ खत तयार करावे. गांडूळ खतामध्ये पोषक 
घटकांचे प्रमाण सामान्य कंपोस्टपेक्षा जास्त असते. 
कडधान्य पिकांच्या बियांवर रायझोबियम जिवाणू खताची 

प्रक्रिया करून पेरणी करावी. मुळांमध्ये उपस्थित राहून, 
हा जिवाणू वातावरणातील नायट्रोजन थेट झाडांना 
उपलब्ध करून देतो, तसेच पुढील हंगामात घेतलेल्या 
पिकासाठी जमिनीत नायट्रोजनची उपलब्धता वाढवतो. 
बाजरी, ज्वारी, मका, मोहरी, गहू आणि बार्ली यांच्या 
बियांवर अॅझोटोबॅक्टर जिवाणू खतांची प्रक्रिया करून 
पेरणी करावी. तो जमिनीत मुक्तपणे राहतो आणि हवेतील 
नायट्रोजन खातो आणि वाढत राहतो. काही काळानंतर हा 
जीवाणू मरतो आणि काही काळानंतर झाडांना त्याच्या 
शरीरातून नायट्रोजन मिळतो. तसेच अॅझोलाचा वापर 
करून भात पिकामध्ये हवेतील नत्राचा वापर करणे शक्य 
आहे. गवार, धेंचा, सनई, चणवळा या हिरवळीच्या 
खतांमुळे जमिनीतील नायट्रोजन आणि कार्बनचे प्रमाण 
वाढते. कडुनिंब, एरंड, करंज यांच्या कळ्या देखील 
नायट्रोजन पुरवण्यासाठी वापरतात. पेरणीपूर्वी एक महिना 
आधी १.०-१.२ टन ऑइल केक एक हेक्टर फरोमध्ये 
मिसळा. लोकर खत, कोंबडी खत, मेंढ्या-मेंढ्यांचे खत, 
रक्त खत, हाडांचे खत इत्यादींचा वापर केल्यास 
जमिनीतील पोषक घटकांची उपलब्धता वाढते, त्यामुळे 
त्यांचाही वापर फायदेशीर ठरतो. 
वरील सर्व उपायांचा समन्वित पद्धतीने अवलंब करून 
नायट्रोजनचा पुरवठा कायम ठेवता येतो. 
जैविक पद्धतीने पिकांचे संरक्षण:
हानिकारक कीटक, रोग आणि वनस्पतींचे तण 
कीटकांच्या श्रेणीत येतात. त्यांचा प्रादुर्भाव पीक नष्ट करू 
शकतो. त्यामुळे किडीच्या स्थितीवर प्रभावी नैसर्गिक 

पद्धती वापरून त्यांच्या प्रादुर्भावाची पातळी किमान 
ठेवावी. तण व्यवस्थापन:तण हे पिकांचे छुपे शत्रू 
आहेत. ते पिकाच्या पोषणाचा भाग-पाणी आणि हवा 
खातात. त्यांच्यावर किडे आणि रोगही वाढतात. त्यामुळे 
पीक उत्पादनात मोठी घट येते. त्यामुळे शेतात तण 
वाढणार नाही अशा पद्धतीने प्रयत्न करावेत. त्यासाठी 
स्वच्छ बिया पेराव्यात. शेतात चांगले कुजलेले कंपोस्ट 
खत किंवा शेणखत घालावे. तण बिया होण्यापूर्वी उपटून 
नष्ट करा. यामुळे पुढील वर्षी तणांची वाढ कमी होईल.
उभ्या पिकांमध्ये पहिल्या २०-३० दिवसांत तण जास्त 
मारले जातात. म्हणूनच तण वाढल्याबरोबर तण काढणे 
आवश्यक आहे. 
जैविक कीड व्यवस्थापन:
पिकांना नुकसान करणाऱ्या किडींचे प्रामुख्याने तीन प्रकार 
आहेत. पहिल्या प्रकारचे कीटक वनस्पतींचे रस शोषून 
आणि विषाणू संसर्ग पसरवून नुकसान करतात. त्यांपैकी 
मोयला किंवा चंपा, हिरवे तेल, थ्रीप्स, लाल कोळी, सुंदर 
झांगा (पेंट केलेला बग) इत्यादी मुख्य कीटक आहेत. या 
हानिकारक कीटकांचे निसर्गात अनेक शत्रू असतात, जसे 
की लेडीबर्ड बीटल, क्रायसोप्ला आणि स्पायडर. 
क्रायसोप्ला आता प्रयोगशाळेत तयार केले जात आहे. 
इतर प्रकारच्या कीटकांमध्ये, सुरवंट (वेणी) प्रमुख 
आहेत, जे पिकांना चावण्याने आणि चावून नुकसान 
करतात. या कीटकांचे शत्रू निसर्गात देखील असतात, 
ट्रायकोग्रामाद्वारे वेण्या अंड्यातून बाहेर येण्यापूर्वीच नष्ट 
केल्या जाऊ शकतात. त्यामुळे पिकानुसार त्यांचा वापर 
करता येतो. तिसऱ्या प्रकारचे कीटक जमिनीत राहतात. ते 
पिकांची मुळे चावून खातात. यापैकी दीमक आणि पांढरे 
केस मुख्य आहेत. पिकाविना कच्चे देशी खत आणि 

कुजलेले अवशेष शेतात टाकल्याने 
दीमकांचा प्रादुर्भाव वाढतो. त्यामुळे 
पेरणीपूर्वी एक महिना आधी शेतात चांगले 
कुजलेले कंपोस्ट मिसळावे. दीमक 
ओलाव्यापासून दूर पळतात, त्यामुळे 
शेतात ओलाव्याची कमतरता भासू नये. 
दीमक बुरूज खोदून राणीचा नाश करा. 
तिमाहीच्या पहिल्या मुसळधार पावसाच्या 
वेळी, पांढर्या केसांचे प्रौढ (बीटल) 
जमिनीतून बाहेर येतात. कीटक रात्री 
कडुलिंब, बेर, खेजडी खातात. त्याच 
वेळी, प्रकाश देखील येतो. झाडे खाणारे 
बीटल गोळा करा आणि दुसऱ्या दिवशी 
त्यांना मारून टाका. याशिवाय हलक्या 

वळणाच्या साहाय्याने बीटल पकडून मारून टाका. एक 
हेक्टर जमिनीत १०-१२ टन निंबोळी पेंड मिसळा. 
त्यामुळे सर्व प्रकारच्या किडींपासून पिकाचे संरक्षण होते. 
शत्रू कीटक आणि मित्र कीटक हे दोन्ही प्रकार शेतात 
असल्यास पिकांवर कोणत्याही प्रकारच्या औषधांची 
फवारणी करण्याची गरज नाही. परंतु अनुकूल कीटकांच्या 
उपस्थितीत देखील, कधीकधी कीटकांचा प्रादुर्भाव 
आर्थिक नुकसान पातळी ओलांडू शकतो. अशा 
परिस्थितीत B.T., N.P.V. इत्यादी प्रभावी आहे. 
कडुलिंबाच्या पानांचा रस, कडुलिंबाचे तेल, कडुलिंबाचा 
पेंड आणि कडुलिंबाच्या तेलामध्ये असलेले 
AZADIRACHTIN हे अतिशय प्रभावी 
कीटकनाशक म्हणून काम करते. याशिवाय प्रौढ 
कीटकही फेरोमोन ट्रॅप, लाईट लूपद्वारे पकडून नष्ट करता 
येतात. रोगांचे जैविक व्यवस्थापन : कीटकांपेक्षा 
जैविक पद्धतींनी रोगांचे प्रतिबंध करणे कठीण आहे. 
त्यामुळे आजार टाळण्यासाठी सुरुवातीपासूनच काळजी 
घेणे आवश्यक आहे.  जमिनीतील हानिकारक जीवाणू 
नष्ट करण्यासाठी उन्हाळ्यात खोल नांगरणी करावी. 
यामुळे जमिनीत लपलेले बॅक्टेरिया नष्ट होऊ शकतात. 
शेतकऱ्यांनी पीक फेरपालटीचा अवलंब केला पाहिजे 
जेणेकरून त्यांना माती आणि बियाणेजन्य रोगांपासून 
वाचवता येईल. रोगग्रस्त झाडे शेतातून उपटून जाळून 
टाकावीत. 
पिकांच्या बियांवर जैविक उत्पादनांनी (ट्रायकोडर्मा, 
कडुनिंब उत्पादने) प्रक्रिया करून पेरणी करावी.

आधुनिक केसरी 

स्वाततं्र्याच्या वेळी आपण परदेशातून अन्नधान्य आणायचो, शेतात फारच कमी उत्पादन होत असे कारण 
शेतकऱ्यांच्या शेताची सुपीकता फारच कमकुवत होती. त्यानंतर साठ-सत्तरच्या दशकात हरितक्रांतीचा काळ आला. 
हरितक्रांतीच्या वेळी विविध पिकांची नवीन संकरित बियाणे आली, अनेक रासायनिक खत ेआली, विविध प्रकारचे 
कीटक आणि रोग टाळण्यासाठी नवीन औषधे आली. भरपरू धान्याचे उत्पादन होऊ लागले.

सेंद्रिय शेती - आजची गरज

डॉ. सुधीर अग्रवाल 
संपर्क  क्र. 9561594306

कागदात खाद्यपदार्थ देणे टाळायलाच हवे !
आधुनिक केसरी 

     आपण रोज बाजारातून  काहीना काही 
खाद्यपदार्थ आणतो‌.परंतू आपण कधी बारकाईने 
विचार करतच नाही  बहुतांश ठिकाणी अनेक 
व्यावसायिक खाद्यपदार्थ वडापाव, भजे, समोसे, 
कचोरी, पोहे, भेळ, मसालेदार पदार्थ वर्तमान 
पत्राच्या कागदात दिले जाते. ग्राहकदेखिल असे 
पदार्थ निमुटपणे घरी घेऊन जातात. परंतू अशा 
प्रकारच्या अन्नपदार्थ  कागदामध्ये बांधून दिल्याने 

जनतेच्या आरोग्यास हानिकारक आहे. त्यासाठी गरम 
खाद्यपदार्थ कागदात देणे 
टाळावे.

लोकांना सुरक्षित 
आणि सकस , निर्भेळ अन्न 
उपलब्ध करून देण्याची 
अन्नसुरक्षा व मानदे कायदा 
देशभरात यामुळे लागु 
करण्यात आला.कोणतेही 
खाद्यपदार्थ वर्तमान पत्रात 

बांधून दिले जाणार नाही.अशा सुचना केंद्र सरकारच्या 
फुड सेफ्टी ॲन्ड ॲथोरिटीने (एफ.एस.एस.आय.) 
सर्व राज्यांना दिलेल्या आहेत.परंतू सर्वत्र याकडे 
दुर्लक्ष होताना दिसत आहे. वृत्तपत्राची शाई पासुन 
बनवलेली असते.वृत्तपत्र छपाईसाठी केमिकलचा 
वापर होतो. अशा कागदावर गरम खाद्यपदार्थ पॅकींग 
करून दिल्यास ते धोकादायक ठरू शकते.यातील 
रसायने पोटात गेल्यास ते आरोग्यास हानिकारक 
आहे.कॅन्सरसारखे आजार बळावू शकतात.यासाठी 
नागरीकांमध्ये जनजागृती होण्याची आवश्यकता 

आहे.नागरीकांच्या आरोग्याच्या हिताचा विचार होणे 
आवश्यक आहे.वेळीच आपण खबरदारी घेतलेली 
बरी. आज बाजारात चांगल्या प्रतिचे पॅकेजिंग उपल्ब्ध 
आहेत. जेणे करून सुरक्षित पॅकिंग करून देण्याची 
व्यवस्था केली पाहिजे.लोकांच्या आरोग्याचे हित 
जपणे महत्त्वाचे आहे.ग्राहक हा राजा आहे.लोकांनीच 
याबाबत आता  सजग राहण्याची आवश्यकता आहे.
शक्यतो खाद्यपदार्थ पेपरमध्ये देणे टाळायलाच 
हवे. त्यासाठी लोकांमध्ये, जनजागृती होण्याची 
आवश्यकता आहे.

संतोष दत्तू शिदें
संपर्क  क्र. ७७२१०४५८४५



साहित्य-कला-संस्कृ ती
रविवार, २२ जानेवारी २०२३ ७

मृदगंध साहित्य संमेलन आणि घाटनांदरूची सांस्कृ तिक परंपरा 
आधुनिक केसरी 

२१-२२ जानेवारी२०२३रोजी घाटनांदूर ता.अंबाजोगाई जि.बीड येथे मसाप अंबाजोगाई आणि सोमेश्वर शिक्षण संस्थेच्या संयुक्त विद्यमाने होत असलेल्या मृदगधं साहित्य संमेलनाचे औचित्य 
साधून याच गावातून लेखनाचा श्रीगणेशा करणारे साहित्यिक श्रावण गिरी यांनी परिसरातील उपक्रमांचा  घेतलेला आढावा. शेतकरी संघटना आणि मुक्त पत्रकारिता या वलयाने अत्यंत 
संघर्षमय वाटचालीत स्वतःला सिध्द करीत बोलत, लिहित आणि कृतिशील सहभागातून जनसामान्यासमोर आलेले अमर हबीब यांच्या अध्यक्षतखेाली ह ेसाहित्य संमेलन होत आह.े
राजा जाधव ह ेस्वागताध्यक्ष तर प्राचार्य दि.ना.फड प्रमुख कार्यवाह आहते. राजकारणासह शैक्षणिक, सामाजिक आणि परिवर्तनाचे वारे या गावात वाहिले आह.े गावात शेतकरी, कामगार 
चळवळीची बीजं रुजली आहते. स्वाततं्र्य सैनिकांचा वावर आह.े अध्यात्मिक क्षेत्रातही लोक सक्रिय आहते. 

श्रावण गिरी 
संपर्क  क्र. ९५२७५४०१६८

 परिसराला वीस खेडी जोडली आहेत. कृषिक्षेत्र 
समृध्द आहे. जुन्या काळात घटनांदूरचे लोणी प्रसिद्ध 
होते. परिसरातील बुरुज, किल्ले आणि पुरातन 
वास्तू यांचा संबंध प्लासीच्या लढाईशी जोडला 
जातो. आनंदवाडी, लाडझरी, पट्टीवडगाव, धर्मापुरी 
आणि पंचक्रोशीतील बांधकाम चालुक्य काळातील 
असावे, असे इतिहास संशोधक मानतात. ही प्राचीन 
पार्श्वभूमी असलेल्या  गावातील मृद् गंध साहित्य 
संमेलन इथल्या मातीचे मार्दव कोंभा लवलव  या 
अर्थाने भावगंधित करते. 
       गावातअखंड हरिनाम सप्ताह, शिवजयंती, 
महात्मा बसवेश्वर, महात्मा फुले, महात्मा गांधी, 
राष्ट्रमाता अहिल्यादेवी होळकर, डॉ.बाबासाहेब 
आंबेडकर ,अण्णाभाऊ साठे, संत रविदास, 
संत नरहरी सोनार, संत सावता माळी,संत सेना 
न्हावी, संत भगवान बाबा जयंतीच्या निमित्ताने 
लोक सक्रिय होतात. बौद्ध पौर्णिमा ,पाचपीर दर्गाह 
उरुस, सामाजिक क्षेत्रातील शिबिरं, राजकीय सभा, 
लालबावटा आणि अशा अनेक चळवळींनी  
जागृती होते. 
मराठवाडा शिक्षक संघाच्या माध्यमातून याच 
गावातील शिक्षक माजी आमदार स्व. प. म. पाटील 
सर यांना  गावकऱ्यांनी वाजत गाजत विधान परिषदेत 
पाठवलेलं मी पाहिलं आहे. गावातील एक साधे 
विणेकरी सिद्लिंग अप्पा पिंपळे हे रामायणवाचक 
म्हणून प्रसिद्ध होते. त्यांच्या तोंडून मी नेहमी 
ऐकलेला एक पोवाडा पहा- 
 तुम्हा सांगतो जातीचा  भाग  
धरू नका राग  
जात कुणब्याची हुशार 
अठरा धान्य पिकवणार  
जगामध्ये नाही कोणी असा थोर  जी जी जी 
जी.............१ 
परटाची जात निर्मळ  
पाण्यामंदी खेळ ं
परीट दुसऱ्याच मळ काढी 
 तेली सावकाराशी हात जोडी 
 गळीत नाही म्हणून बोंब फोडी 
 जी जी जी जी ..........२ 
पुढे प्रत्येक जातीचं मिश्किल वर्णन करीत त्यांनी  हा 
पोवाडा अगदी स्वरात ठेका धरून लय सांभाळून 
माझ्या समोर अप्रतिम सादर केल्याचे मला आठवते. 
याच गावात राष्ट्रसंत तुकडोजी महाराज यांची 
भजनं सादर करीत नवनिर्मिती करणारे दहिवाळ 
परिवारातील भावंड गुरुदास सेवाश्रम चालवतात 

.नरहरी मंठेकर यांच्या नेतृत्वाखाली या संस्थेचे 
गावात सार्वजनिक ग्रंथालय चालते. गावातील 
शंकर विद्यालय, वसुंधरा महाविद्यालय, आदर्श 
,लक्ष्मेश्वर,सोमेश्वर आदी शिक्षणसंस्थांमधून बाहेर 
पडलेली प्रतिथयश मंडळी लौकिकास पात्र   ठरली 
आहे. 

       1983 साली मी सोमेश्वर विद्यालयातून दहावी 
उत्तीर्ण झालो. त्यामुळे 80 च्या दशकातील काही 
पाऊलखुणांचे ठसे माझ्या काळजावर कोरले 
गेले आहेत.डॉ.श्रीहरी नागरगोजे यांना वैद्यकीय 
सेवा करताना मी या गावात पाहिले. परंतु ते उत्तम 
साहित्यिक आहेत हे पुढच्या काळात कळले. शैला 
लोहिया, आबासाहेब वाघमारे ,प्रा.डॉ. भास्कर 
बडे,शिवाजी मुंडे,प्राचार्य संतोष मुळावकर, प्रभाकर 
साळेगावकर ,प्रा.सय्यद अल्लाउद्दीन,एकनाथ 
आबूज, प्रा.डॉ. मुकुंद राजपंखे,प्रा.शाम 
पाठक,नरसिंग इंगळे ,संतोष नारायणकर,सुर्यकांत 
डोळसे आदिंना कार्यक्रमासाठी बोलावून गावातील 
साहित्यिक चळवळ समृद्ध करणाऱ्या पिढीतील मी 
एक अक्षरयात्री असल्याचा मला आज सार्थ  
अभिमान वाटतो.  
         ऐंशीच्या दशकात गणेशोत्सवात तीन अंकी 
नाटक पहायला अलोट गर्दी व्हायची. जवळगाव 
या ठिकाणी अशा नाटकांच्या तालमी व्हायच्या. 
घटनांदूर गावात चंद्रकांत आरसुडे, देविदास काटे 
वसंत पाटील, सोपान चव्हाण यांच्या प्रयत्नातून 
सादर झालेली नाटकं मी पाहिली आहेत. वास्तविक 

याची बीजं सोमेश्वर शिक्षण संस्थेच्या पायाभरणीत 
सापडतात. सिंधूच्या पात्रातील मुख्याध्यापक 
रामराव श्रीराम गुरुजी, तळीरामाची भूमिका 
साकारणारे रावसाहेब पौळ गुरुजी, पेटीवादक प्रभुप्पा 
शेटे ,बाळापुरे गुरुजी, नारायण पुरी महाराज आणि 
गुरुवार भजनी मंडळ चालवणारे देशपांडे काका; 

ही जाणती मंडळी त्यावेळी घाटनांदूरचे सांस्कृतिक 
वैभव होती. साहित्य रुची संघ, आम्रपाली साहित्य 
मंडळ आणि आविष्कार शिक्षक साहित्य ,कला व 
क्रीडा अकादमी या संस्थांनी साहित्यिक उपक्रम 
घेतले. दि.ना. फड  ,राज पठाण, ज्योती निले, 
अशोक कोपले ,सुरेखा खंडाळे, दत्ता वालेकर ही 
मंडळी चर्चेत आली. आज आपल्यात नसलेला 
आमचा हरहुन्नरी मित्र सुभाष सिरसटच्या कविता, 
दि.ना.फड यांचे कथाकथन, राज पठाण यांच्या 
गजला आणि नागनाथ बडे यांच्या गीतांचे कोजागिरी 
कार्यक्रमातून सादरीकरण व्हायचे.  दरम्यान शैलजा 
शिंदे यांचा अबोली, नागनाथ बडे यांचा आंगण, 
दि.ना. फड यांचा हाडेलहाफ आणि माझा हुंदका 
;या काव्यसंग्रहाचे प्रकाशन 1998 साली परळी येथे 
भरलेल्या अ.भा.मराठी साहित्य संमेलनात झाले 
.त्यापूर्वी आम्रपाली नावाचा प्रतिनिधीक काव्यसंग्रह 
विजय साबळे यांच्या पुढाकारातून आला. त्यात  
माझ्यासह महादेव पिंपळे, दत्ता वालेकर,भगवान 
सारडा,भगवान काबरे गौरीशंकर मोदी यांच्या कविता 
प्रकाशित झाल्या.१९८३पूर्वी दिलीप कुलकर्णी यांची 
कविता अनुष्ठुभ,या वाङगमयीन दर्जा असलेल्या 

अंकातून प्रकाशित झाली. रमेश ठाकूर एस.एफ.
आय संघटनेच्या माध्यमातून राज्य स्तरावर लिहित 
होते.महादेव पिंपळे यांच्या कथा चंपावतीपत्र,बीड 
संचार, घणाघात, झुंजार नेता दैनिकात आठवड्याची 
कथा सदरात प्रकाशित झाल्या. माझी कविता 
आणि दत्ता वालेकर यांची कथा अरुण नाशिककर 
यांच्या विदुषक,या वार्षिक अंकातून छापून आली.
प्रिंट मिडियात लोकपत्र व्हाया लोकसत्ता ते मराठी 
पत्रकार संघाचे प्रदेशाध्यक्ष वसंत मुंडे, इलेक्ट्रॉनिक 
मिडियात सक्रिय असलेले एबीपी माझाचे गोविंद 
शेळके आणि माहिती व जनसंपर्क अधिकारी ज्ञानेश 
इगवे या मातीचे देणे आहेत.नृसिंह सूर्यवंशीचे 
लोकमतसारख्या दैनिकातून वार्तापत्र असो वा संजय 
रानभरे,विश्वजीत गंडले,गोविंद देशमुख, धनंजय 
जाधव,यांची पत्रकारिता आणि पोलीस टाइम्स 
ते पाहुणा पोलीस हा आत्माराम मिसाळ यांच्या 
लेखनाचा प्रवास असो अथवा श्रीकांत पुरी यांनी चित्र 
आणि कलाक्षेत्रासंबंधी केलेले लेखन असो; या सर्व 
बाबींना साहित्य संवर्धक म्हणता येईल. 
     घाटनांदूर पोस्ट ऑफिसमध्ये रोजंदारीवर कार्यरत 
असलेले विजय साबळे कालांतराने आयुर्विमा 
महामंडळात सेवेत असताना त्यांचे अकाली निधन 
झाले.झुंजार नेतामधून त्यांनी तमाशा कलाकारांच्या 
जीवनावर विजय निलंगेकर नावाने कथा 
घुंगराच्या हे सदर लिहिले. काव्यवाचनाचे शेकडो 
पारितोषिके पटकावलेला हा कलंदर 'आभोगी ',या 
काव्यसंग्रहाच्या रुपाने घाटनांदूर च्या मातीचाच  
गंध आहे. 
  मराठीत स्थिरस्थावर असलेले प्रसिद्ध कादंबरीकार 
बाबुराव गायकवाड आणि कविवर्य सोपान 
हाळमकर यांनाही या मातीचा परिस्पर्श आहे .विठ्ठल 
लोंढे,सतीश जाधव, संजय खाडप, नरसिंग उदार 
यांचे साहित्य दखलपात्र आहे. श्वास कवितेचे या 
प्रातिनिधीक काव्य संग्रहाचा भागीदार बालाजी 
फड, वऱ्हाडी कट्टा  फेसबुकवरील महादेव सुरवसे 
यांच्या लेखणीला धार इथेच आली. भागवत जाधव 
या विद्यार्थ्याचा कवितासंग्रह प्रा. इंद्रजीत 
भालेराव यांच्या प्रस्तावनेसह या 
मातीत प्रकाशित झाला. रमेश मोटे 
यांच्या रानामनातल्या पहिल्या 
कविता संग्रहानंतर वसुंधरा 
महाविद्यालयाने ग्रामीण 
मातीचा काव्यसुगंध 
प्रकाशित केला.एकंदरीत 
आपल्या दमदार 

लेखनीने स्वतंत्र अस्तित्व निर्माण केले.वंदना 
तेलंग यांनी संपादित केलेल्या भूमीकन्यांचा कविता 
संग्रह सोमेश्वर कन्या विद्यालयात समारंभपूर्वक 
प्रकाशित झाला.कावेरी शेटे यांच्या आत्मचरित्राने 
आणि महसूल कर्मचारी अशोक मिरगे, चंद्रकांत 
वडमारे यांनी सेवाकाळात लेखन करीत या 
वैभवात भर पाडली.मराठवाडा शिक्षक संघाच्या 
अधिवेशनातून विठ्ठल वाघ,इंद्रजित भालेराव,विनय 
अपसिंगकर,रावसाहेब चोले,राम निकम, मिर्झा 
बेग, बा.ह.कल्याणकर यांना ऐकता आलं.कार्यक्रम 
रंगात आला असताना धो धो पाऊस सुरु झाला. 
भर पावसात विठ्ठल वाघांना काव्यगायन थांबवून 
सोमेश्वर कन्या विभागात घेऊन जाताना कपडे 
ओलेचिंब झाले तरी शब्दांच्या सरी कोसळण्यातला 
आनंद काही औरच होता. 
     पाठ्यपुस्तकातील कथा कविता शिकवत 
साहित्याच्या जाणिवा शालेय स्तरावर विकसित 
करणारे मोदी गुरुजी, त्र्यंबक जोशी गुरुजी,शकुंतला 
गाडेकर निकम बाई ,नानासाहेब वाघमारे गुरुजी, 
माकेगावकर देशमुख गुरुजी यांच्या सहवासात 
मला कवी म्हणून मान्यता मिळाली,हे माझे 
अहोभाग्यच!दिनकर जोशी गुरुजींनी शाळेत 
असताना वर्तमानपत्रात माझी कविता छापून 
आणली. प.म. पाटील सरांनी शोकेसमध्ये लावली 
आणि शाळेच्या  दर्शनी फलकावर लिहिली.
नववीच्या वर्गात असताना लिहिलेला पोवाडा; हे 
सर्व चित्र आठवताना हा या मातीचा गंध(मृदगंध) 
मला भावगंधीत करतो. हुंदकानंतर घर गेलं वाहून, 
अंतरीचे धावे, ज्ञानेश्वरी काव्यसार,वाचे गाऊ 
नाम,गाव हरवलेला माणूस या निर्मितीला आणि 
अभिसंधान माध्यमातून सुरू 
केलेल्या प्रकाशकाच्या 
भूमिकेलाही या मातीचा 
निर्विवाद गंध आहे- 
मृदगंध मातीचं लेणं आह े
मायमराठीचं देणं आहे. 
    

आधुनिक केसरी 

अवघ्या १९व्या वर्षी निधड्या छातीने फाशीला सामोरे जाणारे एक भारतीय क्रांतिकारक हमेू कलानी होत.े एवढ्याशा वयाच्या मुलांचा विचार केला, तर त्यांना नुकतचे पखं फुटलेले असतात. 
तारुण्याच्या मस्तीमध्ये अगदी मनाला वाटले तसे स्वच्छंद बागडण्याचे ह ेवय असत.े पण हमेूने अल्पशेही जीवन देशासाठी सत्कारणी लावले. श्री कृष्णकुमार गोविदंा निकोडे गरुूजींच्या 
लेखातून वाचा या छोट्या वीराची रोमांचक गाथा... 

हेमूंच्या देशभक्तीस मानाचा मुजरा !

हेमू कलानी हे इंग्रज सरकार विरुद्ध गनिमी 
काव्याने लढणारे एक क्रांतिकारक म्हणून प्रसिद्ध 
होऊ लागले होते. तेवढ्यात देशात १९४२चे भारत 
छोडो आंदोलन सुरु झाले. हेमू कलानी यांनी 
आपल्या साथीदारांसोबत या आंदोलनात उडी 
घेतली. गांधीजींना अटक झाल्यावर या आंदोलनाची 
आग अजून जास्त वाढली. हेमूंनी ऑक्टोबर १९४२ 
मध्ये इंग्रजांची हत्यारे घेऊन जाणारी एक रेल्वे 
लुटायचे ठरवले. यासाठी ते रेल्वेमार्ग खोदू लागले, 
मात्र तेवढ्यात त्यांना इंग्रजांनी घेरले. त्यांनी तिथून 
आपल्या सगळ्या साथीदारांना पळून जाण्याची संधी 
दिली व एकटेच इंग्रजांशी लढत राहिले. त्यांच्या 
या कल्पकतेमुळे त्यांच्या साथीदारांचे प्राण वाचले. 
वयाच्या फक्त एकोणिसाव्या वर्षी ज्यांना ब्रिटीश 
सरकारने अमानुषपणे फासावर लटकावले होते. 
अशा सिंध प्रांताचे भगत सिंग म्हणून ओळखले 
जाणारे हेमू कलानी यांच्या जीवनाबद्दल आपण 
जाणून घेणार आहोत. हेमू कलानी यांचा जन्म 
दि.२३ मार्च १९२३ साली सिंध प्रांतातील सक्खर 
या गावी झाला. क्रांतिवीर भगतसिंगांना आठ वर्षांनी 
ज्या तारखेला फाशी देण्यात येणार होती, नेमक्या 
त्याच तारखेला म्हणजे २३ मार्चला हेमूंचा जन्म होणे 
हा सुद्धा एक विचित्र योगायोगच म्हणावा लागेल. 
त्यांच्या वडिलांचे नाव पेसुमल कलानी तर आईचे 
नाव जेठीबाई होते. त्यांचे कुटुंब एक अत्यंत प्रतिष्ठीत 

कुटुंब म्हणून इंग्रज अधिकारी सुद्धा आदर करत. 
त्यांच्या कुटुंबाचा व्यवसाय विटांची भट्टी चालविणे 
हा होता. घरातच देशभक्तीचे वातावरण ठासून 
भरले होते. त्यामुळे साहजिकच त्यांचे बालपण 
स्वातंत्र्य सैनिकांच्या गोष्टी ऐकण्यात गेले आणि 
यामुळेच अगदी लहान वयात त्यांच्यात देशाबद्दल 
प्रेम निर्माण झाले. बाळाचे पाय पाळण्यात दिसतात, 
अशी मराठी म्हण आहे, ती हेमूंना तंतोतंत लागू 
पडते. बापणापासूनच हेमू अत्यंत हुशार होते. 
वयाच्या अवघ्या पाचव्याच वर्षी त्यांच्या प्राथमिक 
शिक्षणाचा श्रीगणेशा झाला होता. परंतु त्यांच्या 
गावच्या शाळेत फक्त चौथीपर्यंतच वर्ग असल्याने 
पुढच्या शिक्षणासाठी त्यांना सक्खरच्या तिलक 
हायस्कूलमध्ये जावे लागले. अभ्यासाबरोबरच 
त्यांना कुस्तीची देखील आवड होती. ते कुस्तीमध्ये 
इतके पारंगत होते की बऱ्याच वेळा त्यांनी इंग्रजी 
पैलवानांना सुद्धा कुस्तीत हरवले होते. या व्यतिरिक्त 
त्यांना कबड्डी, खो-खो, व्हॉलीबॉल, क्रिकेट आणि 
फुटबॉलची देखील आवड होती.

     या सगळ्यापेक्षाही अचंबित करून सोडणारी 
गोष्ट म्हणजे ते केवळ सात वर्षांचे असतानाच त्यांनी 
आपल्या काही मित्रांना घेऊन एक क्रांतिकारी दल 
सुरु केला होता. हेमू व त्यांचे मित्र त्यांच्या गावी 
गल्यांमधून तिरंगा घेऊन फिरत व देशाबद्दल प्रेम 
व्यक्त करणारी गाणी गात गात नारेबाजी करत. 

कोणाची पर्वा न करता त्यांनी वडिलांच्या प्रेमापोटी 
बंदूक हातात घेतली. त्यांच्या गावात बऱ्याचदा 
इंग्रज आपल्या सैन्याला घेऊन येत असत. त्यावेळी 
गावातील लोक घाबरून आपल्या घराच्या खिडक्या, 
दारे व आपली दुकाने बंद करत असत. परंतु हेमूंनी 
कोणाचीच भीती बाळगली नाही. इंग्रजांसमोरही ते 
गावात निडरपणे फिरत असत. याच वयात बरेचजण 

आपल्या पहिल्या प्रेमाच्या मागे असतात किंवा 
आपल्या उज्ज्वल भवितव्यासाठी आपली कर्तव्य 
विसरून फक्त कामासाठी मागे धावत असतात. मात्र 
आज आपण एका अशा तरुणाची कथा जाणून घेणार 
आहोत, ज्याने अवघ्या एकोणिसाव्या वर्षी आपल्या 

प्रिय मातृभूमीसाठी आपले प्राणार्पण केले. त्या तरुण 
क्रांतिकारकाचे नाव आहे हेमू कलानी. ते जेव्हा 
लहान होते, तेव्हा ते आपल्या हातात तिरंगा घेऊन 
गावभर धावत असत. कधी कधी तर ते फाशीचा दोर 
आपल्या गळ्यात अडकवून क्रांतीवीराची आठवण 
काढत. आजूबाजूचे लोक एवढ्या कमी वयात त्यांचे 
ते विचित्र वागणे बघून त्यांना असे वागण्याचे कारण 
विचारत. त्यावर ते उत्तर देत, “मला भगतसिंगासारखे 
माझ्या देशासाठी हसत हसत फासावर जायचे आहे.” 
एकदा हेमू बाहेरून घरी आले. तेव्हा त्यांची आई 
रडत बसलेली त्यांना दिसली. त्यांनी खोदून खोदून 
विचारल्यावर त्यांना कळले, की त्यांच्या वडिलांना 
इंग्रज शिपायांनी पकडून नेले. त्याचक्षणी त्यांनी 
वडिलांना सुखरूप सोडवून आणायची शपथ घेतली 
आणि आपल्या एका मित्राला सोबत घेऊन बंदुकीसह 
वडिलांना सोडवायला निघाले. त्यावेळेला त्यांना 
त्यांच्या एका शिक्षिकेने सांगितले, की असे एकट्याने 
जाणे बरोबर नाही. त्यांच्या म्हणण्याप्रमाणे जोवर 
आपण समूहाने जाणार नाही, तोवर काहीच करू 
शकणार नाही. त्यांना आपल्या शिक्षिकेच म्हणणे 
पटले व ते त्याचवेळी 'स्वराज्य सेना मंडळ' दलाला 
जोडले गेले. ते आपल्या मित्रांना घेऊन विदेशी 
कपड्यांची होळी करण्याचे काम करत असत. अशा 
या निडर तरुणाचे केवळ एकच स्वप्न होते, की 
शहीद भगतसिंगांसारखे देशासाठी फाशीवर जायचे!

     एकदा हेमू यांच्या काही मित्रांना अटक झाली 
आणि त्यांनी खूप संख्येने लोकांना एकत्र जमा केले 
व निर्दोष लोकांची सुटका करण्यासाठी नारेबाजी 
सुरु केली. प्रचंड गर्दी पाहून इंग्रजांना दरदरून 
घाम फुटला आणि शेवटी त्यांनी बंदुकीच्या गोळ्या 
झाडून लोकांना घाबरवणे सुरु केले. यात अनेक 
निष्पाप लोकांचा जीव गेला. या सगळ्या गदारोळातून 
हेमूंची कशीतरी सुटका झाली. मात्र घटनेबद्दल 
त्यांच्या मनात कायमचा द्वेष निर्माण झाला होता. या 
घटनेनंतर काही दिवसांनीच हेमूंनी तुरुंगावर बाँब 
फोडून आपल्या मित्रांना बाहेर काढले व ते इंग्रजांची 
नजर चुकवून पळून जाण्यात यशस्वी झाले. त्यांनी 
अशा एका चकमकीत अंदाजे चाळीस सैनिकांना 
यमलोकी धाडले. मात्र यात त्यांचे बरेच सहकारी 
शहीद झाले होते. हेमू कलानी यांनी केलेल्या सगळ्या 
कारवाया इंग्रजांना माहित होत्या. त्यामुळे त्या सर्व 
आरोपान्वये त्यांच्यावर खटला चालवला गेला 
व त्यांना कोर्टाने फाशीची शिक्षा सुनावली. एका 
एकोणीस वर्षाच्या तरुणाला फाशी होणार म्हणून 
ऐकणाऱ्या लोकांच्या डोळ्यात पाणी होते. हेमूंच्या 
डोळ्यात मात्र आनंद होता. याचे कारण त्यांना 
आपल्या देशासाठी फासावर जाण्याची संधी मिळाली 
होती. शेवटी दि.२१ जानेवारी १९४३ रोजी अवघ्या 
१९ वर्षांच्या क्रांतिवीर हेमू कलानी यांना फाशी 
देण्यात आली. 

श्रीकृष्णदास निरंकारी (बाप)ू
संपर्क  क्र. 9423714883

आधुनिक केसरी 

थंडीचे दिवस खाण्याचे दिवस. खमंग,चटकदार, 
पौष्टिक, पचायला जड असणारे पदार्थ पण पचतात ह्या 
दिवसात. अश्या थंडीच्या दिवसांत छोले भटुरे व्हायला 
हवेत. पण भटुरे न तळता !  एरवी आपण भटुरे तेलात 
तळून घेतो .पण सध्या थंडीचे दिवस सुरू झालेत, 
त्याबरोबरच सर्दी,खोकला सोबतीला आलेच .‌  तेलकट 
खाल्ले की खोकला... म्हणून तव्यावर दोन्ही बाजूंनी तूप 
सोडून गरमागरम भाजलेले भटुरे ! एकदम मस्त झाले . 
घरी सगळ्यांना मनापासून आवडले. म्हणून आज खास 
छोले आणि तव्यावर भाजलेले भटुरे ! माझी मैत्रीण सौ वृषाली 
धारूरकर हिने शिकवलेली भटुऱ्याची रेसिपी. सगळ्यांसाठी 
खास...... छोले भटुरे ‌: साहित्य -  दोन वाट्या काबुली चणे/ 
छोले.तीन मध्यम कांदे. दोन टोमॅटो, मिडीयम साईझचे दोन 
बटाटे, दोन चमचे आललसणाची पेस्ट.दोन चमचे (सांबर, 
पावभाजी, गोडा मसाला एकत्र करून)  पावडर. सपाट दोन 
चमचे लाल तिखट एक छोटा चमचा हळद. दोन मोठा चमचे 
घरची मलई,पाणी, एक चमचा चहा पावडर  तेल.मीठ, साखर 
कोथिंबीर.‌ भटुरेसाठी साहित्य - एक वाटी मैदा, दोन वाट्या 
कणीक, अर्धी वाटी दही, चार चमचे तेल,मीठ, पाणी. कृती : 

छोले बनवण्यासाठी 7 ते 8 तास काबुली चणा पाण्यात भिजत  
घाला. छोले चांगले भिजण्यासाठी भरपुर पाणी टाकून झाकून 
ठेवा. 7 ते 8 तासानंतर छोले स्वच्छ धुऊन घ्या.  कुकरमध्ये  
भिजलेले छोले त्यात चहापूड छोट्या कापडाच्या पुरचुंडीत 
बांधून  शिजवायच्या पाण्यात टाका, त्यातच बटाटा 4 शिट्या 
करून शिजवून  घ्या. 
(चहामुळे शिजवलेल्या छोल्याला कलर खुप छान येतो) 
 कांदा आणि टोमॅटो बारीक चिरून मिक्सरमध्ये पेस्ट तयार 
करा.एक वाटीत सांबार, पावभाजी,गोडा मसाला ताजी 
मलई, थोडं पाणी, किंचित मीठ साखर  घालून एकत्र करून 

घ्या. कढईत तेल गरम झाले की 
आललसणाची पेस्ट, कांदा टोमॅटोची 
पेस्ट घालून तेल सुटेपर्यंत परतावे.
त्यात मलईत एकत्र करून तयार 
झालेला मसाला, हळद तिखट 
घालून मिश्रण एकसारखे परतावे. 
चहाची पुरचुंडी बाजूला काढून टाका. 
शिजवलेले छोल्याचे पाणी, छोले, 
स्मॅश केलेला बटाटा, चवीनुसार मीठ 
घालून शिजवून घ्या. चांगली उकळी 
येऊ द्या, मधुन ढवळत रहा, दाटसर 

झाले की बारीक चिरलेली कोथिंबीर घाला. 
भटुरे कृती :- मैदा, गव्हाचे पीठ, तेल मीठ,दही पाणी एकत्र 
करून कणिकेसारख मळून घ्या. थोडा वेळ भिजू द्या. 
एरवी आपण भटुरे तेलात तळून घेतो .पण सध्या थंडीचे दिवस 
सुरू झालेत, त्याबरोबरच सर्दी,खोकला सोबतीला आलेच .‌परत 
तेलकट खाल्ले की खोकला....म्हणून तव्यावर दोन्ही बाजूंनी 
तूप सोडून गरमागरम भाजले.    कांदा,लिंबाची फोड, झकास 
छोले, गरमागरम भाजलेले भटुरे आणि जिरा राईस ,असा मस्त 
बेत घरच्यांसोबत मेजवानीचा स्वाद घ्या, आनंद लुटा. त्यासाठी 
लिहून घ्या साहित्य आणि कृती आणि कळवा नक्कीच.

सौ. आरती राजाराम परिचारक, पढंरपरू,  
संपर्क  क्र. 9404974345

सुगरणसुगरण
लय भारी छोलेभटुरे

     

प्रेमरंगी रंगलेल्या गझल 

हे गझल क्षेत्रातही आणि कवितेच्या प्रांतातही नावीन्यपूर्ण 
आणि आगळेवेगळेपण आहे. प्रत्येकाच्या पन्नास अशा एकूण 
१०० गझलचा हा संग्रह. खरोखरच प्रेमाने भरलेला आणि 
भारलेला असाच आहे. समपृष्ठावर प्रसाद कुलकर्णी यांच्या तर 
विषमपृष्ठावर प्रा. पाटील यांच्या गझल आहेत.  
पहिल्याच गझलेत प्रसाद कुलकर्णी म्हणतात,  
पहाटवेळी गात भूपाळी पूर्व लालिमा ही सजलेली  
सूर्याच्या या उगमामध्ये प्रेमाचाही ऋतू असावा  
पहाटे उषःकाली पूर्व दिशेला लालिमा पसरत असतो. म्हणजे 
सूर्याच्या या उगमामध्ये प्रेमाचाही ऋतू असावा. या उगमवेळी जो 
लालिमा पूर्व दिशेवर पसरतो तो जणू एखाद्या प्रियसीच्या आरक्त 
झालेल्या गालावर जो लालिमा पसरतो तसाच या गझलकाराला 
दिसतो.  अनेकवेळा बाण नेमका जवळून जातो .. लागत नाही  
त्या बाणाच्या भात्यामध्ये प्रेमाचाही ऋतू असावा  
असा हा बाण मदनाने मारला होता. त्या पुष्पबाणात प्रेम होतो. तो 
अनेक वेळा गझलकाराने अनुभवलेला असावा. परंतु त्यांचा बाण 
हा प्रेमाचा आहे. तो लागत नाही. नेम चुकतो असे दिसते. त्या 
भात्यातील बाण प्रेमाचे असावेत असे त्याला वाटते.  
दुसरी गझल प्रा. सुनंदा पाटील अर्थात गझलनंदा यांची आहे त्या 
म्हणतात
 प्रेमऋतूची अधरावरती गझल लिहावी  
ओठाने तू गझल नव्याने वाचत जावी  
ही प्रेमऋतूची गझल ओठांनी हळूवारपणे वाचायची असते. तिला 
घाई चालत नाही. हळूवार प्रेमाचा हा ऋतू असतो. प्रेमामध्ये 

धसमुसळेपणा नसावा. ते प्रेम प्रेमिकांचे असते, कवीचे कवितेवरचे 
असते. आईच्या प्रेमात रंगलेले असते. त्या एके ठिकाणी म्हणतात,  
गंधभारल्या दुलईमधुनी सुवास आला  
फुले विखुरली शेजेवरची 
का उचलावी? 
इथे दोन अर्थ दिसतात. 
दुलईमधून प्रेमगंध येत आहे. 
रात्रभर प्रेमाने निजलेल्या 
जोडप्यातील त्याने सकाळी 
विखुरलेली फुलेच का 
उचलावीत. प्रियकराने रात्रभर 
सहवास उपभोगूनही सकाळी 
उठल्यावर शेजेवर विखुरलेली 
गंधहीन फुले का उचलावीत. 
हा एक प्रश्न आणि पहिल्या 
ओळीत आईचे आणि मुलाचे प्रेम 
दिसते. नवजात अर्भकाला मातेच्या 
सहवासात दुलईतील प्रेम मिळते. 
जरी सकाळी उठून माता बाहेर गेली 
तरी त्या दुलईला सुवास येतो.  
एका गझलेत प्रसाद कुलकर्णांना वाटते 
की प्रियेच्या ओठांचा रंग लाल का 
आहे तर गझलेकडूनच तो मिळालेला आहे.  
प्रा. पाटील यांचा शेर पाहा त्याला वाटते की, तिने मोगरा 

माळल्यामुळे घमघमाट सुटला आहे, परंतु प्रियकर प्रियसीच्या 
अतुट प्रेमाचा हा सुवास आहे. तुझा श्वास मिळाल्याने मी 
गंधाळले आहे. मोगरा इथे गौण आहे.  
आपल्या प्रियकराने सदैव देवानंदसारखे तरुणच राहावे, 
रोमँटिक राहावे असे प्रियेला वाटते, ती त्याच्या वयाला 
सांगते तू सदैव प्रेमात राहा.  
अमृतास चाखतो मी ज्या क्षणास चुंबते प्रिया 
कामिनी या गझलेतील हा शेर  
तर गझलनंदा म्हणतात,  
रात प्रीतीची अनुभवलेली मनात ठेवू  
पहाट ओल्या दंवात दोघे भिजून घेऊ  
किती तरल कल्पना आहे. गवतावरील दंव किती 
मऊ, मुलायम असते. तशीच गझल 
ही किती तरल असते. प्रीतीने मुसमुसलेली ही 
रात्र अनुभवायची असते. कायम ती स्मरणात 
ठेवायची असते त्याला ती मनात ठेवायची 
असते. तिला पहाटे दंवात भिजायला आवडत 
ती त्यालाही बोलावते. आपण दोघे भिजू या 
असे सांगते.  
तुझे ओठ ओठी किती मस्त मतला  
करू दे पुरी तू गझल माझी मला  

 आणि हा सुनंदाताईंचा शेर बघा  
ओठांनी मी रंग लावला रात्री ओठांवरती  
त्या रंगाची फुले उमलली आता गालावरती  

 या दोघांची वेव्हलेंथ जुळली आहे याचे प्रत्यंतर हे दोन्ही शेर 
देतात. त्या आणखी एका शेरात म्हणतात  
कुणी कुणाच्या गालावरचा गुलाब व्हावे  
पहाट होता ओठावरचे मध चाखावे  
तर प्रसाद म्हणतात  
वाटे जरा फुलावे आता मनाप्रमाणे  
गाणे सुरेल गावे आता मनाप्रमाणे  
एकमेकांना या गझलेत पूरक असे अनेक शेर विविध गझलमध्ये 
आहेत. आता हेच पाहाना हे स्वतःशीच चाले बोलणे दुराव्याने  
ही अशीकशी आली लहर एकमेकांना तरी सुनंदाताई म्हणतात  
ये सख्या दे हात तू ही रात माझी  
आज भिजण्या मागते बरसात माझी  
पूर्वीच्या सवाल जवाबाची आठवण मला झाली.  
या शंभरही गझलांमध्ये उभय रचनाकारांनी उत्तमोत्तम गझला 
दिल्या आहेत.  
प्रेमाला साजेसे असे मुखपृष्ठ त्यांनी दिले आहे. हंसो का जोडा 
आपल्याकडे प्रेमाचे प्रतीक मानले जाते. 
गझल प्रेमऋतूची  
प्रसाद कुलकर्णी /गझलनंदा 
पृष्ठे, मूल्य १७५ रुपये  
प्रकाशक - प्रसाद माधव कुलकर्णी, इचलकरंजी

आधुनिक केसरी 

मराठी साहित्य विश्वात दोन कवींनी एकत्र येऊन कविता संग्रह प्रसिद्ध केल्याची मराठी भाषेत काही उदाहरणे आहते. कुसुमानील ह ेत्याचे उत्तम उदाहरण होय. इंदिरा आणि नारायण संत यांचा एकत्रित सहवास नावाचा 
कवितासंग्रह आह.े परुुषोत्तम व सुनीताबाई देशपांडे यांचे एकत्र सादर होणारे कार्यक्रम. अशी काही जोडप्यांची नावे आहते. परंत ुही सर्व नावे पती आणि पत्नी अशी आहते. परंत ुएकविसाव्या शतकात एकाच गरुुचे दोन चेले एकत्र 
येऊन गझल संग्रह प्रसिद्ध करावा असे एक नाव आह.े त ेम्हणजे गझलचे बादशहा म्हणता येतील अशा सुरेश भटांचे तत्कालीन अनेक शिष्योत्तम आहते.  त्यापकैीच गझलनंदा म्हणजेच प्रा. सुनंदा पाटील (मुंबई) व इचलकरंजी 
येथील प्रसाद माधव कुलकर्णी यांनी एकत्रितरीत्या गझल प्रेमऋतचूी नावाचा एक संग्रह प्रकाशित केला आह.े 

प्रकाश रा. क्षीरसागर
संपर्क ९०११०८२२९९

आकाराने छोटा असलेल्या या कविता -संग्रहाचे 
मुखपृष्ठ  "निळ्या रंगाच्या पार्श्वभूमीवर "शुभ 
अक्षरातील "आत्मछंद " आणि त्याखाली पिवळ्या 
अक्षरातील डॉ.गिरीश वेलणकर हे कवीचे नाव , 
चित्रात दिसणारे गडद वर्तुळ म्हणजे " आपल्या 
अथांग मनाचे चित्र आहे ",असेच वाटते . 
साधेपणात कमालीचा आकर्षकपणा असतो 
आणि तो दिसतो "याचे समर्पक उदाहरण म्हणजे 
या  "आत्मछंद " संग्रहाचे मुखपृष्ठ आहे. या 
कवीच्या बाह्य व्यक्तिमत्व आणि आंतरिक धारणेला 
हे अगदी साजेसे आहे असे मला म्हणावेसे वाटते." 
११२ पानांच्या या संग्रहात - कविता -भाषेचा 
-त्रिवेणी -संगम झालेला आहे. मराठी कविता - 
४३ , हिंदी कविता - २२ , आणि ४ कविता इंग्रजी 
भाषेतील आहेत . एकूण - एकोणसत्तर (६९ ) 
कविता वाचल्यावर एक वाचक म्हणून माझ्या 
मनात एकच प्रतिक्रिया उमटली  ती म्हणजे.. 
कवी -डॉ.गिरीश वेलणकर यापेक्षा वेगळे असूच 
शकत नाहीत . "या संग्रहातले "कवीचे मनोगत 
"वाचले की ,त्याच्या भावनेशी वाचक सहजपणे 
सहमत होतो. कवीने या निमित्ताने कविता आणि 
कविमनाच्या हुंकाराबद्दल म्हटले आहे की - 
"अभिव्यक्त होणाऱ्या संवेदानांमध्ये काव्य ही एक 

उत्स्फूर्त , तरल पण अमूर्त संवेदना आहे. अन्य 
प्रकारांप्रमाणे मोजकेच लोक ती शब्दबद्ध करीत 
असले तरी कमी अधिक प्रमाणात व कालौघात 
कधीतरी प्रत्येक व्यक्तीच्या अंतरंगात हे हुंकार 
उमटत असतातच. कवीचे कवितेशी असलेले 
भावबंध हे वरवरचे मुळीच नाहीत "तर अंतरंग 
आणि जाणीवा ..यांचे कवितारुप म्हणजे  
"आत्मछंद " मधील कविता आहेत. या माझ्या 
मताशी वाचक नक्कीच सहमत होतील. 
काही कविता अंश उदाहरण म्हणून मित्र 
हो - नव्या वर्षाच्या सुरुवातीला कवीने "वर्ष नवे 
संकल्प नवे (पृ. ३४ ) या कवितेत सुचवले आहे 
..की.. 
"द्यावा एक आधार नवा  करपलेल्या 
काळजांना अन होरपळलेल्या हातांना .. 
२.कविते बद्दल खुद्द कवीच्या भावना सांगणारी ही 
कविता ..(पृ..४३ ) 
कविता ....एक भास सत्याचा  
कविता ...एक ध्यास सौंदर्याचा  
कविता ...एक श्वास जगण्याचा  
कविता ..चिद्विलास अंतरात्म्याचा .. 
३.मैत्र आणि मित्र ..याबद्दलची ही कविता "मैत्र 
"..(पृ..५४  ), 

मैत्र .. बळ आघात झेलण्याचे  
मैत्र .. छत्र आभाळ मायेचे  
मैत्र .. वेध नव्या दिशांचे  
मैत्र ... वैभव जीवनाचे .. 
आत्मछंद..हिंदी ..
१. 
मन और  उलझने ..एक दुसरे के बिना नही रह 
सकते .. 
रचना - कहे या ना कहे ? (पृ..८२ ).. 
दिल जिसे , जो जब  
कहना चाहता ह ै
बात पहुच ही जाती है  
वहा तक  
अनकहे भी .
कवी डॉ. गिरीश वेलणकर यांच्या या कविता , 
रचना सरसकट सरधोपट अशा कविता नाहीयेत, 
त्यामुळे त्या अगदी मन लावून वाचव्या लागतात,  
शेवटी एक महत्वाचे  आहेच - ते म्हणजे हा कवी 
एक निष्णात डॉक्टर आहे .त्यामुळे गोड  गोड  
औषध न देता, गुणकारी कटू -सत्य डोस देण्याचे 
कसब डॉ.गिरीश वेलणकर यांच्यात पुरेपूर आहे, 
हा माझा एकट्याचा अनुभव नसून  सर्व मित्र-
परिवाराचा आहे. 

आत्मछंद कविता संग्रह 
मुखपृष्ठ संकल्पना देविदास 
नारायणराव रोकडे यांची 
आहे ..त्यांच्या या कामगिरीचे 
कौतुक नक्कीच होणार. 
परभणीच्या "प्रबोधन 
प्रकाशनाने " हा कविता 
संग्रह प्रकाशित केला आहे. 
कवी आणि मित्र डॉ.गिरीश 
वेलणकर यांचे अभिनंदन 
करून त्यांना शुभेच्छा देतो.  
पुस्तक -परिचय लेखक -
अरुण वि.देशपांडे - पुणे. 
संपर्क - 9850177342
कविता -संग्रह - आत्मछंद 
" 
डॉ. गिरीश वेलणकर  
पृ. ११२ , मूल्य- रु.२०० 
/- 
संपर्क -9422176137 / 
9322378020 
प्रकाशक - प्रबोधन 
प्रकाशन, परभणी.

कवितांचा भावोत्कट आविष्कार : आत्मछंद 
आधुनिक केसरी 

अनेक वर्षांपासूनचे माझ ेस्नेही असलेले  परभणीकर आता नव्याने पणुे -निवासी झालेले डॉ.गिरीश वेलणकर यांचा कविता -संग्रह "आत्मछंद  " नुकताच म्हणजे " विश्वबंधुत्व - दिवस "  दि.११ सप्टेंबर , २०२२ रोजी 
प्रकाशित झाला आह.े  सार्वजनिक जीवनात  डॉ.गिरीश वेलणकर यांचा कार्य-परिचय सर्वांच्या माहितीचा आह.े या सगळ्या  कार्याबद्दल त्यांना "बहुआयामी -व्यक्ती "असेच म्हणणे अधिक योग्य ठरत.े आधीच्या सहा 
पसु्तकांच्या नंतर आता २०२२ मध्ये त्यांची दोन पसु्तके आलीत , यातले   "अर्घ्य " ,हा लेख संग्रह आह.े आणि दसुरे पसु्तक आह े त ेप्रस्तुतचा काव्यसंग्रह - "आत्मछंद ". 

अरुण वि. देशपांडे 
संपर्क  क्र. 9850177342 



रविवार विशेष
रविवार, २२ जानेवारी २०२३ ९

आधुनिक केसरी 

ब्रिटीश ब्राॅडकास्टिंग काॅपोरेशनने (बी. बी.सी.) गजुरातमधील २००२ च्या दंगलीवर 'इडिया: द मोदी क्वेश्वन' या नावाची माहितीपट  नुकताच प्रसारित केला आह.ेत्यावर भारतात तीव्र संताप व्यक्त 
केला जात आह.े या माहितीपटात मुस्लिम व हिदं ुशब्दांचा वारंवार वापर केला गलेा आह.े यात गजुरात मधील त्या दंगलीला तत्कालिन मुख्यमंत्री व  पतंप्रधान नरेंद्र मोदी हचे जबाबदार आहते,असा 
दाखविण्याचा प्रयत्न करण्यात आला आह.ेभारताने ब्रिटीन सरकारकडे या माहितीपटाबाबत नाराजी व्यक्त केली.

बीबीसीचे धार म्िक भावना भडकविण्याचे कारस्थान ? 

 ब्रिटन सरकारला या माहितीपटास सहमती नसल्याचे स्पष्ट केले.
बी.बी.सी. ने हा माहितीपट अगावूपणा का केला असावा? याचे 
कारण,भारतात २०२४ मध्ये सार्वत्रिक निवडणूक होणार आहे.
तेंव्हा भारतात धार्मिक भावना भडकविणे,यातून केंद्रात मोदी व 
भाजपा सरकार पुन्हा सत्ता घालविणे, हाच यामागचा 'अजेंडा' 
आहे,असेच दिसतेय! 
     बी.बी. सी.ही जगातील सर्वात मोठी प्रसारण संस्था 
आहे.१९२७ मध्ये ही संस्था सार्वजनिक करण्यात आली.या 
संस्थेची वार्षिक उलाढाल  ८०० कोटी इतके आहे.इंग्लंडमध्ये 
संस्थेचे २८ हजार ५०० कर्मचारी कार्यरत आहेत.बी.बी.सी. 
माहिती मनोरंजन, शिक्षण, बालकांविषयीचे कार्यक्रम प्रसारित 
करत असते.भारतात कांही काळ तर बी.बी.सी.च्या वृत्ताला 
अतिशय महत्व होते,त्यांचे वृत्त विश्वासनीय मानले जायचे!याच 
बी. बी. सी.ने २१ वर्षानंतर गुजरात दंगलीवरचा माहितीपट 
प्रसारित करण्याचा करण्याचा खोडसाळपणा जो केला आहे ? 
यावर प्रश्न उपस्थितीत केला जातोय!भारत सरकारने हा 
माहितीपट म्हणजे, भारताच्या दुष्प्रचाराचा एक भाग असल्याचे 
परराष्ट्र मंत्रालयाचे प्रवक्ते अरविंद बागची यांनी म्हंटले.त्यांचा 
२०२२-२०२३ मध्ये माहितीपट तयार करण्याचा काय अजेंडा 
आहे?असा सवाल त्यांनी केला.भारताच्या या नाराजीनंतर ब्रिटनचे 
पंतप्रधान ऋषी सुनक यांनी ब्रिटीन सरकार त्यास सहमत 
नाही,असे स्पष्ट केले.तसेच मोदी यांचेबाबत वैयक्तीक आक्षेपार्ह 
जी टिप्पणी केली गेली त्यास विरोध दर्शविला. ब्रिटनच्या संसदेत 
पाक वंशाचे खासदार इम्रान हुसेन यांनी गुजरात दंगलीचा  
माहितीपट मांडला होता.त्यांना सुनक यांनी  खडेबोल सुनावले 
आहेत ब्रिटीश सरकारने या कृतीचे समर्थन केले नाही,हे चांगली 
बाब आहे.पण ब्रिटीनमध्ये मोदी व्देषापायी घडले तेच भारतीय 
राजकारणात घडतेय!यातही मोदी व्देषी भारतीय पत्रकारांचे 
पोटसूळ उठलेच!ब्रिटनचे पंतप्रधान मोदीच्या बचावासाठी पुढे 
आले?असे वृत्तात म्हंटले गेले.भारतासाठी नाही काय? 
या पत्रकारांना मोदी व्देषातून भारताची बदनामी केली जात 
आहे,याची थोडीही खंत वाटत नाही. विरोधी पक्षाने मात्र मौन 
पाळले,याचे आश्चर्य वाटले!भारतातील अंतर्गत कायदा 
सुव्यवस्थेबाबत आंतरराष्ट्रीय पातळीवर देशाची प्रतिमा मलिम 
करण्याचा प्रयत्न केला जात आहे.यात भारतात अल्पसंख्याकावर 
अन्याय होत आहे,असा दाखविण्यात येत आहे.यात केवळ 
मोदीची देशाच्या पंतप्रधानाची व देशाची बदनामी  केली जात 
आहे,हे देशातील विरोधी पक्षांना वाटलेले नाही.विरोधी पक्षाने 
बी.बी.सी.माहितीपटाचा विरोध करणे अपेक्षित होते.पण या 
घटनेवरून मोदी विरोधकात निश्चितच आनंदाच्या पाकळ्या 
फुटल्या असाव्यात! विरोधी पक्षाचे नेते सत्तालालसेपोटी आंधळे, 
बहिरे, मुके बनले आहे.त्यांना मोदी व्देषातून राष्ट्रहित महत्वाचे 
वाटत नाहीये!  भारतात बहुसंख्य हिंदु असले तरी इतर धर्माचे 
लोक राहतात. यात एकूण लोकसंख्या मुस्लिम बांधवाची संख्या 
१८ टक्याच्यावर आहे. १९४८ मध्ये देशाची फाळणी  हिंदु व 
मुस्लिम धर्माच्या आधारावर केली गेली.तेंव्हा भारतात मुस्लिमांना 
न्याय मिळणार नाही,असे म्हणत मुस्लिम लिगचे नेता व कट्टर 
मुस्लिम नेता महमदअली जीना यांनी मुस्लिमांसाठी स्वतंत्र 
पाकिस्तान राष्ट्राची मागणी केली. भारताची फाळणी ही धार्मिक 
आधारावर  करण्यास मुस्लिम लिगचे नेते जीना व काँग्रेस पक्ष 
जबाबदार आहे.देशाच्या विभाजनानंतर आपण सुध्दा 
पाकिस्तानमध्ये सुरक्षित राहू शकत नाही,याची भीती सामान्य 
मुस्लिम बांधवात होती.यामुळे १/३ मुस्लिम बांधवांनी पाकमध्ये 
न जाता व भारतात राहणे पंसत केले आहे.  भारतीय घटना जगात 
सर्वोच्च आहे.याच आधारावर केंद्र सरकार व राज्य सरकारे 
सर्वांनाच समान न्याय देत असते. सर्वोच्च न्यायालयाच्या निकाल 
हा अंतिम मानला जातो.सर्व धर्मीय न्यायालयाच्या निकालाचा 
आदर करतात.पाकिस्तानची घटना इस्लाम धर्मावर आधारित 
आहे.पण  भारताची घटना ही कोणत्याही धर्मावर आधारित 

नाही,हे वैशिष्ट्ये आहे. एका धर्मावर निर्माण झालेल्या त्या राष्ट्रात 
सत्तेसाठी बंड व अराजकता हिंसाचार,अत्याचार मोठ्या प्रमाणात 
होतात.यासाठी इस्लाम राष्ट्रांचे उदाहरण देता येईल.देशात 
विभाजनापूर्वी व नंतरही धार्मिक दंगली झाल्या.त्यातील प्रत्येक 
घटनेला कारणे आहेत.समाजकंटक अश्या दंगली घडवून आणत 
असतात.याचा अर्थ भारतात मुस्लिम व हिंदू बांधव एकमेकाच्या 
शत्रू आहेत असे नाही.देशातील राजकारणात विचारांची 
मतभिन्नता असू शकते.धर्मावर चर्चा होते,पण सर्वजण भारतीय 
इतर धर्माच्या तिरस्कार करतात,असे चित्र नाही.मुस्लिम लिगच्या 
मागणीमुळे १९४६ मध्ये कलकत्ता मोठी दंगल झाली.यात २० 
हजार लोक मारले गेले तर तीस हजार गंभीर जखमी झाले.
भारताच्या फाळणीनंतर सुमारे १० लाख भारतीयांना आपले प्राण 
गमावावे लागले.यात हिंदु, शीख बांधवाची कत्तल केली गेली.
तसेच १५ ते २० हजार हिंदु महिलांचे अपहरण,बलात्कार,धर्मांतर 
करण्यात आले आहे.इतेकच नव्हे,पाक मधील रावळपिंडी 
भागातील थोहा खासला गावात तर हजारो महिलांनी अब्रू 
वाचविण्यासाठी विहिरीत उड्या मारून प्राण दिले.तेंव्हा तत्कालिन 
पंतप्रधान पंडित नेहरू तेथे भेट दिली होती. तरीही हिंदु बांधवांनी 
झाले गेले विसरून जा !असे म्हणत,या गंभीर जखमेला विसरून 
गेले.देशाच्या विभाजनानंतर १९५० भारत व पाक मधील 
अल्पसंख्यांक सुरक्षेसबंधात पाकचे तत्कालिन पंतप्रधान 
लियाकतअली 
खान व भारताचे 
तत्कालिन 
पंतप्रधान पंडित 
नेहरू यांच्यात जो 
करार झाला होता.
त्याचा पाकला 
विसर पडला 
आहे. पाक मधील 
अल्पसंख्याक,हिंदु 
शीख, जैन, 
पारशी, ख्रिश्चन 
या समाजावर 
धार्मिक अत्याचार 
वाढत आहेत.
अल्पसंख्यांक धार्मिकस्थळावर हल्ले,सक्तीचे धर्मांतर,मुलींचे 
अपहरण व सक्तीने निकाह करण्याच्या घटना घडत आहेत.असे 
प्रकार बांगला देशात  घडत आहेत.ब्रिटीनमध्ये हिंदू विरोधी 
संघटनेच्या कारवाया होत आहेत. हे बी.बी.सी.हे दिसणार नाही.
पाकिस्तान, बांगला व अफगाणिस्तानातील  धार्मिकपिडीत 
अल्पसंख्याक भारत येण्यास इच्छूक आहेत.तेंव्हा मोदी सरकारने 
राष्ट्रीय नागरिकत्व दुरूस्ती कायदा २०१९  (CAA )मध्ये 
आणला.पण हा कायदा मुस्लिम विरोधी आहे,असा अपप्रचार 
काँग्रेस पक्षाने व कट्टर मुस्लिम नेत्यांनी केला.या कायद्याने 
भारतीय मुस्लिमांचे नागरिकत्वच जाईल येईल,असे सांगितले गेले.
पण आजपर्यत भारतीय  एकाही मुस्लिमांचे नागरिकत्व गेल्याचे 
उदाहरण देता आलेले नाही. काँग्रेस पक्ष केवळ सत्तेसाठी 
मुस्लिमांना भाजपाची भीती दाखविण्याचे राजकारण करत आला 
आहे,याला काही कट्टर मुस्लिम नेत्यांची साथ मिळत आहे.हे 
कट्टर मुस्लिम नेत्यांना घटनेप्रमाणे नव्हे, शरियतप्रमाणे कायदे हवे 
आहेत,त्यासाठी हा राजकीय डाव खेळत आहेत.हैद्राबादच्या 
निजाम संस्थाने तर पाकमध्ये जाण्याचे निर्णय घेतला होता,या 
संस्थानने हिंदुचा अतोनात छळ केला.या संस्थानचा आठवा 
निजाम मुर्करम जाह यांचे १३ जानेवारी २०२३ रोजी तुर्की येथे 
निधन झाले. हा निजाम अत्यंत अय्याश व कुंजष राजा होता.
त्याची भारतातील कब्रस्थानात गाढण्याची शेवटची इच्छा होती, 
म्हणे! त्याचे प्रेत भारतात आणले गेले. ते लोकांसाठी 
अंत्यदर्शनासाठी ठेवले गेले होते. तेलंगणा मुख्यमंत्री के. 

चंद्रशेखरराव गोल टोपी घालून अंत्यदर्शनाला गेले होते.यात ए. 
आय. एम आय.एम.चे नेते व खासदार असोदोद्दीन औवेसी यांनी 
हजेरी लावली होती, ते कधीच विसणारे नाहीत.तेलंगणा भारत 
राष्ट्र समितिचे प्रमुख व मुख्यमंत्र्यांनी केवळ मुस्लिमांच्या 
मतासाठी या आठव्या निजामाचा सुपुर्द-ए खाक हा शासकीय 
इतमामात पार पाडला आहे.निजाम हे भारतीय देशभक्त,थोर 
समाज सेवकही नव्हते.केंद्राने हैद्राबाद मुक्ती दिन साजरा 
करण्याची पत्र तेलंगणा सरकारला दिले पण मुस्लिम मतदार 
नाराज होतील,यामुळेच या राज्यात हा दिन साजरा केला जात 
नाही. या निजामाचे उदात्तीकरण कशासाठी जात आहे ? यावर 
मग विरोधी पक्षाचे नेते बोलणार नाही. 
भारतात तर मोदी व्देष पराकोटीला गेलेला आहे,आधुनिक गांधी 
यांची भारत जोडो म्हणजे मोदी व आर.एस. एस.व्देष पसरविणे 
हाच अजेंडा दिसत आहे.गांधी स्वत: ला तपस्वी समजत आहेत.
काँग्रेसच्या पदयात्रेत मोदी विरोधकाचा मुखवटा समोर आला,यात 
सामाजिक कार्यकर्ते योगेंद्र यादव,मेघा पाटकर रिझर्व्ह बंँकेचे 
गर्व्हनर रघुराम राजन,माजी केंद्रिय अर्थ सचिव अरविंद 
मायाराम,एन.डी टी व्ही.न्यूज चॅनलचे माजी पत्रकार रवीशकुमार 
सहभागी झाल्याचे पहावयास मिळाले.यातील माजी सचिव 
मायाराम यांनी २००४ ते २०१४ काळ्या यादीत नाव टाकलेल्या 
एका विदेशी कंपनीला भारतीय चलनातील नोटा छपाइचे कंत्राट 

दिले गेले. ही 
कंपनी भारत 
व पाकसाठी 
नोटांसाठी 
सारखा 
कागद 
वापरत असे.
हे  निर्दशनास 
आल्यानंतर 
कंत्राट रद्द 
केले गेले 
होते.जेंव्हा 
अर्थमंत्री पी. 
चिदंबरम् तर 
अर्थ सचिव 

मायाराम असताना या कंपनीला पुन्हा कंत्राट दिले गेले. या 
प्रकरणात मायारामवर सी.बी आय.ने धाड टाकली. पण काँग्रेस 
पक्ष या मायारामाच्या समर्थन करण्यासाठी पुढे आला. तसेच मोदी 
विरोधात सतत आगपाखड करणारे पत्रकार रवीशकुमार यांनी तर 
पंतप्रधान मोदी यांनी आपणाला नोकरीवरून काढले असा अजब 
दावा केला.ते स्वत:ला नि:पक्ष लोकशाही जीवंत ठेवण्यासाठी 
पत्रकारिता करत आहोत, असे जरी दाखवत असले तरी, ते 
काँग्रेसची इशार्‍यावरुन पत्रकारिता करत होते.त्याच्या काँग्रेसच्या 
पदयात्रेतील सहभागावरून स्पष्ट झाले आहे.कांँग्रेसचे नेते राहूल 
गांधी यांनी तर आपणाला बदनाम करण्यासाठी मोदी  व भाजपा 
सरकारने करोडो रूपये खर्च केले,असा आरोप केला. याला 
कोणताही आधार नाही. ज्या पक्षाला  नेत्याला दहा मिनिटेपेक्षा 
अधिक वेळ सभेत व संसदेत धड बोलता येत नाही. ज्यांच्या 
बोलण्यातून गोंधळ व विनोद तयार होतो. ते मिस्टर बीनसारखे 
वाटतात! ज्या नेतृत्वाखाली पक्षाला सतत पराभव पत्कारावा 
लागला.अश्या नेत्याच्या विरोधात पैसा करण्यास भाजपा नेते मूर्ख 
नाहीत.काँग्रेस पक्षाने स्वत:चा खड्डा खोदलेला आहे. पण 
काँग्रेसच्या एका नेत्याने मात्र मोदीला पराभव करण्यासाठी 
पाककडे मदतीची याचना केलेली होती. तेंव्हा ब्रिटनच्या 
बी.बी,सी.ला कोणाचे बळ मिळते आहे? यावर काँग्रेस पक्षावर 
संययाची सुई फिरते आहे. कारण राहूल गांधी नित्य भाजपा व 
आर.एस एस. वर हिंदु धर्माला लक्ष्य  करत आहेत,तोच अजेंडा 
बी बी.सी.कशी काय चालवत आहे? हा योगायोग म्हणावयाचा 

काय?भारतात यापूर्वी हिंदुच्या विश्व हिंदु परिषद, बजरंग 
दल,आर,एस,एस च्या संघटना आहेत तश्या मुस्लिमांच्या पाच 
ताकदवर संघटना आहेत. यात जमियत उलेमा हिंद,ऑल इंडिया 
मुस्लिम पर्सनल बोर्ड, तबलिगी जमात,पी. एफ. आणि  ए. आय. 
एम आय. एम. संघटना आहे.यांचे करोडो सदस्य आहेत.धार्मिक 
संघटना असणे गैर नाही.या संघटनाला  धर्माचा प्रसार व प्रसार 
करणे, समाजातील  गरीब माणसाला आर्थिक मदत व सहाय्य 
करण्यास विरोध नाही.पण जर या धार्मिक संघटना इतर धर्माच्या 
विरोधात गरळ ओकून अवमान करणे व कायदे थोपविले जाणे, 
तसेच राष्ट्रविरोधी कारस्थाने करत असतील,तर अश्या संघटनावर 
बंदी घालणे चुकीचे नाही. यात सद्या पी. एफ आय.हेच कारस्थाने 
करत आहे. या पी.एफ आय.ने तर भारत इस्लामिक राष्ट्र 
करण्याचे मनसुबे होते. या कारणावरून केंद्र सरकारने या 
संघटनेवर बंदी घातली आहे. भारतात दंगलीचा इतिहास आहे.म. 
गांधीजींच्या हत्येनंतर  देशात १९४८ पहिले  ब्राह्मण हत्याकांड 
घडले. हे हत्याकांड गांधी विचारांच्या काँग्रेस नेत्यांनी केले.पण 
याची कोणीही दखल घेतली गेली नाही.नंतर १९८४ मध्ये पाच 
हजार शीख बांधवाचे हत्याकांड घडले.नंतर १९८९ भागलपूर येथे 
दंगल झाली. यात एक हजार निर्दोष लोक मारले गेले. मुबंईत 
१९९२-१९९३ मध्ये दंगली झाल्या, यात दोन्ही बाजूचे नऊशेवर 
लोक मरण पावले. तसेच मुजफ्फरनगरला २०१३ मध्ये मुलीची 
छेडछाड केल्यावरून दंगल झाली. यात ६२ लोकांचा बळी गेला.
दिल्लीतील दंगलीत काँग्रेसचे नेत्याचा हात होता, हे तपासात 
निष्पन्न झाले. या दंगलीच्यावेळी केंद्रात काँग्रस सरकार होते.या 
दंगलीचा उल्लेख केला जात नाही. पण २०१४ मध्ये केंद्रात मोदी 
व भाजपा सरकार आल्यापासून हिंदु, मुस्लिम समाजात तेढ  
निर्माण करण्याचे जाणीवपूर्वक प्रयत्न होत आहेत. यात मोदींना व 
भाजपाला  लक्ष्य करण्यासाठी वारंवार गुजरात दंगलीचा उल्लेख 
केला जातोय! गोधरा येथे २७ फेब्रवारी २०२२ मध्ये रेल्वेतील ५९ 
हिंदू कारसेवकांना  जीवंत जाळले.त्यातून गुजरातमध्ये दंगल 
उसळली.यात दोन्ही बाजूने सुमारे १०४४ लोकांचा बळी गेला.
दंगल कोणतेही असो,ती मानवतेला कलंक असते.यात निष्पाप 
लोकांचा मात्र बळी जातो. देशात कोणत्याही दंगलीचे समर्थन 
होऊ शकत नाही. पण काँग्रेसने राजकीय फायद्यासाठी गुजरात 
दंगलीचा वीस वर्ष वापर केला. गुजरात सरकारने व मोदींनी 
दंगलीचे कधीच समर्थन केले नाही. तरी पण काँग्रेस सरकारने 
मोदीनाया दंगलीत आरोपी म्हणून गोवण्याचा प्रयत्न केला त्यांना 
फाशी व्हावी, यासाठी सामाजिक संघटनेला हाताशी धरले.हे 
सर्वोच्च न्यायालयाच्या २०२२ च्या निकालानंतर बाहेर आले.
न्यायालयाने गुजरात दंगलीत मोदींचा सहभाग अथवा 
कटकारस्थान नव्हते, हे स्पष्ट केले.तसेच सर्वोच्च न्यायालायाने 
गुजरात दंगली सर्व प्रकरणे कायमचे निकालात काढले आहेत.
भारतात लोकशाही व्यवस्था आहे सर्वोच्च न्यायालयाने गुजरात 
प्रकरणात मोदींना निर्दोष ठरविले असताना मात्र बी.बी.बी ला मात्र  
अचानकपणे गुजरात दंगलीची आठवण कशी काय होते? हे 
कोणताही राष्ट्रप्रेमी माणूस अथवा राजकारणी पक्ष, नेता हे सहन 
करणार नाही. पण काँग्रेस या घटनेवर मौन पाळले आहे,तेंव्हा 
त्याचे धागेदोरे शोधण्याची गरज आहे.याचे मूळ भारतात तर नाही 
ना? कारण देशातील राजकारणाची पातळी अगदी खालच्या 
स्तरावर गेलेली आहे. गुजरात दंगलीच्यावेळी ब्रिटीश उच्चालयाचे 
एक पथक तेथे गेले होते. या पथकाने दिलेल्या गोपनीय 
अहवालावर हा माहितीपट तयार केला आहे, असा बी.बी.सी.ने 
बहाणा शोधलाय! वास्तविक भारतात २०२४ मध्ये लोकसभेच्या 
निवडणूका होणार आहेत. भविष्यात भारताचे पंतप्रधान नरेंद्र मोदी 
राहणे पाकिस्तान व कट्टर धार्मिक संघटनांना भीती वाटते आहे.
म्हणूनच की काय? मोदी सरकारच्या विरोधात वातारण निर्मिती 
म्हणून हा धार्मिक अजेंडा चालविला जात आहे.यात काँग्रेस व 
विरोधी पक्षाला देशाची अर्थव्यवस्था,सुरक्षा,अखंडता व एकतेची 
मुळीच चिंता नाही,असेच दिसतेय.

 कमलाकर जोशी 
ज्येष्ठ पत्रकार, नांदेड

संपर्क  क्र. 9422170850

कवितेचा गाव हे  लोकशाही...!!! संवाद ज्ञानोबा तुकोबाचा 
नाही आता देवा 
माझा मला ठाव 
कवितेचा गाव 
दाव मला 

कवितेच्या गावी 
शब्द व्यवहार 
भावनेचा सार 
चलनात 

शब्द भक्ती भाव  
शब्द सिद्ध साध्य 
शब्द ची आराध्य  
शब्द ब्रह्म 

काव्य रचनेचे 
असावे ही घर 
शब्दांचा जागर 
दिन रात 
बलराज संघई 
9420015108

हे लोकशाही सांग या भुकेसाठी काय खाऊ? 
निळ्या आकाशाखाली रडणा-या ऊसतोड मजुरांच्या 
लहानग्याचे आर्त स्वर खाऊं....!!! 
अथवा  कर्जबाजारी शेतकऱ्यांची  
कवडीमोल पिकाभोवतीची स्वप्ने खाऊ....!!! 
तु आपल्या कामगार शेतकऱी विरोधी  धोरणांची शपथ घेऊन 
सांग हा भुकेचा वनवा कसा  विझवू...? 
रेती काढून रित्या झालेल्या,शहरांतील  
गटारगंगा नदीचे अश्रू पिऊ...? 
अवैध उत्खननाने बोडके झालेल्या 
डोगरांच्या वेदना पिऊ? 
बेकारीच्या  चिखलात रुतलेल्या  
तरूणांला कसा  वर काढू... ? 
हे  लोकशाही सांग या फाटलेल्या  
आभाळाला कुठं कुठं ठिगळं लावू...?
रचनाकार : आहेर वा.र. नासिक 

समस्त ज्ञानासी असशी तूच 
पाया  
तूच ज्ञानराया, तुका म्हणे 
केले तुवां खुले ज्ञानाचे भांडार 
हर्ष अपरंपार होई लोका.  
थोर तुझा महिमा 
काय मी वर्णावा 
निःशब्द हा तुका ज्ञानदेवा.  
दावियली लोकां ऐसी शब्दकळा 
फुलविला मळा अमृताचा 
सोसुनी प्रहार लोकनिंदेचे 
बोल अमृताचे प्रसवले.  
गीतेचा तो अर्थ 
सांगे ज्ञानेश्वरी 
दिव्य ती वैखरी अमृताची.  
म्हणे ज्ञानराजा ऐक ऐक रे 
तुकया 
माझिया सखया भूलोकीच्या 
रचियली तुवां अभंगाची गाथा 
भाविक तो माथा टेकतसे.  
रूढी परंपरा, दंभ अभिमान 

व्यर्थ ते लक्षण भाविकांचे 
दावियला तुवां भक्तिमार्ग लोका 
धन्य माझा तुका बोले ज्ञानदेव.  
काळावरी तरले तुझे ते अभंग 
धरूनिया संग श्रीहरीचा 
असे मी जरी पाया 
तू झालासी कळस 
आली देवळास 
अलौकिक शोभा.  
तुका म्हणे ज्ञानराजा 
आता वंदितो चरण 
न करी वर्णन  
आणिक माझे.  
साक्षी तया दोघा 
इंद्रायणी पार 
सोन्याचा पिंपळ डुलतसे.  
धन्य  इंद्रायणी, धन्य चंद्रभागा 
कृपा पांडुरंगा झाली तुझी. 

© विश्वास देशपांडे, 
चाळीसगाव 



काव्यधारा
रविवार, २२ जानेवारी २०२३ १०

 काय आहे ?  अन्नदाता
● काळ्या ढेकळात राजा  
स्वप्न हिरवं पेरतो  
बाप शेतकरी माझा  
रातं दिवस राबतो  
               किती कष्टतो झिजतो  
               घाम शेतात गाळतो  
               घासासाठी रं साऱ्यांच्या  
               बाप स्वतःला पिळतो  
रोज उपाशी तापाशी  
जितेपणी चं मरतो  
रक्त आटवुनी बाप  
शेत शिवारी झुरतो  
                 नाही तमा संकटांची  
                 औत नांगर धरतो  
                धुरा जगाच्या पोटाची  
                बाप लिलया पेलतो  
उन्हातान्हामंधी काम  
रोज पोळतो पोळतो  
काळ तरीबी नुसता  
माझ्या बापाला छळतो  

                  कर्ज काढुनिया बाप  
                  माळरान फुलवितो  
                  तरी कष्टाला रं त्याच्या  
                  भाव कवडीचा येतो  
अवकाळी नी दुष्काळी  
रोज रोजच पिडतो  
नाही होत हतबल  
योद्धा होऊन लढतो  
               स्थान कुटुंबापेक्षाही  
              आधी जगाला तो देतो  
              देश म्हणून बापाला  
             अन्नदाता म्हणवतो  
मनिष आहिरे 
सटाणा नाशिक 7588069679

गांव 

शरीराला जखम झाली  
तर औषध आहे 
ह्रदयावर घाव झाले 
तर काय आहे ? 
ढग बरसायला लागले 
तर छत्री आहे 
डोळ्यातून अश्रू वाहले 
तर काय आहे ? 
पायाला काटा टोचला  
तर काढायला सुई आहे 
मनाला शब्द टोचले 
तर काय आहे ? 
भीती आडवी आली 
तर पळायला रस्ता आहे 

अहंकार आडवा आला  
तर काय आहे ? 
एखादी गोष्ट जळाली 
तर विमा आहे 
पण स्वप्नच जळाले 
तर का़य आहे ? 
कोणतीही वस्तू तुटली 
तर जोडायला पर्याय आहे 
शेवटी माणूसच तुटला 
तर काय आहे ?

-सुनील शिरपुरे, 
यवतमाळ 

भ्रमणध्वनी- 
७०५७१८५४७९

बोरं...!

बोरीचे झाड हे 
आहे काटेरी-काटेरी 
बोरे पिकल्यावर 
वेचतात पोरे आणि पोरी 

बोरीच्या झाडाला 
गोल हिरवे पान 
लाल-लाल बोरे 
पाहतांना भरते मन 

बोरीच्या फांदयांना 
असते काटेच-काटे 
बोरे तोडतांना 
साऱ्यांना भिती वाटे 

गोड-आंबट बोरे 
दिसती गाभूळल्यावाणी 
बोरांचे नाव घेताच 
तोंडाला सुटते पाणी 

बोरीच्या वनात 
खारकी बोरे 
आनंदाने वेचतात 
लहान-थोर पोरे 

-अय्युब पठाण लोहगांवकर 
मो. ९७६४३५०३७४

बाल दिंडी..
टाळ गळ्यात घालूया 
मृदंग हाती धरू या  
ज्ञानोबाच्या दिंडीची 
पायी वारी करूया.......।। 

अश्वांच रिंगण पाहूया 
मुलींच्या डोईवर  
तुळशी वृंदावन देऊया 
पताक घेऊन धावूया....।। 

रिंगणी धावा टाकूया 
आनंद पुरेपूर मिळवू या 
नानविध खेळ खेळूया 
समाधी सुख अनुभवूया......।। 

ज्ञानोबा तुकोबाचा 
गजर आभाळी घुमवूया 
कीर्तनी बहुत नाचूया 
विठू नाम गाऊया.........।। 

दिंडीत अंगतपंगत करुया 
समतेचा धडा गिरवूया 
मुलामुलींचा भेद मिटवूया 
समानतेचं तत्त्व शिकूया.......।। 

 ©®दत्ता तरलगट्टी...

कधी काळी माणसांनी  
बाया-बापड्यानी भरून  
.......दिसणारी गावं  
हल्ली पडताय ओस  
घेती शहराकड धाव  
        गावामंदी अकरा मोर्ह  
        दिसत नाय लहान थोर  
            समदी जणं  
          रानामदी हाय  
पाऊस पहिल्यावानी  
पडतोय तरी कुठं  
शेती पिकतच नाय  
जीवन जगण्या  
कराव तरी काय  
        दररोज मिळाव काम  
         हाती संदुक घेऊनि  
        भाकर तुकडा बांधुनी  
         शहराकड घेई धाव  
चटणी पिठल भाकर  
     लागायच गोड  
आता ते मिळणं  
      झालय अवघड  
पोट भरण्या शहरा  
जाण्या लागली ओढ  
        कधी काळी माणसानी  
         बाया-बापड्यानी भरून  
         .......दिसणारी गावं  
         हल्ली पडताय ओस  
फायदा तर सोडाच  
मुद्दल खर्च ही  
निघतो तरी काय  
ऊपासमारी होतेय  
चिलया-पिलयाची  
          तवा नको रं बाबा गाव  
          शहराकड घेऊ धाव  
          रोज करूनि काम  
          नगदी मिळेल दाम  
पोटाला पोटभर 
भाकर नाय निदान  
मिळेल तरी वडापाव  
म्हणुनि लागली  
शहराची ओढ  
         कष्टकरी शेतकरी  
         रातदिन घाम गाळी  

         कधी अति पावसानं  
         तर कधी दुषकाळानं  
         समदी पिकं होई  
         मातीमोल सुपडासाफ  
सावकार बॅंक कर्जानं  
       वाकुन जाई  
जिवना कंटाळून  
आत्महत्या संकटा  
       ओढून घेई  
           तरी सरकारा नाही  
           देणंघेणं नुसत्या  
           कोरड्या घोषणा  
          माझंच म्हण खर  
             मीच तुमचा वाली  
          टेंभा मिरवी दमदाटीनं  
काय ती खोटी  
आश्वासन आश्वासनं  
यासी कंटाळूनि  
गावाकड फिरवी पाठ  
शहराकड ओढा  
वाढलाय भरमसाठ 
          गर्दीनं शहर वाढतय  
           बेसुमार बेसुमार  
         पर्यावरणाची लागते वाट  
              समद्याचे आरोग्य  
          धोक्यात घालण्याचे  
          वाढून ठेवले ताट  
हे सर्व थांबण्या  
महात्मा गांधींचा  
मुलमंत्र जपू खरा  
एकचि ध्यास धरा  
        खेडयाकडं चला चला  
        चालना द्या ग्रामविकासाला  
        जीवन समृद्ध बनवायला  
        सुजला सुफलाम 
बनवायला  
कधी काळी माणसांनी  
बाया-बापड्यानी भरून  
......दिसणारी गावं  
हल्ली पडताय ओस  
        
- मल्हारराव नाचण डोणगावकर  
 मो. 9637937579 

एक स्त्री म्हणून जगायला काय हवं असतं 
सगळ कळायला एक हळवं मन हवं असतं 
तिला समजून घेणं एवढ सोप नसतं  
त्यासाठी तिच्या जन्माला तरी याव लागत  
माया, प्रेम, आपुलकी तिच्या ठायी असते 
म्हणूनच तर वेडी नेहमीच ठाई फसते. 
कितीही जन्म गेले तरी ती आहेच मुळात 
वेडी कधीच नाही बघत कुणाला चाचपून ही 
थोडी बेधुंदपणे विश्वास ठेवते सगळ्यांवर 
तेवढी तरीही नसते तिची कधी कुणाला गोडी 
म्हणूनच माणसा ! तु ओळख तिला थोडी. 
ती आहे म्हणूनचं सगळ्यात आहे गोडी नसेल 
ती जेव्हा कळेल ना तिची किंमत!  
ती बनून जगण्याची आहे का?  
तुझ्यात थोडी हिंमत!! म्हणूनच तर सांगते सार 
मागे स्वाभिमान शरण नको जाऊ तिला  पण 
कर तिचा नेहमीच सन्मान.

पल्लवी नाईक

स्त्री

जवान सारे उभेच दिसले

 चिमणीचे माहेर अनमोल ठेव ा 

निसर्गाने तयार केला 
आकाशाचा फळा 
रात्रीला भरते 
चांदण्यांची शाळा 

दूर दूर धावतो 
चंद्रातला ससा 
चांदण्यांशी खेळण्यासाठी 
झाला वेडा पिसा 

सात रंगांची उधळण 
करी दिवसा इंद्रधणू 
निळ्या आकाशातला 
रंगारी जणू 

काळे काळे ढग 
होतात जमा 
आपसात भांडती  
नसे कुणाची तमा 

सूर्य सकाळी उबडतो  
सोनेरी रंगांचे घडे 
आकाशाच्या फळ्यावर  
किमया न्यारी घडे 

- रवींद्र व्ही. चालीकवार 
 मु.पो.ता.महागाव 
 जि. यवतमाळ 
मो.9011559106

खेळ रंगला अकाशात, 
ढग गाते सुरात गाणं । 
बाप निघे माझा आता, 
हाती घेऊन ती तिफन ।। 

हाती घेऊनी बियाण, 
हात जोडुन भुमातेला । 
शुद्ध बिजा घेता प्रमाण, 
जिव पधरी तुझ्या टाकला ।। 

रातीचा दिवस करूनी, 
नजर रानावर टांगुनी । 

मनी उसवली उमंग , 
म्हणे कर आज पेरणी ।। 

मृग पावसाची ती सर 
अलगद भिजवत  रानाला । 
फिटेल आपुले ते पांग, 
सांगे साऱ्याच घराला ।। 

कवि गीतकार 
जगन्नाथ जाधव 
येसगाव नं. २,
खुलताबाद

 आकाशाचा फळा पेरणी

लिहावे काय सुचत नव्हत े
प्रेमाविना काही दिसत नव्हत े
विचार केला थोडा अन् 
जवान सारे उभेच दिसल े
दिवस आपला कसे म्हणाव े
त्यागालाही काय कराव े
पाहू म्हंटले पुढे तेव्हा 

जवान सारे उभेच दिसल े
वाटू म्हंटले सूख काहीस े
घेण्यासाठी कोणी नव्हत े
हासणारा आवाज ऐकता 
जवान सारे उभेच दिसले

- © स्वानंद नंदकुमार मराठ े

चिमण्यांची चिवचिव  
त्यांना  विचारे ना कोणी 
नभात उडतात तेव्हा 
कवेत जगाची कहाणी  
पाया खाली तुडवतांना  
जखमा तयांना होई 
वेदनेने विव्हळतांना 
श्वास गुदमरून जाई 
नाती गोती ना त्यांना 
एकट्याच धडपडतात 
थकल्या भागल्या असतांना 
आभाळी अश्रू दाटतात 
निसर्गाचे परिवर्तन दिसे 
दिसे वर्षानुवर्षाचा त्रास  
ऋतुमानाचे चक्र फीरे 
दिसे गंध-रंग हे वेगळेच  
चिवचिवाट दिसे शोभून  
माहेराच्या माझ्या अंगणी 
चिमण्यांचाच दरारा आहे 
माहेराच्या थिट्या अंगणी 
          संगीता टापरे, नागपूर 

पोपडल्या भिंती आठवती हात  
स्पर्श बरसात मुलायम..  
खेटून कुशीत उतरंडी माठ  
लाकडाचे पाट  मांडलेले..  
तेवणारा दिवा उजेड तो मंद  
नात्याचा सुगंध  दरवळे..  
अन्नपूर्णा चूल मधूर पंगत  
स्नेहाची रंगत जमलेली..  
कोनाडे, दिवळी संसाराचा साठा  
खुंटीवर फेटा रुबाबात..  
भिंतीठायी असा  अनमोल ठेवा  
खरोखर हेवा  करावासा..!  
- महादेव बी. बुरुटे, 
शेगाव, ता. जत, जि. सांगली 
मो. 9765374805

संस्कारांची वैचारिक दिवाळखोरी नको
आधुनिक केसरी 

 आपण जेव्हा जन्माला येतो तवे्हा काहिच सोबत आणत नाही . वडिलोपार्जित काही असलं तर तहेी वारसदार संख्येनुसार आपल्या वाट्याला येत . आणि शेवटी जाताना तसं सोबत घेऊन 
जाण्यासारख कहीच नसत ं.जन्मा नंतर आपण ज्या ज्या पद्धतीने जे जे काही मिळवल त्या पकैी काय किती राहिल आणि परत कसं जाईल ह ेवेळ ठरवत े. आपण माझ माझ ंकरत रिकामं 
ओझ घेवुन फिरतो . मुळात टिकण्यासारख असत ंत ेचरिञाने निर्माण झालेली किर्ती हि अजर अमर असत े. म्हणून आपण जीवनात काय मिळवायचं याचा विचार केला तर पसैा संपत्ती या 
पके्षा किर्तीवंत होण कधीही उत्तम . भलेही धन संपत्ती कादचित नसेल आपल्याकडं नसेल हरकत नाही पण आपण संस्काराने वैचारिक दिवाळखोरी मध्ये नसलं पाहिजे. धनसाठा किती आह े
या नुसार जरी गरिबी श्रीमंती ठरत असली तरी परिस्थिती ने आपण गरिब असलो तरी घाबरायचे काही कारण नाही.

गणेश खाडे 
संपर्क  क्र. 9011634301

कष्ट करण्याची मानसिक तयारी असेल तर अन्न 
वस्त्र निवारा कमी पडत नाही .पण जीवनात 
पैश्याची श्रीमंती कदाचित नाही लाभली तर 
संस्काराने विचाराने जन्मोजन्मी चे गलिच्छ असता 
कामा नये . मुळात संपत्तीच्या वापरानुसारच 
संस्कारांची वैचारिक गरिबी, श्रीमंती ठरत 
असते . लोक हितकारक कार्यासाठी अथवा स्व 
कल्याणासाठी संपत्ती खर्च झाली तर वैचारिक 
श्रीमंती टिकुन आहे असं समाजयच. आणि 
जेव्हा संपत्ती हि लोक विघातक अथवा स्व 
विघातक कार्य साठी खर्च होईल तेव्हा वैचारिक 
दरिद्रता आहे .असं समजावं धन, द्रव्य,पैसा ,हा 
अंनतकाळाचा सोबती नाही.धनसंपत्ती पेक्षा हि 
श्रेष्ठ आणि उत्कृष्ट संपदा हि संस्कारांची आणि 
वैचारिक संपदा आपल्या जवळ मोठ्या प्रमाणात 

मुबलक असली पाहिजे. जवळ आर्थिक सुबत्ता 
नसु द्या हरकत नाही . तसंही संपत्ती हि चंचल 
अस्थिर असते.ती कधी येईल व कधी जाईल.
तसेच कशा रूपाने येईल आणि कशी निघून 
जाईल हे खात्रीने कोणालाही सांगता येणार नाही.
पण आपण संस्काराने वैचारिक सदन असलच 
पाहिजे .अर्थिक दृष्टीने गरिब असणं किंवा 
परस्थितीनुरूप गरिबी येण या मध्ये फार काही गैर 
नाही कारण गरिबी श्रीमंती हा प्रारब्धाचा निसर्गाचा 
खेळ आहे.या खेळाला कोणालाही समोर जावा 
लागु शकत.कोण कधी राजा होईल आणि राजाचा 
कधी रंक होईल याचा वेळेशिवाय इतर कोणालाही 
थांगपत्ता लागत नाही.संपतीवर अंहकार करण्याच  
काही कारणं नाही. व संपत्ती नसल्या कारणाने 
दुःख व्यक्त करण्याची आवश्यकता नाही.पण 

संस्काराने दरिद्री असणं किंवा वैचारिक गरिबी 
हि नसलीच पाहिजे. आर्थिक गरिबी हि फार 
परिणाम कारक नसते.तस पाहील तर माणसाच्या 
आयुष्यात सर्वसाधारण गरजा ह्या मर्यादित 
असतात. पण याचा गरजा जेव्हा भौतिक स्वरूप 
धारण करतात तेव्हा मात्र मग आकड्यांचा खेळ 
प्रभावी ठरतो.

सर्व साधारण व्यक्तिला सुद्धा आपण गरिब 
आहेत असं जाणवतं वास्तविक जो बारा तास 
कष्ट करेल त्याच्या अन्न वस्त्र निवारा ह्या 
मुलभूत गरजा व्यवस्थित रित्या पुर्ण होणार 
नाहीत असं होऊ शकत नाही.महणुन गरिबी 
हि व्याख्या प्रत्येकाच्या नजरेत वेगवेगळी असु 
शकते. पण संस्कार आणि वैचारिक गरिबी 
आपल्याला आयुष्यातुन संपवते .आणि मुळात 

आपल्याकडे संपत्ती प्रचंड प्रमाणात असली 
आणि आपण संस्काराने वैचारिक गरिब असु तर 
ती संपत्ती आपण विघातक कार्य साठी वापरू हे 
निश्चित . आपण आपल्या वारसांना जी संपत्ती 
कमावुन ठेवतो त्या मध्ये आर्थिक संपत्ती पेक्षाही 
संस्कारांची वैचारिक संपत्ती त्यांना प्रदान करता 
आली तर त्यांच्या साठी हे लाभादायक ठरेल .धन 
द्रव्य संपदा हि आपल्या दोन पद्धतीने मिळते एक 
वडिलोपार्जित आणि दुसरी आपण स्वतः अर्जित 
केलेली पण विचारांची आणि संस्कारांची सुबत्ता 
हि आपल्याला कमवावी लागते .आणि हिहसंपदा 
कमविण्यासाठी अध्यात्म मार्ग हा सर्वतम मार्ग 
आहे. आपल्या जीवनात संस्कारांची वैचारिक 
गरिबी येऊ देयची नसेल तर आपण सदैव 
सात्विक ज्ञान मार्गाची कास धरली पाहिजे.

याला जीवन ऐसे नाव 

 भगवान महावीर स्वामी यांनी जीवनाची सुंदर व्याख्या केली आहे पहा, 
'सार्थक, उद्देशपूर्ण जगणे म्हणजेच जीवन.' आयुष्य म्हंटले की सुख- दुःख 
असणारच. समस्या कोणाला नाहीत, सगळ्यांनाच असतात. काही जण 
अडचणी पाहून सतत स्वतःच्या नशिबाला दोष देतात तर काही जण 
अडचणींवर मात करत आपलं जगणं सार्थकी लावण्याचा प्रयत्न करतात. 'पेला 
अर्धा रिकामा आहे, हे बघण्यापेक्षा तो अर्धा भरलेला आहे' हे पाहिले तर अर्थात 
आपल्याकडे काय नाही त्यापेक्षा काय आहे हे पाहिले तर आयुष्य आणखी 
सुखकर होईल. 
         जीवन जगताना जे जे अनुभव येतात, त्यातूनच माणूस  घडत जातो, 
त्याचे व्यक्तिमत्त्व आकाराला येत असते. जीवन जगण्यासाठी प्रत्येकाला संघर्ष 
करावा लागतो.आयुष्याकडे सकारात्मकतेने पाहण्याचा दृष्टिकोन आयुष्य कसे 
बदलू शकते, याची प्रचिती देणारे पुस्तक  म्हणजे लेखक माधव जोशी लिखित 
'याला जीवन ऐसे नाव'. 
          शारदा प्रकाशन प्रकाशित आणि लेखक माधव जोशी लिखित 'याला 
जीवन ऐसे नाव'- (एका अप्रसिद्ध माणसाचा जीवन संघर्ष ) हे पुस्तक 
म्हणजे अनुभवांची, संघर्षाची गाथा आहे. आयुष्य कसे जगावे, कोणत्या 
प्रसंगी कसे व्यक्त व्हावे,याची सरळ व्याख्या त्यानी 
मांडलेली आहे. प्रथम वाचताना हे 
लेखकाचे आत्मचरित्र आहे, असे 
वाटत राहते पण हळूहळू वाचताना 
उमगते, या पुस्तकातील प्रत्येक 
प्रकरण म्हणजे लेखकाच्या जीवनातील 
ठळक आठवणी आहेत, ज्या मनात 
कायम स्थिरावलेल्या आहेत. आपल्या 
आयुष्याची मुडपलेली पाने लेखक किती 
सहज, प्रांजळपणे उलगडतात. मनावर 
खोलवर परिणाम करणारे प्रसंग मनाच्या 
कप्प्यात कायम राहतात, तेच प्रसंग 
लेखकाने कोणताही आडपडदा न ठेवता 
पुस्तकरुपात प्रसिद्ध केले आहेत. ज्यांच्यामुळे 
लेखक भूमितीतील प्रमेय शिकले , त्या 
मालती काकूंना हे पुस्तक समर्पित केले आहे. 
या लेखसंग्रहात एकूण ३२ लेख आहेत आणि 
शेवटी निवडक कविता ही समाविष्ट केलेल्या 
आहेत.लेखांची मांडणी, रचना मुद्देसूद असून 
भाषा ओघवती आहे. लेखक स्वतः या आठवणीं 
निवेदन करत आहे, त्यामुळे लेखक वाचकांशी 
मोकळेपणाने संवाद साधत आहे, असे वाटते. 
त्या संवादात आपलेपणा आहे, आपल्या जवळच्या 
व्यक्तिविषयी वाटणारी माया, ओढ़ आहे आणि 
अन्यायाविरुद्ध चीड़ही आहे. संबंधित व्यक्तिविषयी 
लेखक कृतज्ञता भावही व्यक्त करतात. एकूणच 
आपल्याला  केलेल्या सहकार्याची जाण त्यांना आहे. 
लेखकाच्या स्वभावाचे विविध रंग या पुस्तकात दिसून येतात.
         लेखकाचे वडील आणि आत्या यांच्यातील जिव्हाळा दर्शवणारा 'माझ्या 
आठवणींच्या चोरकप्प्यातून - वादविवाद व संवाद' हा लेख डोळ्यांत पाणी 
आणतो.आणि महत्वाचे म्हणजे कृतज्ञता भाव जपणाऱ्या वडिलांचे स्वभावविशेष 
उत्तमरित्या मांडले आहेत. या पुस्तकाचे वैशिष्ट्य हे की या पुस्तकाद्वारे पूर्वीच्या 
काळ कसा होता, जास्त सोयी - सुविधा उपलब्ध नसतानाही लोक कसे जीवन 
जगायचे आणि मुख्य म्हणजे नात्यांची वीण किती घट्ट होती, याची प्रचिती या 
पुस्तकाद्वारे येते. 'रामभाऊ एक जीवंत भूत' आणि 'दादा दातार ' या लेखातून 
या विलक्षण व्यक्तींचे जीवन आणि त्यांच्या वेदना मनाला सुन्न करतात. 
           पुस्तके चोरल्याचे शल्य मनाला बोचत राहिल्याने लेखक आपली 
चूक कशी सुधारतात , याचे वर्णन 'होय मी पुस्तके चोरली 'या लेखात 

केले आहे. 'पानशेतचा पूर आणि मी' या लेखात पुरामुळे झालेली वित्तहानी, 
जीवितहानी याचे भीषण वर्णन केले आहे. आपल्या गावच्या म्हणजेच 
जांभूळपाड्याच्या आठवणीं सांगितल्या आहेत. लेखकाला आयुष्यात  अनेक 
भले- बुरे प्रसंगाना सामोरे जावे लागले, अनेक चांगली- वाईट माणसे भेटली 
पण हेच जीवन आहे , सामोरे गेले पाहिजे या जिद्दीने ते प्रत्येक प्रसंगाला सामोरे 
गेले. आय आय टीला प्रवेश घेताना आलेल्या अडचणी, त्यातून काढलेला 
मार्ग, नोकरीतील अनुभव, शेयर मार्केटमधील चढ - उतार, वैवाहिक 
जबाबदारी ,पहिला विमान प्रवास, पहिली गाड़ी,हे  प्रत्येक क्षण, प्रसंग जगताना 
लेखक किती धीटपणे उभे राहिले , हे जाणवते. 'वडील आणि प्राणवायू 
नळकांडे' या लेखातून लेखक माणुसकीचं नातं कसे निभावतात, याचे वर्णन 
वाचताना लेखकाची हतबलता सोबतच प्रासंगिक भान राखत निर्णय घेण्याची 
वृत्ती प्रत्येकाला प्रेरणा देऊन जाते.
            'जपान - एक भारावून टाकणारा देश' लेखातून लेखकाने जपान 
देशाची सफर घडवली आहे. तेथील रेल्वेप्रवास, प्रेक्षणीय स्थळ, तेथील 
भौगोलिक, सामाजिक स्थिती, तेथील विविध कायदे- नियम, 

सामाजिक वावर इत्यादि  माहिती दिली  आहे. 
लंडनला मालतीकाकूचा अपघात, विमा कंपनीने 
दाखवलेली तत्परता हे सगळे वाचताना लेखकाने 
लेखाचे ठेवलेले  शीर्षक उमगत जाते, 
'स्वर्गारोहण व्ह्यया लंडन'. हा बाका प्रसंग 
अनुभवताना लेखक आणि बाकीच्या लोकांची 
काय अवस्था झाली असेल, कल्पनाही करवत 
नाही. आपल्याला होणाऱ्या त्रासाला कंटाळून 
न जाता त्याकडे सकारात्मकतेने कसे 
पहायचे, त्या त्रासाला ठराविक दिशा देऊन 
जगण्यातला आनंद कसा मिळवायचा , 
याचे उत्तम  उदाहरण 'दैवाचा घाला आणि 
माझा यशस्वी प्रतिहल्ला' लेखात गवसते.
         करायला गेलो एक आणि झाले 
भलतेच, असे अनेक प्रसंग लेखकाच्या 
वाट्याला आले. 'एलायसीची मनमानी 
- भारतीय न्यायव्यवस्थेची शोभायात्रा 
व सत्यमेव जयते' लेखातून  
एलायसीच्या चुकीच्या धोरणाविरुद्ध 
लेखक जागरूक नागरिक म्हणून 
कसे आवाज उठवतात, त्यांना 
कोणत्या प्रसंगाना सामोरे जावे 
लागते, याचे वास्तव मांडले 
आहे. या पुस्तकाला अभिनेते, 
उत्तम निवेदक विघ्नेश जोशी 

यांची सुरेख प्रस्तावना लाभली आहे. 
समर्पक मुखपृष्ठ संदेश सावंत यांनी साकारले आहे. तसेच 

ऑस्कर नामांकित 'श्वास'चित्रपटाच्या लेखिका प्रा. माधवी घारपुरे यांनी 
यथोचित पाठराखण केली आहे.
             मृत्यू एकदाच मिळतो, आयुष्य रोज मिळते, त्याच्याकडे तुम्ही कसे 
पाहता, यावर तुमचा आनंद अवलंबून आहे. 'कसे जगायचे, कण्हत कण्हत की 
गाणं म्हणत' हे आपण ठरवायचं आहे. आजच्या पिढीला सर्व सुविधा मिळून 
सुद्धा सतत तक्रारीचा सूर उमटत असतो. लहान- सहान गोष्टीने नैराश्य येते, 
त्रास इतका वाढतो की आत्महत्या हा पर्याय स्विकारला जातो. जीवन मूल्यवान 
आहे, ते असेच वाया जाऊ देऊ नका तर जीवनाचे महत्त्व जाणून , त्याला 
आदर द्या. मनात सकारात्मकतेचे बीज रुजवा, हा संदेश देणारे 'याला जीवन 
ऐसे नाव' हे पुस्तक नक्की वाचा. तुम्हाला जगण्याचे कारण सापडेल.
( याला जीवन ऐसे नाव / लेखक माधव जोशी / प्रकाशक: शारदा 
प्रकाशन / मूल्य : २०० रुपये )

आधुनिक केसरी 

जन्म आणि मृत्यू याच्या मधील असणाऱ्या कालावधीला जीवन म्हणतात. तो पहिला 
श्र्वास त ेअखेरचा श्र्वास या दरम्यानच्या शारीरिक ,मानसिक,बौद्धिक,भावनिक 
वाढीचा,विकासाचा व त्याद्वारे अनुभवलेल्या विश्र्वाचा असा तमुच्यापरुता एकमेवाद्वितीय 
असा इतिहासाचा वर्तमानाचा व भविष्याचा तकुडा म्हणजे जीवन आह.े

अस्मिता प्रदीप येंडे 
संपर्क  क्र. 9619035195

स्वयंविकासस्वयंविकास
आधुनिक केसरी 

माणसाचा विकास हा संस्कार, शिक्षण आणि समाज यावर अवलंबून असतो.संस्कारामुळे चांगले 
शिक्षण मिळते आणि शिक्षणामुळे चांगला समाज तयार होतो. 
हे जरी खरे असले तरी प्रत्येक माणसांमध्ये काही गुणवैशिष्टे 
असतात. ही गुणवैशिष्टे प्रत्येक वेळी बाहेर येतातच असे नाही, 
काहीवेळा त्यासाठी जाणीवपूर्वक प्रयत्नही करावे लागतात. 
काहीवेळा आपण करतो एक आणि आपल्या आत काहीतरी 
वेगळेच चालू असतं ते ओळखता यायला हवे. उदा. डॉ. श्रीराम 
लागू, डॉ.अमोल कोल्हे, डॉ. निलेश साबळे ही मंडळी बघा यांनी 
डॉक्टरी केली पण आपलं करीअर मात्र कलाकार म्हणून यशस्वी 
केलं. आपल्या आत काहीतरी दडलं आहे हे माणसाला अस्वस्थ 
करीत असतं. ते आपलं आपणच ओळखायचं असतं. स्वतःचा 
विकास स्वतःच करायचा असतो. स्वयंविकास करण्यासाठी 

स्वतःच्या आत विश्वासपूर्वक पाहिले पाहिजे. मला अस्वस्थ करणारी, मला समाधान देणारी अशी 
कुठली गोष्ट माझ्यामध्ये दडली आहे हे शोधणं केवळ स्वयंविकासानेच शक्य आहे.

 जयेश अर्जुन माधव 
संपर्क  9167710614

 प्रिय तिरंगा प्रिय तिरंगा
आधुनिक केसरी 

देशाची शान असलेला तिरंगा भारतीयांना 
जीवापेक्षा प्रिय आहे. तिरंग्यासाठी सीमेवर 
जवान आपल्या प्राणाचे बलिदान देण्यासाठी 
तयार असतात. फक्त सीमेवरच नाही, तर 
देशातही लोक आपल्या तिरंग्याची शान 
कमी होऊ देत नाहीत. अशीच एक घटना 
हरियाणातील पानिपतमध्ये घडल्याची बातमी 
वाचनात आली.अग्निशमन विभागात तैनात 
असलेल्या सुनील मेहला यांनी तिरंग्यासाठी 
स्वतःचा जीव धोक्यात घालून आपल्या देशाची 
शान असलेला तिरंगा ध्वज आगीपासून 
वाचवला आहे पानीपत शहरातील भारत नगर 
येथील एका सूतगिरणीला  भीषण आग लागली. 
आगीच्या वेळी मिलच्या मुख्य गेटच्या छतावर 
एक तिरंगा फडकत होता. हा तिरंगा आगीत 
जळाला असता, पण जिगरबाज सुनील यांची 
नजर तिरंग्यावर पडली. यानंतर स्वतःच्या 
जीवाची पर्वा न करता सुनील छतावर चढले 
आणि तिरंगा सुखरुप खाली आणून शेजारच्या 

कारखान्यात आदराने ठेवला. फायरमन  यांना 
सुरुवातीपासूनच प्रशिक्षण दिले जाते की, 
जेव्हा जाळपोळ होण्याची घटना घडते, तेव्हा 
त्या भागावर सर्व बाजूंनी लक्ष ठेवले पाहिजे. 
दरम्यान सुनील इकडे तिकडे पाहत असताना 
त्यांची नजर तिरंग्याकडे गेली. त्यावेळी 
त्यांच्या मनात एवढंच होतं की, तिरंगा आगीत 
जळाला नाही पाहिजे, यासाठी स्वतःचा जीव 
धोक्यात गेला तरी चालेल. मात्र आपल्या 
तिरंग्याला काहिही होता कामा नये त्यासाठी 
त्यांनी जीव धोक्यात घातला. मेहला हे फायर 
इंजिन चालवत होते. त्यावेळी त्यांचा उत्साह 
इतका होता की काही सेकंदातच ते छतावर 
चढले आणि लगेच तिरंगा काढला. त्यांच्या 
या जिगरबाज खेळीने तिरंगा वाचल्याने त्यांना 
खूप आनंद झाला आहे निश्चितच फायरमन 
सुनिल मेहला यांची कामगिरी भारतीयांसाठी 
कौतुकास्पद अशीच आहे हे मात्र नक्की !! 

राजू जाधव
मांगूर जि.बेळगांव 



वर्तमान
रविवार, २२ जानेवारी २०२३ १२

आधुनिक केसरी न्यूज  

वैजापूर : येथील जे. के. जाधव महाविद्यालयाच्या राष्ट्रीय 
सेवा योजना विभागाच्या वतीने सात दिवसीय विशेष 
शिबिराचे उदघाटन जीवनगंगा वसाहत येथे झाले. याप्रसंगी 
प्रमुख अतिथी म्हणून जेष्ठ ग्रामीण साहित्यिक डॉ. भीमराव 
वाघचौरे व वैजापूर भूषण, आरोग्य दूत तथा शिक्षणाधिकारी 
न. प. वैजापूरचे धोंडीरामसिंह ठाकूर तर अध्यक्ष म्हणून 
महाविद्यालयाचे प्राचार्य  विष्णू भिंगारदेव हे उपस्थित होते. 
प्रमुख अतिथी म्हणून उपस्थित असणारे डॉ. भीमराव वाघचौरे 
यांनी जीवनगंगा वसाहतीमध्ये या शिबिराच्या माध्यमातून 
सामाजिक  स्वच्छतेचे, जलसंवर्धनाचे  व वृक्षारोपणाचे कार्य 
राष्ट्रीय सेवा योजनेचे स्वयंसेवक करणार आहेत, हे कार्य 
विद्यार्थ्यांचे व्यक्तिमत्व, नेतृत्वगुण विकसित करते असे 
संबोधित करून उपस्थित विद्यार्थ्यांना यानिमित्त शुभेच्छा 
दिल्या,  तसेच धोंडीरामसिंह ठाकूर यांनीही यावेळी उपस्थित 
विद्यार्थ्यांना मार्गदर्शन करताना या स्वयंसेवकांनी या शिबिराच्या 
माध्यमातून याठिकाणी सामाजिक कार्य करावेच, पण 
त्याचबरोबर जीवनगंगा वसाहतीच्या बाजूला दि. 20 जानेवारी 
ते 27जानेवारी 2023 दरम्यान प. पु. श्री. देवकीनंदन ठाकूर 

जी महाराज यांच्या अमृतवाणीतून होत असलेल्या भव्य 
दिव्य भागवत कथा सप्ताहासाठी वैजापूर तालुक्यातून येणार 
असलेल्या जवळपास 5000 ते 10000 भाविकांची सेवा व या 
सप्ताहाच्या निमित्ताने स्वचतेचे विविध उपक्रम राबवावेत अशी 
अपेक्षा व्यक्त केली. अध्यक्षीय समारोपामध्ये महाविद्यालयाचे 
प्राचार्य श्री. विष्णू भिंगारदेव यांनी  राष्ट्रीय सेवा योजनेच्या 
या शिबिरामध्ये उपस्थित स्वयंसेवक जीवनगंगा वसाहतीमध्ये 
विविध स्वचतेचे, सामाजिक जाणीवजागृतीचे उपक्रम राबवणार 
आहेतच, पण त्याचबरोबर वैजापूर येथे होत असलेल्या विशाल 
भागवत कथेच्या वेळेतही हे स्वयंसेवक विविध सेवा देणार 
असल्याचे सूचित केले. 
याप्रसंगी कार्यक्रमाचे प्रास्ताविक राष्ट्रीय सेवा योजना विभागाचे 
कार्यक्रमाधिकारी प्रा. एफ. एम. गायकवाड यांनी केले, तर 
सूत्रसंचालन व आभार प्रदर्शन प्रा. एस. के. शिंदे यांनी मानले. 
हे शिबीर यशस्वी होण्यासाठी महाविद्यालयाचे उपप्राचार्य प्रा. 
एस. के. कोतकर, प्रा. एस. आर. राऊत, प्रा. सागर गवळी, 
प्रा. एस. ई. जगताप, प्रा. उषा वाघमारे, प्रा. राऊत पी. व्ही., 
प्रा. साळुंके  प्रा. एन. आर. गायकवाड, प्रा. किरण टुपके, कुंदे, 
सचिन वाघ. संदिप बहिरट, प्रकाश सोनवणे व सर्व स्वयंसेवक 
यांनी परिश्रम घेतले.

बनावट मेसेजना बळी पडू नका; महावितरणचे आवाहन
ग्राहकांच्या रक्षणासाठी महावितरणची दक्षता;

औरंगाबाद : महावितरणच्या ग्राहकांची फसवणूक 
होऊ नये यासाठी कंपनी एसएमएस किंवा 
ऑनलाईन बिले भरण्याची सुविधा सुरक्षित असेल 
याची दक्षता घेत असते. ग्राहकांनी महावितरणची 
कार्यपद्धती समजून घ्यावी. ग्राहकांनी अनोळखी 
क्रमांकावरून येणाऱ्या बनावट मेसेजना बळी 
पडू नये व वीजग्राहकांना लुटणाऱ्या सायबर 
भामट्यांपासून सावध रहावे, असे आवाहन 
महावितरणचे अध्यक्ष आणि व्यवस्थापकीय 
संचालक विजय सिंघल यांनी केले. 
 ते म्हणाले की, बनावट संदेश पाठवून खासगी व 
सार्वजनिक वीज कंपन्यांच्या ग्राहकांची फसवणूक 
झाल्याच्या बातम्या आहेत. फसवणूक रोखण्यासाठी 
ग्राहकांनी सतर्क राहण्याची गरज आहे. महावितरण 

नियमितपणे ग्राहकांना जागृत करण्यासाठी विविध 
माध्यमातून माहिती देत असते. ग्राहकांनी त्याची 
नोंद घ्यावी तसेच इतरांनाही सावध करावे. 
बनावट संदेशाद्वारे होणारी फसवणूक कशी रोखता 
येईल याबाबत महावितरणने कंपनीच्या वेबसाईटवर 
माहिती दिली आहे तसेच महावितरणच्या ॲपवर 
माहिती दिली आहे. महावितरणकडून ग्राहकांना 
जो एसएमएस पाठविला जातो त्यामध्ये मेसेज 
पाठविणाऱ्याचा नावात स्पष्टपणे एमएसईडीसीएल 
असा कंपनीचा उल्लेख असतो. महावितरण कधीही 
खासगी क्रमांकावरून एसएमएस किंवा व्हॉट्स 
ॲप संदेश पाठवत नाही. महावितरणची बिले 
ऑनलाईन भरण्यासाठी अधिकृत वेबसाईट किंवा 
ॲपवर सुविधा असून लाखो ग्राहक तिचा वापर 
करत आहेत. पण महावितरण बिलासाठी एखाद्या 
नंबरवर अधिकाऱ्यास संपर्क साधण्यास सांगत 

नाही. महावितरण कोणालाही फोनवरून ओटीपी 
विचारत नाही.  सायबर भामट्यांकडून पाठवलेल्या 
वैयक्तिक नंबरवर ग्राहकाने संपर्क साधला तर 
त्याला त्याच्या कॉम्प्युटर किंवा मोबाईलचा ताबा 
घेता येईल असे एनीडेस्क किंवा तत्सम ॲप 

डाऊनलोड करण्यास सांगितले जाते किंवा एखादी 
बनावट लिंक पाठविली जाते. त्याचा वापर करून 
भामटे ग्राहकाची बँकेविषयीची गोपनीय माहिती 
चोरतात आणि फसवणूक करतात. ग्राहकांनी 
ओटीपी शेअर केला नाही तर फसवणूक रोखण्यास 

मदत होईल. ग्राहकाने वीजबिल थकविले तर त्याचा 
वीजपुरवठा पूर्वसूचना देऊन खंडीत करण्याची 
महावितरणची नियमित पद्धती आहे. ताबडतोब बिल 
भरा नाहीतर रात्री वीजपुरवठा खंडित करू असे 
धमक्या दिल्यासारखे संदेश महावितरण कधीही 
पाठवत नाही.  महावितरणचे तक्रार नोंदविण्याचे 
टोल फ्री क्रमांक 1800-233-3435 तसेच 1800-
212-3435 असा अकरा आकडी वेगळे क्रमांक 
आहेत. त्यावर मोफत फोन करता येतो. महावितरण 
कधीही ग्राहकांना एखाद्या व्यक्तीच्या खासगी 
मोबाईल क्रमांकावर फोन करण्यास सांगत नाही.  
आर्थिक फसवणुकीच्या हेतूने वीज ग्राहकांना 
बनावट मेसेज पाठविण्यात येत असल्याचे 
निदर्शनाला आल्यापासून महावितरणने त्याविरोधात 
कारवाईसाठी एक वर्षापेक्षा अधिक काळापासून 
अनेक पावले उचलली आहेत.  

महावितरणच्या ग्राहकांची फसवणूक करणाऱ्यांच्या 
विरोधात कंपनीच्या मुख्य कार्यालयाने तसेच 
प्रादेशिक कार्यालयांनी राष्ट्रीय सायबर अपराध 
रिपोर्टिंग पोर्टलवर गेल्या वर्षी जानेवारी महिन्यात 
तक्रार नोंदविली होती. तसेच मुंबईत बांद्रा कुर्ला 
कॉम्प्लेक्स येथील सायबर पोलीस ठाण्यात जानेवारी 
२०२२ मध्ये फिर्याद दाखल केली होती व त्यानुसार 
पोलिसांनी फेब्रुवारी २०२२ मध्ये एका आरोपीला 
झारखंड राज्यातून अटक केली होती तसेच त्याच्या 
साथीदाराला ऑक्टोबर महिन्यात अटक केली होती. 
फसवणुकीच्या संदर्भात पोलीस कारवाई करत 
आहेत. 
महावितरणच्या ग्राहकांची सायबर भामट्यांकडून 
फसवणूक झाल्याचे समजले तर स्थानिक 
पोलीसांकडे पाठपुरावा करावा, अशी सूचना सर्व 
कार्यालयांना देण्यात आली आहे.

जे. के. जाधव महाविद्यालयाचे राष्ट्रीय सेवा 
योजना विभागाच्या शिबिराचे उद्‌घाटन

धुळ्यात धम्मदीक्षा सोहळ्याचे आयोजन, 
हजारोंच्या संख्येने धर्मांतर होणार

धुळे : अलीकडील काळात 
सांप्रदायिकता वाढीस लागली आहे. 
जातीय द्वेषातून दलित, मुस्लिम, 
मागासवर्गीय, बहुजन जातींवर 
अन्याय, अत्याचार होण्याच्या घटना 
घडत आहेत . खैरलांजीपासून तर 
अलीकडील मेहेरगाव प्रकरणासारख्या 
कित्येक घटनांमध्ये दलितांवर अन्याय , 
अत्याचार झाल्याने धर्मांतर गरजेची आहे 
असे ह्या पत्रकार परिषद मध्ये सांगण्यात 
आले. अजिंठा आणि मेडिटेशन संस्था, 
धुळेच्या वतीने एक मोठे क्रांतिकारी 
पाऊल उचलून मनामनातील अस्वस्थेला 
बाट मोकळी करून देण्यासाठी धुळे 
शहरात भव्यदिव्य असा बौद्ध धम्म 
दीक्षा सोहळा ' आयोजित करण्यात येत 
आहे . हा सोहळा दि . ७ मे २०२३ 
रोजी होणार असून  सुमारे २० ते २५ 

हजार दीक्षार्थी या सोहळ्यात बौद्ध 
धम्माची दीक्षा घेऊ शकतील अशा 
प्रकारचे नियोजन केले जात आहे . 
शहरी आणि ग्रामीण पातळीवर यासाठी 
मोठे टीमवर्क केले जाणार आहे . 
बुद्धविचार आणि बौद्ध धमाचे स्वरूप 
वैश्विक आहे . अवघ्या विश्वातील 
अनेक देशांनी विश्वकल्याणाचा विचार 
घेत बौद्ध धम्माचा मार्ग अनुसरला आहे. 
आज संपूर्ण विश्वाने बौद्ध धम्माचे 
महत्व आणि गरज ओळखली आहे . 
म्हणून या दीक्षा सोहळ्यासाठी आम्ही 
कोणतीही बंधने न लावता माणूस म्हणून 
जगण्याची ज्याची इच्छा आहे अशा 
सर्वांसाठी दीक्षा सोहळा खुला ठेवणार 
आहोत . कोणत्याही धर्मातील व्यक्ती या 
सोहळ्यात बौद्ध धम्माची दीक्षा घेऊन 
आपला नवजीवनप्रवास सुरु करू शकेल 
. या दीक्षा सोहळ्यासाठी देशविदेशातील 
बौद्ध भिक्कू ( भन्ते ) यांना निमंत्रित 

करून त्यांच्या हस्ते अनुयायांना दीक्षा 
दिली जाणार आहे . तसेच उत्तर 
महाराष्ट्रातील विविध बुद्ध बिहार समित्या 
सर्व बहुजनवादी संस्था व संघटना 
यांना देखील आमंत्रित केले जाणार 
आहे. दीक्षा सोहळ्याचे सुनियोजित 
आयोजन करता यावे याकरिता लवकरच 
नावनोंदणी अभियान सुरु केले जाईल . 
ज्या अनुयायांना धम्मदीक्षा घ्यावयाची 
आहे व सदर सोहळ्यास आपल्या 
परीने मदत करावयाची आहे . या दीक्षा 
सोहळ्याची वेळोवेळी प्रसारमाध्यमांद्वारे 
जनतेपर्यंत माहिती पोहचवली जाईल . 
असे , आयोजक आनंद लोंढे , किरण 
गायकवाड , शंकर खरात , प्रा . डॉ . 
नागसेन बागुल यांनी पत्रकार परिषदेत 
माहिती देतांना सांगितले. तसेच या 
सोहळ्यासाठी आबा अमृतसागर, अॅड. 
भामरे व अनेक सामाजिक कार्यकर्ते 
परिश्रम घेणार आहे.

माॅक ड्रिलमध्ये मुस्लिम द्वेष कशासाठी
कार्यवाई करण्याची ओसामा अब्दुल कदीर यांची मागणी

औरंगाबाद : पोलिस विभागाकडून 
विविध शहरांत आतंकी हल्ला झाला तर 
त्याचा मुकाबला करण्यासाठी व निष्पाप 
नागरीकांचा जीव वाचवण्यासाठी माॅकड्रील 
केले जात आहे पण यामध्ये मुस्लिम 
द्वेष कशासाठी असा प्रश्न युवा नेते तथा 
समाजसेवक ओसामा अब्दुल कदीर मौलाना 
यांनी उपस्थित करत अहमदनगर शहरात 
झालेल्या माॅक्ड्रीलमध्ये "नारे तकबिर 
अल्लाहु अकबर" च्या घोषणा देण्यात 
आल्या. ते कशासाठी हे बंद झाले पाहिजे. 
मुस्लिम पेहराव कशासाठी यामुळे मुस्लिम 
समाजाच्या भावना दुखावल्या गेल्या आहे. 
अहेमदनगर शहरात मकर संक्रांतीच्या 
दिवशी झालेल्या माॅक्ड्रीलचे व्हिडिओ 
समाजमाध्यमांवर व्हायरल झाले आहे. गृह 
मंत्रालयाने याची सखोल चौकशी करून 
कायदेशीर कारवाई करण्यात यावी. अशी 
लेखी तक्रार जीन्सी पोलिस ठाण्याचे पोलिस 
निरीक्षक यांना त्यांनी दिली आहे. कार्यवाही 
झाली नाही तर न्यायालयात दाद मागणार 

असा इशारा ओसामा अब्दुल कदीर मौलाना 
यांनी दिला आहे. 
निवेदनात म्हटले आहे आतंकवादी विरोधी 
कार्यवाईच्या माॅकड्रील मध्ये अतिरेक्यांची 
भुमीका साकारणा-यांनी जाणूनबुजून "नारे 
तकबिर अल्लाहु अकबर" चे घोषणा देत 
समाजात वैर आणि तेढ निर्माण करण्याच्या 
उद्देशाने धार्मिक भावना दुखावणाऱ्या 
आरोपींविरुद्ध गुन्हे दाखल करण्याची मागणी 

निवेदनात करण्यात आली आहे. त्यांनी 
अल्लाहच्या नावाची घोषणा देत अल्लाह व 
इस्लाम धर्माचा अवमान केला असल्याचा 
आरोप निवेदनात करण्यात आला आहे. 
राष्ट्रपती, राज्यपाल, महाराष्ट्र राज्य, 
गृहमंत्री, विशेष पोलीस महानिरीक्षक, 
विभागीय आयुक्त, जिल्हाधिकारी, 
औरंगाबाद औरंगाबाद, पोलिस आयुक्त, 
औरंगाबाद यांनी लेखी तक्रार केली आहे.

आधुनिक केसरी न्यूज  

औरंगाबाद : मराठी भाषा संवर्धन पंधरवडा 14 ते 28 
जानेवारी या कालावधीत साजरा करण्यात येत आहे. 
यानिमित्ताने मराठीतील विविध  विषयांवरील ग्रंथांच्या 
प्रदर्शनाचे आयोजन जिल्हा ग्रंथालय अधिकारी कार्यालयात 
करण्यात आले असून या ग्रंथप्रदर्शनाचे उदघाटन 
जिल्हा सांख्यिकी अधिकारी श्री एस. एन. साबळे यांचे 
हस्ते करण्यात आले. कार्यक्रमाचे अध्यक्ष -सहाय्यक 
ग्रंथालय संचालक सुनिल हुसे  हे होते. जिल्हा ग्रंथालय 
अधिकारी सुभाष साबळे यांनी प्रास्ताविक केले. यावेळी 
सहाय्यक ग्रंथालय संचालक सुनील हुसे  यांनी मार्गदर्शन 
करताना, भाषा ही अभिव्यक्तीचे माध्यम असून मराठी 

भाषा वैशिष्ठयपुर्ण व विविधतेने नटलेली आहे. अशा 
मराठी भाषेच्या संवर्धनासाठी सर्वांनी सर्वतोपरी प्रयत्न 
करणे आवश्यक असल्याचे सांगितले. कार्यक्रमाचे 
सुत्रसंचलन व आभार कैलासचंद्र गायकवाड यांनी मानले.
यावेळी सुधाकर गायधनी, संजय कर्वे, संजय ठाकुर, 
उज्वला नाटकर आदींसह वाचक, विदयार्थी उपस्थित 
होते. ग्रंथप्रदर्शन जिल्हा ग्रंथालय अधिकारी कार्यालय, 
ग्रंथालय सदन, राधामोहन कॉलनी, खोकडपुरा, 
औरंगाबाद येथे सर्वांसाठी खुले असून शहरातील व 
परिसरातील वाचकांनी ग्रंथप्रदर्शनाचा लाभ घ्यावा असे 
आवाहन जिल्हा ग्रंथालय अधिकारी सुभाष साबळे,                                                                       
सु.धों.साबळे जिल्हा ग्रंथालय अधिकारी औरंगाबाद यांनी 
केले आहे.

मराठी भाषा संवर्धन पंधरवडा 
निमित्त ग्रंथप्रदर्शनाचे आयोजन

नांदेड : अखिल भारतीय कल्याण आश्रमाचे माजी संघटन मंत्री 
सोमयाजुलू हे शुक्रवार दि. 20 जानेवारी रोजी नांदेड सिटीतील 
श्री स्वामी समर्थ महाराज आणि महावतार बाबाजी मठात 
दर्शनास आले होते. त्यांचे समवेत वनवासी कल्याण आश्रमाचे 
प्रांत सहसचिव  प्रकाशजी खिचडे , पुणे महानगर सहसचिव 
सुरेश हणमंते तसेच विभाग संघटन मंत्री विशाल भुरुक 
उपस्थित होते. यावेळी मठातर्फे वनवासी भगीनींसाठी नव्या 
साड्या देण्यात आल्या कु रागिणी लगड आणि मठाचे मुख्य 
विश्वस्त तसेच नांदेड सिटीचे  संचालक नरसिंहजी लगड यांनी 
सोमय्याजुलु यांच्याकडे वनवासी भगिनींसाठी नव्या साड्या 
भेट म्हणून दिल्या, यावेळी मठातर्फे सर्वांचा सन्मान करण्यात 
आला. या कार्यक्रमात ज्या जेष्ठ स्वयंसेवकांनी जनजाती 
कल्याण आश्रमाच्या एक हजार दिनदर्शिका घरोघर जाऊन 
संपर्क करून विक्री केली त्या शशिकांत मंत्री आणि कांतीलाल 

मोईकर यांचा सोमय्याजुलु यांच्या हस्ते सन्मान करण्यात आला. 
सुरुवातीला प्रकाश गोरे यांनी नांदेड सिटीतील विविध सेवा 
योजनांची माहिती दिली तर  प्रकाशजी खिचडे यांनी वनवासी 
कार्याची माहिती सांगितली. गेली साठ वर्ष देशभर  कल्याण 
आश्रमाच्या कार्याचा आढावा घेताना सोमय्याजुलु यांनी वनवासी 
बांधवांचे धर्मांतर मोठ्या प्रमाणात थांबले असून  शिक्षण तसेच 
क्रिडा क्षेत्रात या बाधांची झालेली प्रगती ही मोठी या कार्याची 
उपलब्धी आहे. या कार्यासाठी देशभर हजारो कार्यकर्ते पूर्णवेळ 
काम करत असून शासनाचेही सहकार्य असल्याने आता 
काश्मिर परिसरातही आश्रमाचे काम सुरु झाले आहे. नांदेड 
सिटीतील या बैठकीस सुमारे तीस प्रमुख कार्यकर्ते उपस्थित 
होते. सर्जराव माने, प्रभाकर चिपळूणकर, आप्पा कुलकर्णी, 
निवृत्त न्यायधिश माधवराव कुलकर्णी, सुधाकर गाडे, मिनाताई 
देशमुख, आशुतोष भावे, पांडुरंग धामणे हे प्रमुख कार्यकर्ते 
उपस्थित होते नरसिंहजी लगड यांनी सर्वांचे स्वागत व आभार 
मानले.

सोमय्याजुलु यांची नांदेड सिटीतील 
स्वामी समर्थ महाराज मठाला भेट  

नैताळेच्या यात्रेत पाळणा लावण्यासाठी मागितली लाच
आधुनिक केसरी न्यूज 

निफाड : लाचलुचपत - प्रतिबंध विभागाने 
(एसीबी) निफाड तालुक्यात आज दिनांक 
२०/०१/२०२३ रोजी मोठी कारवाई केली 
आहे. या कारवाईत ग्रामसेवकासह दोन खासगी 
एजंट यांना लाच घेतांना रंगेहाथ पकडले आहे. 
नैताळेच्या यात्रेत रहाट पाळणा आणि मनोरंजनाचे 
दुकान लावण्यासाठी ही लाच मागण्यात आली 
होती. याप्रकरणी एसीबीने तिघांविरोधात गुन्हा 
दाखल केला आहे. नाशिक एसीबीने दिलेल्या 

माहितीनुसार, नैताळे येथे मतोबा महाराज यांची 
यात्रा सुरू आहे. या यात्रेत विविध प्रकारची 
दुकाने लागतात. तसेच मनोरंजनाची काही 
दुकाने आणि रहाट पाळणेही असतात. याच 
यात्रेच रहाट पाळणा आणि मनोरंजनाचे दुकान 
लावण्यासाठी ग्रामसेवकाकडून परवानगी घ्यावी 
लागते. या परवानगीसाठी व्यावसायिकांनी दिनांक 
१९/०१/२०२३ रोजी अर्ज केला होता. मात्र, 
नैताळेचा लाचखोर ग्रामसेवक राजेंद्र मुरलीधर 
दहिफळे (वय ४६ वर्षे) याने तब्बल ३१ हजार 
रुपयांची लाच मागितली. अखेर तडजोडी अंती ही 

रक्कम ७ हजार रुपये निश्चित 
करण्यात आली. त्यानंतर 
यासंदर्भात एसीबीकडे तक्रार 
करण्यात आली. 

एसीबीने याची दखल 
घेत सापळा रचला. दहिफळे 
याने संबंधित व्यावसायिकाला 
सांगितले की, लाचेचे ७ हजार 
रुपये हे जगन्नाथ मगन पाठक, 
(वय ३८ वर्षे, व्यवसाय पेंटिंग, 
नैताळे) आणि सागर भारत 

आहेर (वय २५ वर्ष, व्यवसाय मजुरी, नैताळे) 
यांच्याकडे देण्यास सांगितले आणि ही ७ हजार 
रुपयांची लाच घेताना पाठक आणि आहेर हे दोन्ही 
रंगेहाथ पकडले गेले. 

आता या प्रकरणी एसीबीने सर्व पुरावे गोळा 
केले आहेत. पोलिस निरीक्षक साधना भोये आणि 
पोलिस निरीक्षक अनिल बागुल यांच्या नेतृत्वात हा 
सापळा यशस्वी करण्यात आला. दरम्यान, लाच 
देणे आणि घेणे गुन्हा असून या संदर्भात १०६४ या 
टोल फ्री क्रमांकावर संपर्क साधावा, असे आवाहन 
एसीबीने केले आहे.

ग्रामसेवकासह दोन खासगी एजंट एसीबीच्या जाळ्यात 

आधुनिक केसरी न्यूज 

बाबुराव गोणारकर
धर्माबाद : हुतात्मा पानसरे प्राथमिक शाळेत इयत्ता नववीच्या 
विद्यार्थ्यांच्या वतीने  प्राथमिक विभागात स्वयंशासन दिन 
उत्साहात साजरा करण्यात आला. प्रजासत्ताक दिन व मराठवाडा 
मुक्तीसंग्राम अमृत महोत्सव निमित्त स्वयंशासन दिनाचे 
आयोजन करण्यात आले होते. कत्ते शिवराज दशरथ यांनी 
मुख्याध्यापक, कुमारी नक्षत्रा संदीप नलवार व येळवीकर कृष्णा 
यांनी उपमुख्याध्यापक हे पद तसेच कु.बोधनकर पौरवी सतीश 
व कु. कावडे सुजाता या विद्यार्थिनींनी पर्यवेक्षिका , तर कुमारी 
स्नेहा चपळे हिने लिपिक म्हणून दिवसभराचे काम पाहिले. 
सदरील स्वयंशासन तिने एकूण 65 विद्यार्थी व विद्यार्थ्यांनी 
सहभाग नोंदवला होता. संयोजक रविंद्रकुमार राठोड व विठ्ठल 
नरवाडे यांचे विद्यार्थ्यांना याप्रसंगी मार्गदर्शन लाभले. 
   सकाळच्या सत्रात हुतात्मा गोविंदराव पानसरे यांच्या पुतळ्यास 
पुष्पहार अर्पण करून सत्राची ची सुरुवात झाली. शाळेचे सचिव 
माननीय श्री विश्वनाथराव पाटील बनाळीकर साहेब, श्री फुलाजी 
पाटील, पत्रकार माधव हनमंते साहेब, पडोळे सर, दशरथ 
कत्ते,रोटरी क्लबच्या  अध्यक्षा सौ मीना नलवार, गायकवाड 
सर, पुलकंठवार सर, जिंदमवार सर, ओम पालकृतवार, 

शेषराव काळे  आदींनी भेटी देऊन विद्यार्थी शिक्षकांचा 
उत्साह वाढवला.  वर्ग अध्यापनात कु. स्मिता हानमंते.
कु श्रुती चरलेवार, कु. प्रीती पाटील, कु. नक्षत्रा नलवार,कु. 
बोधनकर,कु. खंदारे नंदिनी, कु. अनुष्का गायकवाड.कु दिव्या 
दुर्वे. ,कु.नरवाडे दिव्या , मन्मथ धूप्पे,पाटील विश्वजीत आधी 
विद्यार्थी शिक्षकांनी सुंदर अध्यापन केले.  दुपार सत्रात विद्यार्थी 
शिक्षकांना निरोप देण्यात आला. अध्यक्षस्थानी शिवराज कत्ते 
तर प्रमुख पाहुणे म्हणून श्री विश्वनाथराव पाटील बनाळीकर 
साहेब, मठपती एम. एन., गायकवाड सर , महेश येळवीकर , 
सतीश बोधनकर, मुधोळकर मॅडम उपस्थित होते.  प्रास्ताविक 
संयोजक रविंद्रकुमार राठोड यांनी केले. याप्रसंगी प्रमुख 
पाहुण्यांचे समायोजित भाषणे झाली. सूत्रसंचालन कु. नक्षत्रा 
नलवार यांनी तर आभार प्रदर्शन कु. पौरवी बोधनकर यांनी 
केले. शाळेचे अध्यक्ष श्री राम पाटील बन्नाळीकर, संचालक 
रामचंद्र पाटील बाळापूरकर, डॉ. काकानी, सुरेशजी गंजेवार, 
दिनेश सेठ सारडा, इनाणी साहेब विश्वस्त रत्नाळीकर आदींनी 
शुभेच्छा दिल्या.कार्यक्रमासाठी मुख्याध्यापक श्रीमान मठपती 
सर, बेलमगोड मॅडम, श्रीमती चिंतावार, नोरलावार, बिंगेवार, 
शाहू, श्रीपालकृतवार, विठ्ठल हिमगिरे, सिद्दूलवार, सौ. प्यादेकर,  
जाधव नरवाडे, सौ. रामोड, राठोड,  विनायक बारदवार, 
दारमोड पंढरीनाथ आदींनी परिश्रम घेतले.

हुतात्मा पानसरे प्राथमिक शाळा 
धर्माबाद येथे स्वयंशासन दिन 

आधुनिक केसरी न्यूज 

जामनेर : तालुक्यातील पहूर येथील 
सावित्रीबाई फुले विद्यालयाच्या 
मुलींपाठोपाठ २ मुलांनीही  केली 
सुवर्णपदकांची कमाई !
श्री छत्रपती शिवाजी महाराज क्रीडा 
संकुलात आज झालेल्या जिल्हास्तरीय 
शालेय तायक्वांदो स्पर्धेत  पहूर 
येथील महात्मा फुले शिक्षण संस्था 
संचलित सावित्रीबाई फुले माध्यमिक 

विद्यालयाच्या २ विद्यार्थ्यांनी 
सुवर्णपदकांची दमदार कमाई करत  
शाळेच्या शिरपेच्यात मानाचा तुरा 
रोवला आहे. जिल्हास्तरीय तायक्वांदो 
स्पर्धेत एकूण सुवर्णपदकांची संख्या ६ 
झाली आहे. 
पहुर येथील सावित्रीबाई फुले 
विद्यालयाच्या सतिष सुनिल क्षीरसागर 
९ वी व फरान सत्तार पठाण ८ वी या 
विद्यार्थ्यांनी जिल्हास्तरीय तायक्वांदो 
स्पर्धेत सुवर्ण पदक प्राप्त केले. त्यांना 

क्रीडा शिक्षक हरिभाऊ राऊत यांचे 
मार्गदर्शन लाभले. त्यांच्या यशाबद्दल 
गटशिक्षणाधिकारी रामकृष्ण लोहार, 
शिक्षण विस्तार अधिकारी विजय 
सरोदे, शालेय पोषण आहार अधीक्षक 
विष्णू काळे, केंद्रप्रमुख भानुदास 
तायडे, संस्थेचे अध्यक्ष बाबुराव अण्णा 
घोंगडे, सचिव भगवान आण्णा घोंगडे, 
मुख्याध्यापिका व्ही. व्ही. घोंगडे, 
श्रीकृष्ण चौधरी  यांच्यासह शिक्षक 
पालकांनी अभिनंदन केले.

पहूरच्या शिरपेचात अजून एक मानाचे मोरपंख !

सहा विद्यार्थ्यांची विभागीय 
तायक्वांदो स्पर्धेसाठी निवड !

आधुनिक केसरी न्यूज 

धुळे : अमळनेर येथून मालेगाव येथे काळ्या 
बाजारात विक्रीसाठी जात असलेला रेशनचा तांदूळ 
भरलेला संशयित ट्रक लोकजन शक्ती पार्टी धुळे 
जिल्ह्याच्या सर्तकतेने पकडण्यात आला आहे. 
विशेष म्हणजे हा ट्रक धुळे चौफुली या ठिकाणी 
आझाद नगर पोलिसांनी पकडला होता मात्र पावती 
व लायसन पाहून त्यांनी सोडल्याची प्रतिक्रिया वाहन 
चालकाने दिली आहे. अंदाजे 25 ते 30 टन तांदूळ 
घेऊन जाणारा ट्रक संशयास्पद असल्याने  पुन्हा हा 
ट्रक लोक जनशक्ती पार्टीच्या पदाधिकाऱ्यांनी पकडला. 
यानंतर भारतीय खाद्य निगम अन्नपुरवठा सार्वजनिक 
वितरण प्रणालीचे सदस्य दिपक तांबे,  बापू शिंदे,व 
लोक जनशक्ती पार्टीचे उत्तर महाराष्ट्र अध्यक्ष दिलीप 
साळवे, शोभाताई चव्हाण, कुंदन खरात,यांनी जिल्हा 
पुरवठा विभागाला संपर्क केल्यावर त्यांनी कृषी उत्पन्न 
बाजार समितीच्या आवारात येऊन पंचनामा करून सदर 

मुद्देमाल जप्त करत आझाद नगर पोलिसांच्या ताब्यात 
दिला आहे.

तर आझाद नगर पोलिसांनी या संशयास्पद 
वाहनाला अगोदर का? सोडले असावे या संदर्भात 
आझाद नगर पोलिसांच्या कार्यक्षमतेवर प्रश्नचिन्ह 
निर्माण होत आहे.  तर पुन्हा लोक जनशक्ती पार्टीच्या 
सतर्कतेने ही कारवाई करण्यात आल्याने लोक जनशक्ती 
पार्टीच्या संपूर्ण टीमचे धुळे शहरात कौतुक केल जात 
आहे. सदर या ट्रक मध्ये  50 किलो वजनाच्या एकूण 
500 ते 550 गोण्या असा मुद्देमाल पुरवठा विभागाने 
जप्त केला आहे. सदर ही कारवाई पुरवठा निरीक्षक 
मायांनद भामरे व त्यांचे सहकारी यांनी केली आहे.तसेच 
यावेळी आझाद नगर पोलीस ठाण्यातील कर्मचारी, व 
लोक जनशक्ती पार्टीचे उत्तर महाराष्ट्र  अध्यक्ष दिलीप 
साळवे, महिला अध्यक्ष शोभाताई चव्हाण , महासचिव 
कुंदन खरात,  मधुकर चव्हाण, सिद्धांत साळवे, सागर 
ढिवरे,सागर चव्हाण,सागर परदेशी, प्रमोद सोनवणे, 
तात्या चव्हाण, आधी यावेळी उपस्थित होते.

काळ्या बाजारात जाणारा तांदळाचा ट्रक पकडला!
 लोक जनशक्ती पार्टीच्या सतर्कतेने पुरवठा विभागाची  धडक कारवाई

विद्यार्थ्यांनी जाणून घेतली पोिलसांच्या कामाविषयी माहिती 
पोलिस हे समाजाचे मित्र असतात .आज 
पांडुरंग इंग्लिश स्कूल नी मुलांना पोलिस 
ठाण्यात कामकाज दाखवणाचा अनोखा 
उपक्रम केला. आम्ही मुलांना सविस्तर 
माहिती दिली असे उपक्रम घेतल्याने 
पोलिस आणी जनता यात निश्चित 
समन्वय वाढतो याचा फायदा होतो  
संदीप पाटील  
सहायक पोलीस निरीक्षक शिऊर 

विद्यार्थ्यांना पोलिस खाते तेथील 
कर्मचारी, विविध पदे, शस्त्र याबाबत 
माहिती मिळावी आणी खाकी वर्दी 
बदल असलेला आदर प्रेम वाढावे 
आणी आमच्या शाळेतून उद्याचे पोलिस 
अधिकारी घडावे प्रेरणा मिळावी यासाठी 
हा उपक्रम राबविण्यात आला  
प्रा .संतोष सुर्यवंशी  
संस्थापक, पांडुरंग इंग्लिश स्कूल

आधुनिक केसरी न्यूज 

शांताराम मगर 
वैजापूर : सद्रक्षणाय खलनिग्रहणाय’ हे ब्रीद 
असलेल्या पोलीस दलाबाबत समाजात अनेक 
गैरसमज आहेत. पोलीससुद्धा माणूसच असून 
पोलीस खात्याबाबतची खरी माहिती शाळे 
माध्यमातून विद्यार्थ्यांपर्यंत पोहोचविणे व जनतेशी 
सुसंवाद साधत शस्त्रास्त्रांची सखोल महिती देऊन 
पोलीसाविषयीची विद्यार्थ्यांच्या मनातील भीती 
दूर करण्याच्या उद्देशाने वैजापूर तालुक्यातील 
तलवाडा येथील पांडुरंग इंग्लिश स्कूलचे सहल 
शिऊर पोलीस ठाण्यात पोहचली होती. पोलिस 
म्हटलं की प्रत्येकाच्या मनात भीती निर्माण होते 
पण पोलिस हे आपले मित्र आहेत आणि पोलिस 
अधिकारी तसेच पोलिस ठाण्यात कामकाज कसे 
चालते या बाबतीत विद्यार्थ्यांना माहिती मिळावी 
यासाठी तलवाडा येथील पांडूरंग इंग्लिश स्कूल 

शाळेने 3 री ते 6 वी वर्गाची सहल आज शिवूर 
पोलिस ठाण्यात नेली होती ठाण्याचे अधिकारी 
सहायक पोलिस निरीक्षक संदीप पाटील यांनी 
विद्यार्थ्यांचे स्वागत करत मार्गदर्शन केले. पोलिस 
हे तुमचे मित्र आहेत.

 त्यांना सहकार्य करा तसेच  खूप शिकून 
पोलिस खात्यात मोठ्या संख्येने भरती व्हा आणी 
देश आणी समाजाची सेवा करा नियमित अभ्यास 
करा असे मोलाचे मार्गदर्शन पोलिस अधिकारी 
संदीप पाटील यानी केले. ईतर कर्मचारी यांनी 
स्टेशन डायरी, पुरुष बंदी गृह, महिला बंदी गृह, 
मुद्देमाल कश, पोलिस निरीक्षक दालन, विविध 
शस्त्र याबाबत सखोल माहिती दिली. यावेळी 
पांडुरंग इंग्लिश स्कूल चे संस्थापक प्रा. संतोष 
सुर्यवंशी, राणी सुर्यवंशी, साईनाथ वाघ, निखिल 
वाघ, दिपाली तळेकर, तनुजा कुंदे, पूजा बागूल, 
कीर्ती कुंदे, योगिता सोनवणे,संतोष हराळ, विनोद 
त्रिभुवन आदी उपस्थित होते.

आधुनिक केसरी न्यूज 

गंगापूर : तालुक्यातील सिद्धनाथ वाडगाव येथील 
श्री स्वामी विवेकानंद इंग्लिश स्कुल येथे दिनांक 
21 शनिवार रोजी विद्यार्थ्यांना व्यवहारिक ज्ञान 
समजावं म्हणून गुंतवणूक करून नफा व तोटा 
कसा होतो हे समजण्यासाठी आंनदनगरी  तसेच 
महिला पालक मेळावाचे आयोजन करण्यात आले. 
महिला पालकांचा विद्यार्थ्यांच्या शैक्षणिक प्रगती 
मध्ये मोलाचा वाटा असतो फक्त तसा प्रतिसाद 
आपण द्यावा, विद्यार्थ्यांनी विविध स्टॉल थाटले 
यांध्ये चटकदार पाणीपुरी, मुंबईची स्पेशल भेळ,' 
तेरी मेरी पावभाजी, स्वादिष्ट गुलाबजामून,दिल 
खुश दाबेली सेंटर, रॉयल दही पुरी सेंटर असे 
विविध स्टॉल मांडण्यात आले या स्टॉल ला 
पालकांनी उस्फुर्त असा प्रतिसाद दिला. या 
स्टॉलच्या माध्यमातून हजारो रुपयांची उलाढाल 

झाली सर्व विद्यार्थ्यांनी तयार करून आणलेले 
खाद्य पदार्थ संपले. यामध्ये जागेवर गरम तयार 
करून दिलेला चहा व गरमा गरम भजे यावर 
जास्त गर्दी झाली होती. या कार्यक्रमासाठी शाळेचे 
अध्यक्ष डॉ. आबासाहेब सिरसाठ, सचिव प्रमोद 

महाजन, सोनाली महाजन, गणेश वाडेकर, वंदना 
चव्हाण, शीतल नरोडे, भाग्यश्री नरोडे, किरण 
राजपूत,रुपाली दारून्टे, जयश्री पंडित, गजानन 
राऊत, सतिष कवडे आदींनी या कार्यक्रमासाठी 
परिश्रम घेतले.

विद्यार्थ्यांनी जाणून घेतले व्यवहार ज्ञान
श्री स्वामी विवेकानंद इंग्लिश स्कूलमध्ये आनंदनगरी 

आधुनिक केसरी न्यूज 

पीरबावडा : येथे आज रोजी जिल्हा परिषद शाळा 
येथील विद्यार्थ्यांनी वेगवेगळ्या प्रकारचे स्टॉल 
लावून आनंद नगरी भरवली होती. याठिकाणी 
विद्यार्थ्यांच्या अंगी असणारे गुण तसेच कौशल्य 
याच्या कलागुनानुसर वेगवेगळ्या प्रकारचे स्टॉल 
लावण्यात आले होते. त्याठिकाणी विद्यार्थ्यांनी  
स्वतः वेगवेगळ्या प्रकारचे साहित्य बनवून तयार 
करून आणले असे पाहायला मिळाले. तसेच 
त्या स्टॉलमध्ये अनेक प्रकारच्या खाण्याच्या 
वस्तू व हस्तकलेच्या माध्यमातून बनवलेल्या 

साहित्याची स्टॉल लावून सजावट बघायला 
मिळाली.  या छोट्या छोट्या बालकांमध्ये शालेय 
जीवनात शैक्षिणक ज्ञानाबरोबरच व्यावहारिक ज्ञान 
कश्याप्रकारे शिकायला मिळते हे दिसून आले. 
 प्रत्येक विद्यार्थ्याच्या अंगी काहीतरी नवीन 
गुण अंगीकृत हे दिसून येते आणि त्यांच्या 
कलानलगुनाना वाव देखील मिळतो. यावेळी 
आनंद नगरीच्या कार्यक्रमासाठी ग्रामपंचायत 
कार्यालयाचे सदस्य तसेच शाळेतील शिक्षक, 
शिक्षकेत्तर कर्मचाऱ्यांच्या मोठा सहभाग पाहायला 
मिळाला असून आनंदनगरी उत्साहात साजरी  
झाली आहे.

पीरबावडा येथे जिल्हा परिषद 
शाळेत आनंद नगरी उत्साहात 

सिन्नर तालुक्यात बिबट्या जेरबंद
आधुनिक केसरी न्यूज 

सिन्नर : तालुक्यातील चोंढी शिवारात शनिवारी 
बिबट्याला जेरबंद करण्यात वनविभागाला 
यश आले. बिबट्याला लवकरच नैसर्गिक 
अधिवासात सोडण्यात येणार आहे. चोंढी शिवार 
परिसरात दत्तात्रय कडभाने यांच्या शेतात काही 
दिवसांपासून बिबट्याचा वावर होता. याबाबत 
स्थानिकांनी वनविभागाकडे तक्रारी केल्यानंतर 

या ठिकाणी वनविभागाच्या वतीने पिंजरा 
लावण्यात आला. शनिवारी सकाळी पिंजऱ्यात 
असलेल्या कोंबडीचा आवाज ऐकत बिबट्याने 
पिंजऱ्याकडे धाव घेतल्यावर तो जेरबंद झाला. 
पिंजऱ्यात अडकल्यानंतर बिबट्याने डरकाळ्या 
देण्यास सुरुवात केली. बिबट्याच्या आवाजाने 
कडभाने यांनी पिंजऱ्याकडे धाव घेतली असता 
बिबट्या जाळ्यात अडकल्याचे दिसल्याने त्यांनी 
वनविभागाला माहिती दिली. 

गुटख्यासाठी सुरगाण्यातील जंगलातून खैराची तस्करी
आधुनिक केसरी न्यूज 

नाशिक : गुटखा तयार करण्यासाठी दुर्मिळ अशा 
खैराची तस्करी होत असल्याचा धक्कादायक प्रकार 
नाशिकच्या सुरगाण्यात उघडकीस आला आहे. 
जंगलातून मोठ्या प्रमाणावर खैराच्या झाडाची तोड 
होत असताना वन विभागाकडून त्याकडे दुर्लक्ष 
करण्यात येत असल्याचे चित्र आहे.
महाराष्ट्र आणि गुजरात सीमेवर असलेल्या 
सुरगाणा या आदिवासी तालुक्यात मोठ्या 
प्रमाणावर वन संपदा आहे. अनेक दुर्मिळ झाडे 
या ठिकाणी आढळतात. त्यापैकी खैर हे एक होय. 

कुकडणे आणि गुजरात सीमेलगतच्या गावांमध्ये 
मोठ्या प्रमाणात खैराची झाडे आहेत. खैराचे अनेक 
उपयोग आहेत. खैराच्या झाडापासून गुटख्यासाठी 
लागणारा कात आणि रसायन बुकटी बनविण्यात 
येत असल्याने त्याला चांगली मागणी आहे. नेमके 
हे हेरून तस्करांनी खैराच्या झाडाकडे आपला 
मोर्चा वळवला असून रात्रीच्या वेळी जंगलातून 
मोठ्या प्रमाणावर खैराच्या झाडांची तोड करून 
तस्करी केली जात आहे. खैराचे झाड कापून झाले 
की खोड जाळून पुरावा नष्ट केला जात आहे. 
विशेष म्हणजे वन विभागाचे सुरक्षारक्षक, कर्मचारी 
आणि तपासणी केंद्र असताना ही लाकडे बाहेर 

जातात कशी, असा प्रश्न उपस्थित केला जात 
आहे. वन विभागाच्या संगनमताने हा प्रकार सुरू 
असल्याचा स्थानिकांचा आरोप आहे. 
गुटखा बनविण्यासाठी उपयोग होत असल्याने 
खैराच्या लाकडाला किलोला ३८ ते ४० रुपये भाव 
मिळतो. एका झाडापासून दोन ते तीन टन लाकूड 
मिळते. त्यामुळेच खैराच्या झाडांची तोड होत आहे. 
स्थानिकांनी याबाबत वनविभागाला कळविले, 
परंतु, त्यांच्याकडून कुठलीही दखल घेण्यात येत 
नसल्याने वन विभागाच्या आशीर्वादानेच खैराच्या 
तस्करीचा प्रकार सुरु असल्याचा संशय येथील 
नागरिकांनी व्यक्त केला आहे. 

महाराष्ट्रातही इतर मागासवर्गियांच्या स्वतंत्र 
जनगणनेसाठी समता परिषदेचे निवेदन

आधुनिक केसरी न्यूज 

वैजापूर : नुकतीच बिहारमध्ये स्वातंत्रपणे जातनिहाय जनगणना 
सुरू झाली आहे तामिळनाडू छत्तीसगड आणि इतर अनेक 
राज्यांनी सुद्धा ओबीसी जनगणना केल्या असून त्यांच्या राज्याच्या 
विकासासाठी त्यांचा उपयोग झालेला आहे महाराष्ट्रातही 
जातनिहाय जनगणना करण्याबाबतची अखिल भारतीय महात्मा 
फुले समता परिषदची गेल्या कित्येक वर्षापासून ची मागणी 
प्रलंबित आहे.
 जनगणना हा विषय केंद्र शासनाशी संबंधित आहे मात्र इतर 
मागासवर्गीयाची स्वातंत्र्य जनगणना करण्यासाठी केंद्र सरकारने 

असमर्था व्यक्त केली आहे त्यामुळे राज्य शासनाने बिहार 
सरकार प्रमाणे ओबीसीची स्वातंत्र्य जनगणना करावी सन 
2010च्या 5 मे ला संसदेत राष्ट्रवादीचे नाशिकचे तात्कालीन 
संसद सदस्य समीर भुजबळ स्वर्गीय गोपीनाथराव मुंडे यांच्यासह 
100 खासदारांनी ओबीसीची जनगणनेचा ठराव केला त्यासाठी 
राज्याचे माजी उपमुख्यमंत्री छगनरावजी भुजबळ साहेब यांनी 
स्वतः मान्य शरद पवार साहेब यांच्या नेतृत्वाखाली सर्वपक्षीय 
प्रयत्न केले होते त्यातून 2011 ते 2014 मध्ये केंद्राने सामाजिक 
वार्षिक जनगणना(SECC2011) केली मात्र त्यांचे आकडेवारी 
राज्यांना दिली नाही देशात सन 2021 सालाच्या नियमित 
जनगणनेचे काम अद्याप व्हायचे आहे त्यात ही जातनिहाय 

जनगणना करावी अशी आमची सातत्याने मागणी आहे तरी 
बिहारप्रमाणे महाराष्ट्र शासनाने इतर मागासवर्गीय आयुक्त 
जाती भटक्या जमाती व विशेष मागास प्रवर्ग यांची जनगणना 
करावी अशी अखिल भारतीय महात्मा फुले समता परिषद 
वैजापूर यांनी निवेदनात म्हटले आहे यावेळी समता परिषदेचे 
तालुकाध्यक्ष बाळासाहेब शिंदे शहराध्यक्ष पुंडलिक गायकवाड 
मनसे तालुकाध्यक्ष सुनील गायकवाड समता परिषदेत जगन राव 
गायकवाड ज्ञानेश्वर घोडके स्वप्नील जेजुरकर धनंजय अभंग 
दौलत गायकवाड गणेश चांगले सचिन राऊत मच्छिंद्र जाधव 
मंजुषाताई ठाकरे ज्ञानेश्वर आदमाने चांगदेव उबाळे शांताबाई 
मस्के वाटकर साहेब इत्यादी उपस्थित होते.

आधुनिक केसरी न्यूज  

वैजापूर : समाजातील वाईट विचारांचे, वाईट कृत्यांचे, वाईट 
कर्माचे दफन करण्यासाठी भागवत कथा श्रवण करणे ही 
काळाची गरज आहे, असे अमृत वचन श्री देवकीनंदन ठाकुर 
महाराज यांनी शुक्रवार(ता.२०)रोजी येथील जीवनगंगा परिसरात 
आयोजित भागवत कथेत केले, आज कथेचा पहिला दिवस, ते 
पुढे म्हणाले की, भागवत कथा जीवन जगण्याची कला शिकवते 
या कथातून संस्कार व नैतिकता, नीतीमूल्येची उजळणी होते, 
असेही महाराज पुढे म्हणाले. आज प्रत्येक माता पित्याने आपल्या 
मुलांवर सुसंस्कार करण्याची नितांत गरज आहे, मुलं ही प्रत्येक 

माता पित्याची संपत्ती असते, संपत्ती महत्वाची नसून सतंती 
महत्वाची असते हे प्रत्येक मात पित्याने जाणून भागवत कथेतील 
संस्कार आपल्या  मुलांवर करून त्यांना आदर्श नागरिक करावे 
असे ही ठाकुरजी म्हणाले. सायंकाळी चार वाजता या कथांचा 
शुभारंभ दीपप्रज्वलन करून झाला ,नगराध्यक्ष शिल्पाताई 
परदेशी, माजी शिक्षणाधिकारी ठाकूर धोंडीरामसिंह राजपूत, 
पंकज ठोंबरे, उत्सव समितीचे अध्यक्ष राजुसिंह जोगीलाल 
राजपूत, कार्याध्यक्ष भावलाल काका सोमासे, मार्गदर्शक योगेश 
राजपूत, प्रेम राजपूत, सुधीर लालसरे, करण राजपूत, अशोक 
पवार यांनी दीप प्रज्वलन केले, सकाळी महाराजांची रथातून 
वाजत गाजत मिरवणूक काढण्यात आली.

वाईट विचारांच्या दफनासाठी भागवत 
कथा : देविकानंद ठाकूरजी महाराज

आधुनिक केसरी न्यूज 

औरंगाबाद : येथील विद्याधन या इंग्रजी माध्यमाच्या 
शाळेच्या वतीने या शाळेचे प्रमुख दिगंबर गायके यांच्या  
वतीने वैजापूर तालुका मराठी पत्रकार संघाचे नवनिर्वाचित 
पदाधिकारी अध्यक्ष-सुनील त्रिभुवन, उपाध्यक्ष -अशोक 
बोर्डे,सरचिटणीस -किरणसिंह राजपूत, मार्गदर्शन तथा 
कार्याध्यक्ष भानुदास धामणे, धोंडीरामसिंह राजपूत, 
दीपक बरकसे, आबासाहेब कसबे, मकरंद कुलकर्णी, 
बाबासाहेब धुमाळ, राहुल त्रिभुवन, यांचा शाल, श्रीफळ, 
गुलाब पुष्प देऊन सत्कार करण्यात आला. या समयी 
प्रास्ताविक  गायके यांनी केले. या निमित्ताने शाळेच्या 
विद्यार्थ्यानी आयोजित केलेल्या आनंद नगरीचे उदघाटन 
सुनील त्रिभुवन यांनी केले, धोंडीरामसिंह राजपूत यानी 
पत्रकारांच्या सत्कार बद्धल मत व्यक्त करून, पालक वर्ग, 
विद्यार्थी व शिक्षक यांना ही मार्गदर्शन केले. आनंदनगरी  
विद्यार्थ्यांची व्यवहारिकता उंचावण्यासाठी उपयुक्त असते 
असे नमूद केले.

आधुनिक केसरी न्यूज 

कन्नड : शासनाच्या निर्देशाप्रमाणे आपली रब्बी ई 
पीक पाहणी 2.0.5 व्हर्जन ॲप प्ले स्टोअर मध्ये 
डाऊनलोड करून आपल्या मोबाईल द्वारे आपण प्रत्यक्ष 
शेतामध्ये जाऊन आपली पिक पाहणी नोंद करावयाची 
आहे. आपल्याला याचा फायदा पिक विमा, नैसर्गिक 
आपत्तीमध्ये पिकांचे नुकसान झाल्यास, तसेच बँक कर्ज 
व इतर पिकाच्या अनुषंगाने शासकीय योजनेचा फायदा 
होणार आहे. त्यामुळे आजच आपली  ई पिक पाहणीची 
नोंद करून घ्यावी. ही मुदत 31 जानेवारी 2023 पर्यंत 
आहे त्यामुळे तातडीने प्रथम हे काम करावे. आपल्या 
तालुक्याचे काम अत्यंत समाधानकारक आहे, तरी 
जिल्हा परिषद प्राथमिक शाळाचे सर्व मुख्याध्यापक, सर्व 
शिक्षक वृंद, महा ई सेवा केंद्र चालक, CSC चालक, 
संग्राम ऑपरेटर्स, ग्रामपंचायत कार्यालय, सर्व रास्त भाव 
दुकानदार, सर्व पोलीस पाटील, सचिव विविध कार्यकारी 
सेवा सोसायटी यांनी ही आपआल्या गावात जनजागृती 
करावी असे भावनिक आवाहन तहसीलदार संजय वारकड 
यांनी केले.

नवनिर्वाचित पत्रकार 
संघ कार्यकारिणीचा 
शाळेकडून सत्कार

ई-पीक पाहणीची नोंद 
करावी : तहसीलदार 

संजय वारकड

आधुनिक केसरी न्यूज 

कन्नड : शहरातील श्री स्वामी समर्थ बहुउद्देशीय संचलित, 
महाराजा सयाजीराव गायकवाड माध्यमिक विद्यालय व कै. 
झेलूबाई शंकरराव पाटील गायकवाड प्राथमिक विद्यालय 
म्हाडा कॉलनी कन्नड येथे वार्षिक शालेय क्रीडा स्पर्धेचे 
आयोजन करण्यात आले होते. यावेळी कार्यक्रमाचे अध्यक्ष, 
मुख्याध्यापक यु. बी. पवार होते. प्रमुख पाहुणे कन्नड शहर 
पोलीस स्टेशन जे.पी. सोनवणे, श्रीमती शारदा निकम  
हजर होते. प्रास्ताविक विलास इंगळे यांनी केले,सोनवणे 

यांनी मुलांना खेळण्याचे महत्व विद्यार्थ्यांना सांगितले, मुलांनी 
मोबाईल चा वापर कमी करून शारीरिक मैदानी खेळ खेळावे 
असे सांगितले तसेच श्रीमती शारदा निकम यांनी मुलांना 
विविध वस्तू व खेळाचे महत्व विद्यार्थ्यांना पटवून दिले. 
उपस्थित क्रीडा शिक्षक व पंच मनोज कुंटे, तात्याराव गोरे, 
विजय सोनवणे, कोकणी, गुणदान प्रमुख कुमावत, श्रीमती 
जाधव, मोरे मॅडम, शेळके मॅडम, सपकाळ सर, सुनील 
गायकवाड, श्रीमती निकम मॅडम, बोरसे मॅडम, सोनोने मॅडम, 
बाळू डगळे, सर्व विद्यालयाचे शिक्षक शिक्षक इतर कर्मचारी 
उपस्थित होते.

शालेय क्रीडास्पर्धेचे आयोजन

आधुनिक केसरी न्यूज 

वैजापूर :  मंत्रिमंडळ बैठकीत घेतलेला समृद्धी महामार्ग 
बांधकामासाठी करण्यात आलेल्या 
गौणखनिज दंडाचा आदेश रद्द 
करण्यात आला असून हा आदेश 
मागे न घेतल्यास आमरण उपोषण 
करणार असल्याचे वैजापूर येथील 
विपीन साळे यांनी महाराष्ट्र राज्याचे 

मुख्यमंत्री एकनाथ शिंदे यांना केलेल्या अर्जात म्हटले आहे
यात त्यांनी सरकारने दि. १७/११/२०२२ रोजीच्या झालेल्या 
मंत्रिमंडळ बैठकीत बाळासाहेब ठाकरे समृद्धी महामार्गाच्या 
बांधकामासाठीचे गौण खनिजाबाबत दंडाचे आदेश रद्द या 
आशयाने आपण म्हणजे संपुर्ण मंत्रिमंडळाने राज्यात मोठ्या 
प्रमाणावर अवैधरित्या गौण खनिज उत्खनन करणाऱ्या 
मोठमोठ्या कंपन्याना त्यांनी बेजबाबदारपणे पर्यावरणाची 
प्रचंड हानी करून विना परवाना गौण खनिज उत्खनन केले 
आहे. अशा विविध मातब्बर कंपन्यांच्या विरोधात  तक्रारी 
करून त्यांनी केलेल्या अवैध उत्खनन विरोधात आवाज 
उठवला होता परिणामी त्यांना दंड आकारणी करण्यास 
प्रशासनाला भाग पाडले होते. तरीही महाराष्ट्र सरकारने 
संविधानाच्या चौकटीबाहेर जाऊन शासनाला मिळणारा 
महसूल रद्द केलेला आहे. हा मंत्रिमंडळ निर्णय मागे घेण्यात 
यावा. अन्यथा निर्णयाच्या विरोधात छत्रपती संभाजीनगर 
येथील विभागीय आयुक्त कार्यालय येथे दि. २६ जानेवारी 
पासून आमरण उपोषणाला बसणार असल्याचे साळे यांनी 
म्हटले आहे. या प्रकरणी मंत्रिमंडळ समितीला चुकीची 
आणि संविधान विरोधी मंत्रीमंडळ टीपणी सादर करणाऱ्या 
संबंधित विभागावर आणि अधिकाऱ्यांवर शिस्तभंगाची 
कारवाई करण्याची मागणी या अर्जातून त्यांनी केली आहे.

गौण खनिज दंड रद्द 
आदेश मागे घ्या, अन्यथा 
आमरण उपोषण : साळे 

काही गुप्त गोष्टी 
कुणाला सांगता येत नाहीत

रस्त्यावरील अतिक्रमणावर नगरपालिकेची कारवाई 
मुख्याधिकारी नीलम कांबळे यांची धाडसी कारवाई 

आधुनिक केसरी न्यूज 

बाबुराव गोणारकर
धर्माबाद : शहरातील मुख्य रस्त्यावर अतीक्रमण 
केलेल्या जागेवर, धर्माबाद नगरपालीकेने दि.19. 
20.जानेवारी असे दोन दिवस अतिक्रमणावर कारवाई 
करण्यात आले आहे.  जेसीबी चा हातोडा टाकला 
आहे. मुख्याधिकारी निलम कांबळे यांची धाडसी 
कारवाईने शहरात कौतुक केले जात आहे. 
शहरातील मुख्य रस्ता पहिलेच लहान असुन परत 
व्यापा-यानी दुकानासमोर नालीच्या समोर पाय-
या,ओठे  टाकून अतिक्रमण केले होते, एवढेच नसुन 
दुकानातील काही माल,बोर्ड रस्त्यावर ठेवल्यांने 
वाहतुकीची कोंडी होत होती.भाजीपाला,फळवाले 
रस्त्यावर लावत असल्याने आणखी वाहतुकीची 
कोंडी होत असल्याने आर्धा आर्धा तास वाहतूक 

सुरळीत होत नव्हती याचा नाहक त्रास नागरिकांना 
होत असल्याने  अनेक नागरीकांनी तक्रारी केल्या 
जात होते.त्यानुसार दोन्ही बाजूने रस्त्यावर असलेल्या 
जागेवर अतीक्रमण हटविण्याची मोहीम मुख्याधिकारी 
निलम कांबळे यांनी संकल्पना हाती घेऊन गुरुवारी 
व शुक्रवार मुख्य रस्त्यावरील अतिक्रमण हटविले, 
दुकानासमोर पाय-या,ओठा बांधण्यात आले त्यावर 
जेसीबी चा हातोडा टाकण्यात आला, रस्त्यावर 
भाजीपाला,फळवाले बंडी यांच्या गाड्या हटविण्यात 
आले.भाजीवाले, फळवाले यांना ठरवुन दिलेल्या 
जागेवरच बंडी लावावी, नालीच्या पुढे रस्त्यावर 
कोणीही बंडी लावु नये अशी ताकीद देण्यात 
आली.अशी धाडसी कारवाई मुख्यधिकारी निलम 
कांबळे यांनी करत असताना , काही राजकीय 
कार्यकर्त्यांनी विरोध केला होता,पण याला न जुमानता 
मुख्याधिकारी निलम कांबळे यांनी अतिक्रमण 

पोलिस बंदोबस्तात काढले. मुख्य रस्त्यावरील 
अतिक्रमण काढल्याने रस्ता आता मोकळा दिसत 
असल्याने मुख्याधिकारी निलम कांबळे यांचे 
सर्वसामान्य नागरिकांतुन कौतुक होत आहे. यापुढे 
रस्त्यावर अतिक्रमण होणार नाही याची दक्षता 
नगरपालिकेने कायम ठेवली तर शहरात वाहतुकीची 
कोंडी होणार नाही, यापुढे रस्त्यावर जो कोणी 
अतिक्रमण करेल त्या व्यक्तीला दंड ठोठावण्यात 
यावा अशी मागणी होत आहे. उपविभागीय अधिकारी 
राजेंद्र शेळके यांच्या मार्गदर्शनाखाली अतिक्रमण 
मोहिमेत मुख्यधिकारी निलम कांबळे, तुगेंनवार,  
माधव कदरेकर, स्वामी,नरेश काटकर, अशोक 
घाटे, भिमराव सुर्यवंशी, नागेश गुर्जलवाड, आदी 
नगरपालिकेतील कर्मचारी यांनी अतिक्रमण हटविले, 
पोलिस उपनिरीक्षक पंतोजी, पोलिस उपनिरीक्षक 
माधव वाडेकर यांचा पोलिस बंदोबस्त होता.

आधुनिक केसरी न्यूज 

औरंगाबाद : ३० जानेवारी रोजी औरंगाबाद विभाग शिक्षक 
मतदार संघाची निवडणूक होत असून यामध्ये आपण 
सर्वजण मतदार म्हणून महत्वपूर्ण भूमिका बजावणार आहोत. 
सदरील निवडणुकीत ‘मराठवाडा शिक्षक संघाचे’ अधिकृत 
उमेदवार ‘ सुर्यकांत संग्राम विश्वासराव’ यांना ‘महाराष्ट्र 
राज्य प्राध्यापक जुनी पेन्शन हक्क कृती समिती’ यांच्या 
वतीने जाहीर पाठिंबा देण्यात येत आहे. ‘मराठवाडा शिक्षक 
संघ’ ही मराठवाड्यातील आद्य शैक्षणिक चळवळ असून सन 
१९६७ पासून शिक्षण आणि शिक्षक यांच्या न्य्याय हक्कांसाठी 
अविरतपणे लढा देत आली आहे. आजवर शिक्षकांना 
मिळालेले सर्व न्याय्य हक्क व लाभ ही संघटनेच्या माध्यामतून 
शिक्षकांनी व प्राध्यापकांनी एकजूट दाखवत केलेल्या संघर्षाची 
फलश्रुती आहे. यामध्ये प्रामुख्याने आपणास मिळणारे वेतन 
आयोग, शैक्षणिक अर्हता, सेवाशर्ती, सेवासंरक्षण, पदोन्नतीद्वारे 
प्राप्त होणारी पदे व आर्थिक लाभ आदिंचा समावेश आहे. 
आजवर मराठवाडा शिक्षक संघाने डी.के.देशमुख, दिवंगत 
राजाभाऊ उदगीरकर, पी.जी.दस्तुरकर आणि प.म. पाटील 
यांच्या माध्यमातून आपल्या हक्काचे शिक्षक आमदार निवडून 
देत औरंगाबाद विभाग शिक्षक मतदार संघाचे विधिमंडळात 
प्रतिनिधित्व करत शिक्षकांना न्याय मिळवून देण्याचे काम 
केले आहे. दि. १ नोव्हेंबर २००५ नंतर सेवेत आलेल्या सर्व 

शिक्षक, प्राध्यापक व शिक्षकेतर कर्मचारी यांना ‘जुनी पेन्शन’ 
लागू करण्याच्या मुख्य मागणीसह शिक्षण क्षेत्रातील विविध 
प्रलंबित प्रश्नांच्या अनुषंगाने मराठवाडा शिक्षक संघाने सबंध 
मराठवाड्यात मोर्चे काढून जुनी पेन्शनच्या प्रश्नावर सरकारचे 
लक्ष वेधून घेण्याचे महत्वपूर्ण काम केले आहे. 
 जो पर्यंत सर्व कर्मचाऱ्यांना जुनी पेंशन मिळत नाही तो 
पर्यंत मी स्वतः जुनी पेन्शन घेणार नाही अशी भूमिका 
मराठवाडा शिक्षक संघाचे’ अधिकृत उमेदवार ‘सुर्यकांत 
संग्राम विश्वासराव’ यांनी घेतली आहे त्याचे आम्ही मन:पुर्वक 
स्वागत करतो.  DCPS/NPS योजनेतील सर्व शिक्षक व 
प्राध्यापकांना नम्र विनंती की, दि. ३० जानेवारी २०२३ रोजीच्या 
शिक्षक मतदारसंघ निवडणुकीत मराठवाडा शिक्षक संघाचे 
अधिकृत उमेदवार श्री. सुर्यकांत संग्राम विश्वासराव यांना 
आपले पहिल्या पसंतीचे [1] अमुल्य मत देऊन निवडून देत 
आपल्या हक्काचा प्रतिनिधी विधिमंडळात आमदार म्हणून 
पाठवून आपला आवाज बुलंद करावा असे आवाहन ‘महाराष्ट्र 
राज्य प्राध्यापक जुनी पेन्शन हक्क कृती समितीचे राज्याध्यक्ष 
डॉ. मारोती तेगमपुरे, राज्य सरचिटणीस डॉ. अमोल लाटे, 
राज्य समन्वयक डॉ. सोमनाथ वाघमारे, अधिसभा सदस्य डॉ. 
उमाकांत  राठोड, कार्यकारिणी सदस्य डॉ. संतोष रणखांब, 
डॉ. पुरुषोत्तम जुन्ने, डॉ. प्रवीण खरात, डॉ. विशाल बेलुरे, 
डॉ. दिलीप फोके, डॉ. तन्वीर पठाण आदींनी प्रसिद्धीपत्रकाद्वारे 
केली आहे.  🙏💐

शिक्षक मतदारसंघ निवडणुकीत जुनी पेन्शन हक्क 
कृती समितीचा सूर्यकांत विश्वासराव यांना पाठिंबा

आधुनिक केसरी न्यूज 

मुखेड : मुक्रमाबाद शहरातील गेल्या कित्येक 
महिन्यांपासून करोडो रुपये शासनाने खर्च 
करून प्राथमिक आरोग्य केंद्रची इमारत सुसज्ज 
अशी उभी झाली पण या प्राथमिक आरोग्य 
केंद्रात मूलभूत सुविधेसह कर्मचाऱ्यांची वाणवा 
नेहमीच असते. मुक्रमाबाद हे जिल्ह्याचे शेवटचे 
टोक असून कर्नाटक व तेलंगाना सीमेलगत 
असलेले मोठे शहर असून या ठिकाणी मुखेड 
तालुक्यातील  व सीमेलगत असलेले कर्नाटक 
व तेलंगाना राज्यातील जवळपास ६०ते ७० 
गावांचा या ठिकाणाहून व्यवहार शिक्षण यासह 
दैनंदिन व्यवहारांची रेलचेल चालते, यामुळे 
येथील प्राथमिक आरोग्य केंद्र चालु करावे 
यासाठी श्रीकांत काळे (सामाजिक कार्यकर्ते), 

मन्मथ खंकरे शिवसेना उपतालुकाप्रमुख, अतुल 
सुनेवाड, युवा सेना उपजिल्हाप्रमुख, पत्रकार 
दत्ता पाटील माळेगावे यांनी  जिल्हाधिकारी 
यांच्याकडे निवेदनाद्वारे मागणी केली. 
शहराची लोकसंख्या जवळपास २० ते २५ 
हजाराच्या आसपास आहे. या मुक्रमाबाद 
परिसरातील जवळपास ६० ते ७० गावांचा 
व्यवहार पाहता नागरिकांच्या सेवेत कार्यान्वित 
असलेले पूर्वीचे नागरी दवाखान्याचे आरोग्य 
सेवा अपुरी पडत असल्यामुळे केंद्र व राज्य 
शासनाने २०१५ इसवी सन मध्ये येथील 
नागरिकांच्या आरोग्य अबाधित राहावे या वृद्धांत 
हेतूसाठी मुक्रमाबाद येथे प्राथमिक आरोग्य 
केंद्राची मंजूर करून प्रत्यक्ष इमारतीच्या कामाला 
सुरुवात केली. आज तगायत इमारतीचे काम 
पूर्ण झाले आहे. पण या प्राथमिक आरोग्य 

केंद्राच्या इमारतीत शासनाने वैद्यकीय अधिकारी 
व कर्मचारी यांची पदांची नियुक्ती केली पण या 
आरोग्य केंद्रात वैद्यकीय अधिकारीच नसतो व 
तसेच या प्राथमिक आरोग्य केंद्रात आधुनिक 
यंत्रसामुग्री पुरविण्यात आलेल्या नाही. व तसेच 
नागरिकांना हवे असणाऱ्या आरोग्य सुविधा 
अद्याप पर्यंत मिळालेल्या नाही यात कुटुंब 
कल्याण शस्त्रक्रिया करण्यासाठी थेटर ची 
व्यवस्था नाही, रुग्णांना राहण्याची सोय नाही, 
महिलांना प्रसूतीसाठी प्रसूती ग्रह उपलब्ध नाही, 
प्रसुती करण्यासाठी कर्मचाऱ्यांची वाणवा आहे. 
अपघात, सर्पदंश, विशबादा यासह आपत्कालीन 
रुग्णांना औषधोपचार करण्यासाठी कसलीच 
सोय नसल्यामुळे मुक्रमाबाद परिसरातील ५० 
ते ६० गावातील नागरिकांच्या आरोग्याचा प्रश्न 
ऐरणीवर आले आहे.

मुक्रमाबाद येथील आरोग्य केंद्र अद्ययावत 
सुविधेसह चालू करा : श्रीकांत काळे बेन्नाळकर 

या भागातील लोकप्रतिनिधी प्राथमिक आरोग्य 
केंद्राकडे लक्ष देत नसल्याने सर्वसामान्य लोकांना 
नाहक त्रास सहन करावा लागत आहे. तरी 
येत्या तीन तारखेपर्यंत प्राथमिक आरोग्य केंद्रात 
अध्यायावत सुविधा उपलब्ध करून सामान्य 
नागरिकांच्या आरोग्याचे हित जोपासावे. अन्यथा 
बेमुदत उपोषण करण्यात येईल.

मन्मथ खंकरे, (शिवसेना उपतालुकाप्रमुख, 
मुखेड)

मुक्रमाबाद प्राथमिक आरोग्य केंद्रात कर्मचाऱ्यांचा 
वाणवा आहे. याठिकाणी Anm,gnm,lhb हे 
कर्मचारी नसल्यामुळे महिलांना प्रसुती साठी नाहक 
त्रास सहन करावा लागत आहे. त्यामुळे महिलांना 
देगलुर किंवा उदगीर या ठिकाणी प्रस्तुतीसाठी 
जावावे लागत आहे.

  श्रीकांत काळे, बेन्नाळकर, 
 सामाजिक कार्यकर्ते

आधुनिक केसरी न्यूज 

मुंबई : भारतातील आघाडीची इलेक्ट्रिक वस्तूंची 
कंपनी पॉलिकॅब इंडिया लिमिटेड (PIL) ने 
इलेक्ट्रिशियन समुदायाला सन्मान मिळवून 
देण्यासाठी एक पाऊल पुढे टाकले आहे. 
इलेक्ट्रिशियन्ससाठी प्रथमच असा वार्षिक 
पुरस्कार सोहळा जाहीर करताना कंपनीला अभिमान 
वाटत आहे. हा कार्यक्रम १८ जानेवारी २०२३ रोजी 
मुंबईत आयोजित करण्यात आला होता. पॉलिकॅब 
ने संपूर्ण भारतातून असे विजेते निवडले ज्यांनी 
ब्रॅंडच्या प्रती अत्यंत समर्पण दाखवले आहे. कंपनीने 
इलेक्ट्रिशियन्ससाठी तीन श्रेणी तयार केल्या आहेत- 
अखिल भारतीय वार्षिक टॉपर्स्, दोन्ही विभागातील 
प्रादेशिक टॉपर्स् आणि संबंधित राज्य टॉपर्स्. 
विजेत्यांना इलेक्ट्रिक कार, लक्झरी दुचाकी 
आणि परदेश सहल यांसारख्या पुरस्कारांनी 
गौरविण्यात आले. 
‘पॉलिकॅब तज्ज्ञ इलेक्ट्रिशियन’ कार्यक्रमामध्ये 
टक्करच्या स्पर्धेत महाराष्ट्रातील मुंबईचे किशन गुप्ता 
यांना इलेक्ट्रिक कारचा अखिल भारतीय विजेता 

म्हणून घोषित करण्यात आले. पश्चिम आणि मध्य 
विभागातील क्षेत्रीय टॉपर म्हणून नरेंद्र गुप्ता यांनी 
लक्झरी दुचाकी जिंकली. 
हा पुरस्कार समारंभ पॉलिकॅबच्या वार्षिक 
लॉयल्टी कार्यक्रमाचा एक भाग आहे ज्यामध्ये 
“पॉलिकॅब तज्ज्ञ” इलेक्ट्रिशियन्सना त्यांच्या 
उत्कृष्ट कामगिरीसाठी सन्मानित केले जाते. या 
समारंभाद्वारे कंपनी इलेक्ट्रिशियन्सच्या प्रयत्नांना 
ठळकपणे सर्वांसमोर आणण्यासाठी एक व्यासपीठ 
उभारण्याची आशा करत आहे. या पुरस्कार 
वितरण सोहळ्याबाबत बोलताना पॉलिकॅब 
इंडिया लिमिटेड (PIL)चे अध्यक्ष आणि मुख्य 
विपणन अधिकारी निलेश मलानी म्हणाले, 
“पॉलिकॅबमध्ये आम्ही आमच्या मूल्य शृंखलांमध्ये 
मानव केंद्रीतता वाढवण्यावर भर देतो. ‘पॉलिकॅब 
तज्ज्ञ वार्षिक पुरस्कार सोहळा’ हे भारतातील 
आमच्या इलेक्ट्रिशियन्सचे कौतुक करणारे, त्यांना 
प्रोत्साहन देणारे व्यासपीठ आहे. या कार्यक्रमाचा 
उद्देश इलेक्ट्रिशियन्सच्या जीवनात बदल घडवून 
आणणे आणि त्यांना अधिक व्यावसायिक बनवून 
सकारात्मक बदल घडवून आणणे हा आहे.

पॉलिकॅब इलेक्ट्रिशियन्सनी इलेक्ट्रिक 
कार एक प्रिमियम दुचाकी जिंकली 


